
ግጭት ትግራይ - ዘቤታዊ ጉዳይ ግጭት ትግራይ - ዘቤታዊ ጉዳይ 
ኢትዮጵያኢትዮጵያ

ሃብቲ ገረብን እንስሳ ዘገዳምን - ሃብቲ ገረብን እንስሳ ዘገዳምን - 
ዞባ ጋሽ-ባርካዞባ ጋሽ-ባርካ

“ናይ ኣመጋግባ ልምዲ፡ ካብ “ናይ ኣመጋግባ ልምዲ፡ ካብ 
ወለዲ ናብ ደቆም . . .ወለዲ ናብ ደቆም . . .

ስውር ህያብስውር ህያብ ውድድር ውድድር 
ኩዕሶ ሰኪዔት፡ ኩዕሶ ሰኪዔት፡ 

ኣብ ሓያል ኣብ ሓያል 
ናይ መዛዘሚ ናይ መዛዘሚ 
ውድድር!ውድድር!

ኣመሓዳሪ ዞባ ማእከል፡ ሓረስቶት ዝኣኸለ ኣዝርእቶም ክእክቡ ኣዘኻኺሩኣመሓዳሪ ዞባ ማእከል፡ ሓረስቶት 
ጸያቕ ማዕጺድ ዝናብ ከየርክቦም፡ ዝኣኸለ 
ኣዝርእቶም ተቐላጢፎም ክእክቡ 
ኣዘኻኺሩ።
ኣቶ ፍስሃየ ሃይለ፡ ኩነታት ዘራእቲን 

ዲጋታትን ንምዕዛብ፡ ብ5 ጥቅምቲ 
ብሓለፍቲ ክፍሊ ሕርሻን መሬትን 
ሞያውያን ሕርሻን ተሰንዩ፡ ኣብ ንኡስ ዞባ 
ጋላ-ነፍሒ - ምምሕዳራት ከባቢ ጸሎት፡ 
ዓዲ-ሓውሻን ዓዲ-ሓሙሽተን ዑደት 
ኣካዪዱ።
ኩነታት ኣእካል ብሓፈሻ፡ ምሩጽ 

ኣዝርእቲ ስርናይ ድማ ብፍላይ ኣብ 
ዝተዓዘበሉ ኣቶ ፍስሃየ፡ ሓረስቶት ብሰብ 
ሞያ ሕርሻ ክወሃቦም ዝጸንሐ ሞያዊ 
ምኽሪ ብግቡእ ስለዝተጠቕሙሉ፡ ምስ 
ዝነበረ ሰናይ ክራማት ተደሚሩ፡ ርቡሕ 
እቶት ክሓፍሱ ዘለዎ እምነት ገሊጹ።
ክኢላ ልምዓት ብቚሊ ኣብ’ቲ ንኡስ ዞባ 

ኣቶ ኣማኑኤል ወልደጽዮን፡ እቶታውነት 
ኣእካል፡ ጥረታትን ናይ ቅብኢ 
ኣዝርእቲን ንምዕባይ ንሓረስቶት ዝተዋህበ 
ኣስተምህሮታት፡ ብተጠቃምነት ባህሪያዊ 
ድዂዒ ኮምፖስት ተሓጊዙ፡ ዘተባብዕ 

ውጽኢት ይህብ ከምዘሎ ሓቢሩ።
ሓረስቶት ብወገኖም፡ ሳላ’ቲ ብቐጻሊ 

ክወሃቦም ዝጸንሐ ሞያዊ ምኽሪን ውሑስ 
ቀረብ ምሩጽ ኣዝርእትን፡ እቶታውነቶም 

ክብ እናበለ ምምጽኡ ጠቒሶም፡ ምሩጽ 
ዘርኢ ስርናይ ካብ ሓደ ሄክታር ክሳብ 80 

ኩንታል ክሓፍሱ ትጽቢት ከምዘለዎም 
ገሊጾም።

ዓለማዊ መዓልቲ ‘ሰረብራላዊ መልመስቲ’ ተዘኪራ ውዒላ
ዓለማዊ መዓልቲ ‘ሰረብረላዊ 

መልመስቲ’፡ “ምስ ሰረብራላዊ ልምሰት 
ንዝነብሩ ሰባት ንሓግዝ‘’ ብዝብል ቴማ፡ 
ብ6 ጥቅምቲ ብደረጃ ሃገር ኣብ ኣስመራ 
ተዘኪራ።

ኣብ ሃገራዊ ማሕበር ኣእምሮኣውን 
ምዕባለኣውን ስንክልና - ሓላፊ ምክትታል 
ዓቕሚ-ሰብ ኣቶ ያቆብ ሃይለ፡ እቲ ዝኽሪ 
ቀንዲ ኣገዳስነቱ፡ ኣፍልጦን ተራን ሕብረተ-

ሰብ ኣብ ምእላይ ምስ ስንክልና ዝነብሩ 
ወገናት ንምንጽብራቕን ንምብራኽን 
ከምዝዀነ ገሊጹ።
ኣብ’ቲ ማሕበር ሓላፊት ውዳበን 

ምክትታልን ዞባታት ወ/ሮ ይብራኣለም 
የዕብዮን ሓላፊ ህዝባዊ ርክባት ኣቶ እዮብ 
ጸጋይን ድማ፡ ምስ ሰረብራላዊ መልመስቲ 
ንዝነብሩ ዜጋታት ናይ ምእላይ ሓላፍነት፡ 
ነቲ ማሕበርን ንወለድን ጥራይ ዝግደፍ 
ጉዳይ ከምዘይኮነ ብምዝኽኻር፡ 
ሕብረተ-ሰብ ብምልኡ ሓላፍነት ወሲዱ 

ሰ/ቀ/ባሕሪ - ጐዳእቲ ልምድታት ንምውጋድ ጻዕሪታት ይቕጽል
ኣብ ዞባ ሰሜናዊ ቀይሕ ባሕሪ፡ ተርእዮ ጐዳእቲ 

ልምድታት ብሓፈሻ - ክሽቦ ደቂ-ኣንስትዮ 
ድማ ብፍላይ ንምውጋድ፡ ንቕሓትን ግንዛበን 
ሕብረተሰብ ኣብ ምብራኽ ዘተኰረ ጐስጓሳትን 
ኣስተምህሮታትን ይቕጽል ኣሎ። 
ኣብ ጨንፈር ሚኒስትሪ ጥዕና - ሓላፊ ጥዕና 

ፍርያምነት ኣቶ ሙሳ ኑርሕሴን፡ ሰኣን ኣፍልጦን 
እኹል ግንዛበን፡ ኣብ ውሽጢ ሕብረተሰብ 
ዝዝውተሩ ጐዳእቲ ልምድታት፡ ብቐንዱ 
ኣብ ደቂ-ኣስንትዮ ሃሳዪ ሳዕቤናት ከምዘለዎም 

ብምምልካት፡ ንምውጋዶም ብሕልፊ ኣብ 
ርሑቕ ገጠራት ጽዑቕ ጐስጓስ ይግበር ከምዘሎ 
ሓቢሩ።
ኣብ ንኡሳን ዞባታት ናቕፋ፡ ኣፍዓበት፡ ሽዕብ፡ 

ጊንዳዕ፡ ገልዓሎን ባጽዕን ዝቘማ ኮሚተታት 
ድሕነት ኣደ፡ ኣብ ምንካይ ጐዳእቲ ልምድታት 
ደሓን ኣበርክቶ ይገብራ ከምዘለዋ ዝጠቐሰ ኣቶ 
ሙሳ፡ እናወሰኸ ዝመጽእ ዘሎ ቊጽሪ ናይተን 
ክትትል ቅድሚ ሕርሲ ዝገብራን ኣብ ትካላት 
ጥዕና ዝገላገላን ነፍሰ-ጾራት፡ ናቱ መርኣያ 

ከምዝኾነ ኣረዲኡ።
ማዕረ-ማዕረ’ቲ ብኮሚተ ኣደን ህጻንን ዝካየድ 

ንጥፈታት፡ ተራ ምምሕዳራት ከባቢ እውን ወሳኒ 
ምዃኑ ብምሕባር፡ ብውሁድ ስራሕ ናይ ኩሎም 
ኣካላት ተመዝጊቡ ዘሎ ገስጋስ ንምዕቃብ፡ ተራን 
ኣበርክቶን ናይ ኩሉ ዜጋ ክዓዝዝ ኣዘኻኺሩ።
ኣቶ ሙሳ፡ ኣፍልጦን ንቕሓትን ሕብረተሰብ 

እናበረኸ ይመጽእ ብምህላዉ፡  ተርእዮ ጐዳእቲ 
ልምድታት ኣብ ቀረባ መጻኢ ከምዝውገድ 
ዘለዎ እምነት ገሊጹ።

ዓዲ-ቐይሕ - ዘራእቲ ስድራ-ስዉኣት 
ብህዝቢ ተዓጺዱ

ኣብ ንኡስ ዞባ ዓዲ-ቐይሕ፡ ነበርቲ 
ምምሕዳራት ከባቢ ሓይነባን ዑናቡርን፡ 
ናይ ስድራ ስዉኣትን ኣብ ምክልኻል ሃገር 
ዝርከቡ ዜጋታትን ዘራእቲ ዓጺዶም። 
ኣመሓዳሪ ምምሕዳር ከባቢ ዑናቡር 

ኣቶ ኪዳነ መለስ፡ ጽጉማት ወገናትካ 
ምሕጋዝ ዝጸንሐን ዘሎን ክቡር ባህሊ ህዝቢ 
ኤርትራ ምዃኑ ብምጥቃስ፡ እዚ ብክልተ 

ምምሕዳራት ከባቢ ተወሲዱ ዘሎ ተበግሶ 
ኣብ ካልእ እውን ከምዝፍጸም ዘለዎ እምነት 
ገሊጹ።
ኣካያዲት ስራሕ ምምሕዳር ከባቢ ሓይነባ 

ወ/ሮ ኣስመረት ተስፋሚካኤል ብወገና፡ ካብ 
ክልቲኡ ምምሕዳራት ከባቢ ልዕሊ 700 
ጉልበት ሰብ ብምውፋር፡ ናይ ልዕሊ 80 
ስድራ-ቤታት ኣእካል ከምእተዓጽደ ሓቢራ።

ተኣለይቲ ግዳያት ፊስቱላ ሓገዝ ረኺበን

ምትሕብባሩ ከዕዝዝ ተላብዮም።
ኣብ’ቲ ዕለት፡ ነታ መዓልትን ኣገዳስነት 

ናይ ዝኽሪ መደብን ዘንጸባርቕ - ውድድር 
ሓፈሻዊ ፍልጠት ተኻዪዱን ስነ-ጥበባዊ 
መደባት ቀሪቡን።
 ዓለማዊ መዓልቲ ‘ሰረብራላዊ 

መልመስቲ’፡ ኣብ ዓለም ን10ይ ኣብ 
ሃገርና ድማ ን4ይ ግዜኣ እያ ትዝከር ዘላ።

ኣብ ሽወደን ዝነብራ ኣባላት ሃማደኤ፡ ኣብ 
መወከሲ ሆስፒታል ዞባ ደቡብ ንዝእለያ 
ዘለዋ ግዳያት ፊስቱላ ዓይነታዊ ደገፍ 
ገይረን።
እቲ ሓገዝ፡ ናውቲ ጽሬትን መግብን 

ከምኡ’ውን መራዂስ ከምዘጠቓልል፡ ሓላፊ 
ምምሕዳርን ፋይናንስን ናይ’ቲ ሆስፒታል 
ኣቶ ኣብርሃም ተስፋሚካኤል ገሊጹ።
ኣብ ምእላይ እተን ግዳያት እትነጥፍ 

ሲስተር ይርጋኣለም ኢሳቕ ብወገና፡ እቲ 

ሓገዝ መርኣያ ዜግነታዊ ሓላፍነት ምዃኑ 
ብምዝኽኻር፡ ካልኦት ኣካላት እውን 
ክስዕብዎ ተላብያ።
ዛጊት፡ ኣስታት 2070 ግዳያት፡ ኣብ’ቲ 

ሆስፒታል ብዝተገብረለን ሕክምናዊ 
ረድኤት - ሓውየን ነናብ ገዝአን 
ከምእተፋነዋ ዝጠቐሰት ሲስተር ይርጋኣለም፡ 
ኣብ ውሽጢ ሃገር ዝነብሩን ካብ ወጻኢ 
ዝመጽኡን ዜጋታት ንዝገብሩዎ ዘለዉ ደገፍ 
- በዚ ኣጋጣሚ ኣመስጊና።

ዋና ኣሰናዳኢ
ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ

ቍ.ስ 201820 (2214) 

ምዝርጋሕ ጋዜጣ 
ቍ.ስ.08214595- 200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ሰማያዊት ሓይለኣብ
ቤተልሄም ታደሰ

ለይ-ኣውት
ትንሱእ ፍስሃየ
ሳምራዊት ሃብተ

ፍርቱና ኤፍሬም 

ኣቶ ተኸስተ፡ ናብ እንስሳ ዘገዳምዶ ኣቶ ተኸስተ፡ ናብ እንስሳ ዘገዳምዶ 
ክንሰግር. . .?ክንሰግር. . .?
 -ሕራይ፡ ኣብ’ዚ ዞባና ብዛዕባ እንስሳ ዘገዳም 

- ብደረጃ ሃገር’ውን እንተዀነ፡ ፍልይ ኢሉ 
ዝረአ ሓርማዝ ኣሎ። ኣብ ንኡሳን ዞባታት 
ሃይኮታ፡ ጎኘ፡ ላዕላይ ጋሽ ድማ እዩ ብብዝሒ 
ዝርከብ። እቲ ናይ ሓርማዝ ኮሪደር እንብሎ፡ 
ምስ ሩባ ጋሽን ሰቲትን ዝተተሓሓዘ ስለዝዀነ፡ 
ኣብኡ ብዕስለታትን ብውልቂን ይነብር። 
ኣብ’ዚ ግና፡ ሓደ ዝረአ ጸገም ኣሎ። ንዓኡ 
ጥራይ ዝጥቀመሉ መስተዪ ማይ ስለዝይብሉ፡ 
ምስ ጓሶት ግርጭት ይስዕብ እዩ። ሕጂ ግና፡ 
ብሕቱውን ምቹእን መስተዪ ማይ ወይ 
መንበሪ ንምስራሕ ኣብ ምድላዉ ንርከብ። 
ስለ’ዚ ከኣ ናብ ዝሓሸ ኣንፈት ነምርሕ 
ኣሎና። 
ቀደም ዝነበሩ ሕጂ ናብ ምጽናት ገጾም 

ዝኸዱ፡ ከም በዓል ዘራፍ፡ ሓርሽ፡ . . .ነይሮም 

እዮም። ካልኦት እንስሳታት እውን ብብዝሖም 
ኰነ ብዓይነቶም ብርክት ዝበሉ እንስሳ ዘገዳም 
ኣለዉና። ከም በዓል ነብሪ፡ ዓጋዜን፡ መፍለስ፡ 
ኢራብ (ዝተፈላለያ ዓሌተን)፡ ሰገን፡ ዝብኢ፡ 
ህበይ፡ ወዓግ፡ ፍሒራ፡ ውኻርያ፡ ማንቲለ . . 
. ብብዝሒ ኣለዉ። ኣዕዋፍ ኣዝየን ብዙሓት 
ዓይነትን ዓሌትን ኣለዋ። ገለ ካብኣተን 
ንምጥቃስ - ዛግራ፡ ቆቛሕ፡ ኣባ-ጕምባሕ፡ 
ደርሆ ማይ፡ ብዙሓት ዓይነት ጨራሩ. . .። 
ለመምቲ፡ ከም በዓል፡ ገበል፡ ተመን፡ ጎብየ፡ 

ኣሰለት፡ ዓንጎግ፡ ጠበቕ፣ ካልኦት ብርክት 
ዝበሉ ደቀቕቲ ፍጥረት (ሓሳኹ) ለመምቲን 
በረርቲን፡ ኣብ’ዚ ዞባ መሊኦም እዮም።
 እምበኣር፡ ዝበረሱ ኣግራብና ናብ’ቲ ንቡር 

ህይወቶም ንምምላስ ናብ ትስፉው ኣንፈት 
ነምርሕ ኣለና ክንብል እንከሎና፡ ነዞም 
እንስሳታት እዚኣቶም’ውን ነውሕሶም ኣለና 
ማለት እዩ። ስለ’ዚ እንስሳ ዘገዳም፡ ኣብ ድሓን 

ኩነታት ኣለዉ ክበሃል ይከኣል። ብፍላይ 
ሓራምዝ፡ ኢራብ፡  . . . እናበዝሓ ይኸዳ 
ኣለዋ። ብሓፈሻኡ፡ ኩላተን እንስሳ ዘገዳም፡ 
ኣብ ሓጺር መጻኢ ናብ ዝሓሸ ደረጃ ክስስና 
ከምዝኽእላ ብሩህ ተስፋታት ኣሎ።

ኣብ ጉዳይ ሃድንከ እንታይ ትብለና?ኣብ ጉዳይ ሃድንከ እንታይ ትብለና?
-ብዛዕባ ሃድን ኣብ’ዚ ሕጂ እዋን፡ ስሕት 

ኢልካ ብውልቀ-ሰባት ክህሉ ይኽእል እዩ። 
ብሓፈሽኡ ግና፡ ሃድን የሎን ኢልና እኳ 
ክንዛረብ እንተዘይ ከኣልና፡ እናጐደለ እዩ 
ዝኸይድ ዘሎ ምባል ግን ይካኣል እዩ። ነዚ 
ሚእቲ ካብ ሚእቲ ከነወግዶ ከኣ፡ ኩሉ-
መዳያዊ ጻዕሪታት ይግበር እዩ።

 ኣብ’ዚ ዞባ፡ ተጓዳእቲ ዝበሃሉ እንስሳ ኣብ’ዚ ዞባ፡ ተጓዳእቲ ዝበሃሉ እንስሳ 
ዘገዳም ኣለዉ ድዮም? ዘገዳም ኣለዉ ድዮም? 

- የ ለ ዉ ን ። 
ብ ሓ ፈ ሻ ኡ 

እንስሳ ዘገዳም ተጓዳእቲ ኣይኰኑን። ከም’ቲ 
ወዲ-ሰብ ክነብር ኢሉ ሓዀትኰት ዝብል፡ 
ንሳቶም ከኣ ከምኡ - ክነብሩ ይጽዕሩን 
ካብን ናብን ይንቀሳቐሱን። እንሳሳ ዘገዳም፡ 
ኣብ’ቲ ንሳቶም ዝነብሩሉን ዝንቀሳቐሰሉን 
ቦታ ከይድካ እንተተደኣ ንኪፍካዮምን 
ተጻቢእካዮምን፡ ንድሕነቶም ክብሉ ግብረ-
መልሲ ከምዝህቡ ክዝንጋዕ የብሉን። ሕነ 
ዝፈድዩ እውን ኣለዉ። ዝዕቈብሉ ኣግራብን 
ሳዕሪን እንተኣብርስካዮ ከኣ፡ ናብ’ቲ ንስኻ 
እትነብረሉ ዘለኻ ቦታ እዮም ዝመጹ። ኣብ’ዚ 
እምበኣር፡ እቲ ባዕልኻ ዘምጻእካዮ ግጭት 
መሊሱ ይዓቢ። 
ንኣብነት፡ ወዓግ ካብ ኣግራብ ፈረ-ምረ 

እናማእረረ እዩ ዝምገብ። ኣብ ኣግራብ ከኣ 
ይነብር። ነቶም 

ዝምገበሎምን ዝነብረሎምን ኣግራብ 
እንተኣብሪስካሉ፡ ናብ ቤትካ እዩ ክመጽኣካ። 

ሽዑ መግቢኻ ክበልዓልካ፡ ማይካ ክሰትየልካ፡ 
ንብረትካ ከዕንወልካ ግድነት እዩ። 
ተመን ኣብ’ቲ ሰፈሩ እንተዘይኬድካዮ፡ 
እነዘይረጊጽካዮ፡ ኮታ ብዘይ ዝዀነ ይኹን 
መኽንያት፡ ምጽእ ኢሉ ኣይነኽሰካን እዩ። 
ካልኦት እንስሳታት ዘገዳም እውን ከምኣቶም 
እዮም። ስለ’ዚ፡ ነቲ ጠንቂ ባዕልና እንተዘይ 
ኣምጺእናዮ፡ ንሳቶም ተጓዳእቲ ኣይኰኑን። 
ብፍላይ ኣብ’ዚ ከባቢና ዝርከቡ እንስሳ 

ዘገዳም፡ ከይረበሽናዮም ኣይርብሹን እዮም። 
ኣብ ልዕሊ ህይወትና ኰነ ንብረትና ጕድኣት 
ኣየውርዱን። ዝህቡና ረብሓ ዓቢን ብዙሕን 
ስለዝዀነ እምበኣር፡ ባህርያቶም ፈሊጥና 
ኣይንጻብኣዮም፣ ንከናኸኖም። ዝምገብዎ 
መግቢ፡ ዝሰትይዎ ማይ፡ ዝዕቆቡሉ ሰፈር 
ኣይነበላሽወሎም።    

ኣብ መወዳእታ፡ እተመሓላልፎ ለበዋ ኣብ መወዳእታ፡ እተመሓላልፎ ለበዋ 

ወይ ወይ ርእይቶ እንተሎካ? ርእይቶ እንተሎካ? 
-እቲ ዝበሃል ኩሉ ተባሂሉ እዩ - ኣብ 

ግብሪ ንምውዓሉ ግን፡ ካብ ዝለዓለ ኣካል 
ክሳብ’ቲ ውልቀ-ሰብ ብዕቱብ ክሰርሓሉ 
እላቦ። ከም’ቲ ዝተገልጸ ኩሉ ፍጡር 
ህላወኡ ኣብ ገረብ ዝተመርኰሰ ካብ 
ኰነ፡ ሕልፊ ዝዀነ እዋን ኣግራብ ንትከል 
ንከናኸን! ነዚ ብልዑል ሃልኪ፡ ጕልበትን 
ገንዘብን ተዳልዩ ዘሎ ፈልሲ - ብናጻ 
እናወሰድና ዞባና ናብ ፍጹም ሓምላይ 
ትርኢት ንቐይሮ እብል።

ሃብቲ ገረብን እንስሳ ዘገዳምን - ዞባ ጋሽ-ባርካካብ ገጽ 3 ዝቐጸለ

ግጭት ትግራይ - ዘቤታዊ ጉዳይ ኢትዮጵያ

ኣብ’ዚ ቅንያት’ዚ፡ ጃንዳ ወያነን 
ኣማለድቱን፡ ግጭት ትግራይ ካብ ውሽጣዊ 
ጉዳይ ኢትዮጵያ ሓሊፉ፡ ኣካል ናይ’ቲ ዞባ 
ቀርኒ ኣፍሪቃ ንምቁጽጻርን ንምዕብላልን 
ዝካየድ ውድድር ርእሰ-ሓያላን (ኣመሪካ፡ 
ሩስያን ቻይናን) ምዃኑ፣ ወያነ እንተተሳዒሩ 
ድማ ንኣመሪካን መሻርኽታን ዓቢ ስግኣት 
ከምዝፈጥር ንምእማን ዝዓለመ ሓድሽ ቃና 
ከጋውሑ ይስምዑ ኣለዉ።   
ወያነን ኣሳሰይቱን ኣቐድም ኣቢሎም፡ 

ግጭት ትግራይ ምስ ጉዳይ “ጥሕሰት 
ሰብኣዊ መሰላት” ብምትእስሳር፡ ብመንገዲ 
“ተጣበቕቲ ሰብኣዊ መሰል ኢና” ዝብላ 
ትካላትን መጋበርያታት ማዕከናት ዜናን 
ዘጋውሕዎ ዝነበሩ ኣእዛን ማሕበረሰብ 
ዓለም ዘደንቆረ ኣውያት ክሰምዕ ንዝጸንሐ፡ 
እቲ ዘመተ ብሓንሳብ ናብ ካልእ ኣንፈት 
ምቕያሩ ክገርሞ ይኽእል ይኸውን። ኣብ 
ባይታ ዘሎ ምዕባለታት ንዝከታተል ግን፡ 
ኣብ’ዚ መወዳእታ ሰዓት ግጭት ትግራይ 
ኣህጉራዊ መልክዕ ንምትሓዝ ዝደረኸ 
ስግኣት ምርዳእ ኣየጸግሞን።
ኣቐዲሙ ዝጸንሐ ዘመታታት ኮነ እዚ 

ሓድሽ ቃና፡ ዕላማኡ ብቐንዱ፡ ሓቀኛ 
ጠንቂ ናይ’ቲ ኣብ ኢትዮጵያ ዝተኸስተ 

ጸገም ብምዕብላዂ፡ ወያነ ዝፈጸሞ ገበናትን 
ከም ሳዕቤኑ ኣብ ህዝቢ ትግራይን ካልኦት 
ህዝብታት ኢትዮጵያን ዝወረደ ዕንወትን 
ዓባቢጥካ፡ ንወያነ ካብ ተሓታትነት ምድሓን 
እዩ።
እንተኾነ፡ ብግናዕ ኢድ ብርሃን 

ጸሓይ ምኽዋል ዝከኣል ኣይኰነን። 
ጠንቂን ኣመዓብብላን ግጭት ትግራይ፡ 
ብፕሮፖጋንዳዊ ምዕብላዂ ክሕባእ 
ዘይክእል እምብዛ ንጹር እዩ። 
• እዚ ብቑጥዐ ህዝቢ ካብ ስልጣን 

ዝተባረረ ጸቢብን ገበነኛን ጉጅለ፡ ነቲ ኣብ 
2018 ኣብ መንጎ ኤርትራን ኢትዮጵያን 
ዝተኸተመ፡ ንህዝብታት ኤርትራን 
ኢትዮጵያን፡ ካብኡ ሓሊፉ’ውን ንዞባና 
ተስፋ ሰላም ዘበሰረ “ስምምዕ ሰላምን 
ምሕዝነትን” ንምትዕንቓፍን ንድሕሪት 
ንምምላስን፡ እልቢ ዘይብሉ ውዲታት 
ፈጺሙ።
 • ንህዝቢ ትግራይ ጀሆ ሒዙ፡ ካብ ሕጊ 

ወጻኢ ደርጎኛ ሰራዊት ኣሰልጢኑ፡ ኣብ’ቲ 
ክልል ዓስኪሩ ንዝነበረ 80% ወተሃደራዊ 
ዓቕሚ ናይታ ሃገር ዝዓጠቐ ሃገራዊ ሰራዊት 
ብቓጻ ኣጥቂዑን ኣጽዋራቱ መንዚዑን፡ ናብ 
ኣዲስ ኣበባ ገስጊሱ መንግስቲ ንምግልባጥ፣ 
ድሕሪኡ ድማ ኣፈ-ሙዝ ብረቱ ናብ 

ኤርትራ ንምቕናዕ፡ ብዜማታት ጒራ 
ዝተሰነየ ዕንደራ ፈጺሙ።
 • መንግስቲ ኢትዮጵያ፡ ፈለማ 

ኣብ ወርሒ ሰነ 2021 በይናዊ ውሳነ 
ምቊራጽ ተዂሲ፣ ኣብ ወርሒ መጋቢት 
2022 ድማ ምቊራጽ ተዂሲ ንሰብኣዊ 
ሕሳባት ብምእዋጅ፡ ነቲ ኲናት ንምህዳእ 
ስጒምቲ ምስ ወሰደ’ውን እንተዀነ፡ 
ጃንዳ ወያነ ንህዝቢ ትግራይ ንዝተለገሰ 
መግቢ ረድኤት ጥራይ ዘይኰነ፡ ንዕኡ 
ንምብጽጻሕ ዝኣተዋ መካይንን ዝተላእከ 
ነዳድን፡ ኣብ ጨው ቀትሪ ዘሚቱ ናብ 
ሰራዊቱ ብምቕናዕ፡ ኣብ ወርሒ ሰነ 2021 
ከምኡ’ውን ኣብ ወርሒ ነሓሰ 2022 ክልተ 
ሰፋሕቲ ወራራት ኣበጊሱ።
 • ነዚ ንዓመት መመላእታ ዝተኻየደ ናይ 

ዓይኒ’ብለይ ስኒ’ብለይ ወራራቱ ዘገልግልዎ፡ 
መዓንጣ ዘይቈጸሩ ኣሽሓት ቈልዑ ካብ 
ሕቚፊ ስድራ-ቤቶም ብምምንዛዕ፡ ብድሑር 
ሜላታት ቀዳማይ ኲናት ዓለም፡ ብሰብኣዊ 
ማዕበል ድራር ዓረር ብምግባር ኣህሊቑ።
 • እዚ ብሕሰም ህዝቢ ትግራይ ፋዕራ 

ዘይብሉ ኣገልጋሊ ጃንዳ፡ ነቲ ወራራቱ 
ኣብ ወርሓት ወቕቲ ማሕረስን ምእካብ 
ምህርትን ብምክያዱ፡ ነቲ ባዕሉ ዝፈጠሮ 
ሕሰም ህዝቢ ትግራይ፡ መሊሱ ኣብኢስዎ። 

 ስለዝዀነ፡ በዚ ኣብ ኢትዮጵያ ተፈጢሩ 
ዘሎ ከቢድ ጸጥታውን ሰብኣውን 
ቅልውላውን ናይ ኲናት ገበንን ተሓታቲ፡ 
እዚ ዓንዳሪ ጉጅለ ጥራይ እዩ። ግጭት 
ትግራይ እምበኣር፡ ምስ ጂኦ-ፖለቲካዊ 
ውድድር ርእሰ-ሓያላን ዘተኣሳስር 
ምኽንያት የብሉን። 
ንዞባዊ ጉዳያት ብዝምልከት፡ ፖሊሲ 

መርገጺ ኤርትራ ካብ ነዊሕ ኣትሒዙ 
ንጹርን ዘየሻሙን እዩ። ዞባ ቀርኒ ኣፍሪቃን 
ቀይሕ ባሕሪን፡ ማእከል ዓለማዊ ጥሙሓትን 
ውድድራትን ኮይኑ ብምጽንሑ፡ ህዝብታት 
ዞባና እምብዛ ተጎዲኦም እዮም። ንህዝቢ 
ኤርትራ መሰል ናጽነቱ ብምግሃስ፡ ነዊሕን 
ደማዊን ኲናት ዘስዓበ ጂኦ-ፖለቲካዊ 
ስትራተጂ ኣካል ናቱ’ዩ። ምትእትታው 
ዓበይቲ ሓይልታትን ሕንከራ መሻርኽቶም 
ዞባውያን ጎብለላትን፡ ነቲ ልክዕን ዝግባእን 
እጃም ህዝብታትን ሃገራትን ናይዚ ዞባ፡ 
ንልዕሊ 80 ዓመት ጓንዩዎ እዩ። ክንዲ 
ዝዀነ፡ መርገጺ መንግስቲ ኤርትራ፡ “ዞባና 
መዐንደሪን መወዳደሪን ባይታ ዓለማውያን 
ሓይልታት ክኸውን ኣይግባእን” ዝብል 
ንጹር እዩ።
ኤርትራ፡ ኣብ ጉዳይ ምውሓስ ጸጥታ 

ቀርኒ ኣፍሪቃን ቀይሕ ባሕሪን ጥራይ 

ዘይኮነ፡ ኣብ ካልእ ዞባዊ ጉዳያት እውን፡ 
ዋላ ኣብ ዘቤታዊ ሽግራት ውልቀ-ሃገራት፡ 
“ፈጽሚን ፍታሕን ብቐንዱ ብሰብ 
ጉዳይ’ዩ” ዝብል መትከላዊ ኣረኣእያ 
ኣለዋ። ካብ’ዚ መትከል’ዚ ብምብጋስ ድማ፡ 
ንምትእትታው ግዳማውያን ሓይልታት 
ኮነ ምእህጓር ዘቤታዊ ጉዳያት ኩሉ ሳዕ 
ኣኽሪራ ምስ ተቓወመት እያ። ግዳማዊ 
ምትእትታው ዘላቒ ሰላምን ጸጥታን 
ዘረጋግጽ ከምዘይኮነ ጽኑዕ እምንቶ ኣለዋ። 
ኣብዚ ዞባ ዘሎ ኣራግጽ ዓበይቲ ሓይልታት 
ኣብቂዑ፡ ልኡላውነት ህዝብታትን ሃገራትን 
ናይ’ዚ ዞባ ክብረት ክዋሃቦ እዩ ድሌት 
ኤርትራ። ሃገራት’ዚ ዞባ ከኣ፡ ሰላምን 
ጸጥታን ዞባአን ናይ ምውሓስ ሓላፍነት 
ባዕለን ክስከማ፡ ኣብኡ ከይተሓጽራ እውን፡ 
ኣብ ምውሓስ ጸጥታ ዞባአን ብናይ ሓባር 
መረዳእታ ኪጸምዳ፡ ሓባራዊ ጸጋታተን 
ተመላሊኡ ዝሰርሓሉ ኣልያ (መካኒዝም) 
ክፈጥራ ትብህግ። 
ርግጽ እዩ - ናብዚ ባህጊ’ዚ ንምብጻሕ 

ዝሕተት ደረጃ ብቕዓትን ምትሕብባርን 
ቀሊል ኣይኮነን። ብቐዳምነት ናይ ኩለን 
ሃገራት ሓባራዊ መረዳእታ፡ ኣመለኻኽታን 
ርድየትን ይሓትት። ግዳማዊ ሕንከራ ድማ 
ከብቅዕ የድሊ። ካብኡ ወጻኢ፡ ሰላምን 
ጸጥታን ዞባ ቀርኒ ኣፍሪቃን ቀይሕ ባሕሪን 
ብዘላቕነት ከውሕስ ዝኽእል መተካእታን 
ሕርያን የለን ዝብል እዩ - ዘይቅየር መርገጺ 
ኤርትራ!

ርእሰ
-ዓንቀ

ጽ

እቲ ብስፍሓት ሕርሻዊ መሬቱ ኣብ 
ቀዳማይ ደረጃ ዝስራዕ - ዞባ ጋሽ ባርካ፡ 
ብኣግራብን እንስሳ ዘገዳምን እውን 
ሃብታም እዩ። እዚ ዞባ እዚ፡ ብዓይነቶምን 
ብብዝሖምን ብርክት ዝበሉ ኣግራብን 
እንስሳ ዘገዳምን፡ ኣብ’ቲ ሰፊሕ ከርሱ 
ሓቝፍዎም ኣሎ።
ነዚ ብዝምልከት፡ ምስ ወኪል በዓል-መዚ 

ሃብቲ ኣግራብን እንስሳ ዘገዳምን ዞባ ጋሽ 
ባርካ - ኣቶ ተኸስተ ክፍለማርያም፡ ቃለ-
መጠይቕ ኣካይድና ኣሎና።

ኣቶ ተኸስተ ብኣግራብዶ ክንጅምር?ኣቶ ተኸስተ ብኣግራብዶ ክንጅምር?
-ሕራይ ግርም፡ ዞባ ጋሽ ባርካ ብኣግራብ 

ዝሃብተመ ዞባ እዩ። ነዚ ጸጋ’ዚ ንምዕቃቡን 
ንምህብታሙን ከኣ፡ ብዙሕ ጻዕሪታት 
ክካየድ ጸኒሑን ኣሎን። ሓደ ካብኡ፡ ኣብ 
1995 ዓ.ም መደበር ፈልሲ ተመስሪቱ፡
፡ እዚ ኣብ ከተማ ባረንቱ ዝርከብ - 
ማእከላይ መደብር ፈልሲ ዝበሃል፡ 2.5 
ሄክታር ዝኸውን ስፍሕት ኣለዎ። ክሳብ 
2 ሚልዮን ፈልሲ ኣግራብ ድማ ከፍልስ 
ይኽእል። ክሳብ ሕጂ፡ 1.5 ሚልዮን ፈልሲ 
ተግቢሩ ኣሎ። 
እዚ ማለት፡ ክሳብ 1998 ዓ.ም ኣብ 

ዝነበረ ግዜ ብዙሕ ይፈልስ ነይሩ፣ 
ብድሕሪኡ - እናነከየ ክኸይድ ድሕሪ 
ምጽናሕ፡ ኣብ’ዚ ሕጂ እዋን ከኣ፡ ብዕጽፊ 

ክብ እናበለ ይኸይድ ኣሎ። እቲ ቅድም 
ኣብ ውሱናት ዓይነት ኣግራብ ኣተኲርካ 
ዝግበር ዝነበረ ኣሰራርሓ፡ ሎሚ ናብ 
ዝለዓለ ዓይነትን ብዝሕን ኣሰጋጊርናዮ 
ኣሎና። ብፍላይ እቶም ናብ ምጽናት ገጾም 
ዝኸዱ ዝነበሩ መበቆላውያን ኣግራብ 
ምእንቲ ከነውሕሶም ጸቒጥና ነፍልስን 
ንተክልን ከምዘሎና፡ ኩሉ ዝዕዘቦ ዘሎ እዩ። 
እዚኣቶም ከኣ፡ ተተኺሎም - ዓብዮም፡ 
ፍረ ኣብ ምሃብ በጺሖም ይርከቡ። 
ኣብ’ዚ ዘለዉና፡ ከባቢ 30 ዓይነት 

ኣግራብ ኰይኖም፡ ናይ ውሽጢ ሃገርናን 
ናይ ወጻኢ ሃገርን የጠቓልሉ። እቶም 
ናይ ውሽጢ ሃገር፡ መበቆላውያን 
ብምዃኖም ሕልፊ እቶም ናይ ደገ፡ ካብ 
ኩሉ ሕጽረታት፡ ብፍላይ ኣብ’ቲ ማይ 
ኮዖ ተተኺሎም ክጸድቁን ተጻብኦታት 
ክጻወሩን ዝኽእሉ እዮም። እዚ ዝዀነሉ 
መኽንያት፡ ደቂ ቦታ ስለዝዀኑ እዩ። 
እቶም ናይ ደገ፡ ናይ ምጽዋር ብቕዓቶም 
ትሕት ዝበለ ስለዝዀነ፡ ኣብ’ቲ ንዓኣቶም 
ዝሰማማዕ ቦታ ንተኽሎም። እቶም ካብ 
ወጻኢ ሃገር ዘምጻእናዮም ኣግራብ፡ ዝያዳ 
ንመልክዕ/ግርማ ኢና እንጥቀመሎም።
 ብሓፈሻኡ ኣብ’ዚ ዞባ፡ ሸሞንተ 

መደበራት ፈልሲ ኣለዋና። ኣብ ባረንቱ፡ 
ኣቝርደት፡ ዓዲ-ንኣምን፡ ሻምብቆ፡ ተሰነይ፡ 
መንሱራ፡ ተኾምብያን ኦምሓጀርን። 
ዝበዝሓ ካብዚኣተን ግን፡ ምንጪ 

ማየን ተሃስዩ፡ (እቲ ዒላታት ብውሕጅ 
ስለዝተበላሸወ) ይሰርሓ የለዋን። እተን 
ዘዐግብ ማይ ሃልይወን፡ ግቡእ ኣገልግሎት 
ዝህባ ዘለዋ መደበራት ፈልሲ፡ ናይ 
ባረንቱ፡ ኣቑርደትን ዓዲ-ንኣምንን እየን። 
እታ ኣብ ዓዲ-ንኣምን ዘላ፡ እንተላይ ናይ 
ከበሳ ኣግራብ ዘጣመረ ፈልሲታት እያ 
እተፍልስ። እዘን ኣብ መታሕት ዘለዋ 
ኸኣ - ናይ ቆላ ኣግራብ የፍልሳ።
ኣብ’ዘን መደበራት እዚኣተን ካብ 

ዝፈለሱ - እቶም 62% መበቆላውያን 
ኣግራብ እዮም። ቀንዲ ዕላማ ናይ’ዘን 
መደበራት ፈልሲ፡ ነቶም ሓደጋ ምጽናት 
ዘንጸላልዎም ዘሎ መበቆላውያን ኣግራብ 
ንምትካእ እዩ። በዚ ኸኣ፡ ኣብ’ዚ ዞባ 
ብውልቂን ብጉጅለን ዝካየዱ ንጥፈታት 
ምግራብ ንምሕያልን ንምትብባዕን፡ ልዑል 
እጃም የበርክታ ኣለዋ። 
ብፍላይ ኣብ ግዜ ክረምቲ፡ ብተመሃሮ 

ብዙሕ ፈልሲ ኣግራብ ተተኺሉን 
ይትከል ኣሎን። ዝተፈላልያ ትካላት ናይ 
ብሕቲን መንግስቲን ኣብ ቀጽሪ ኣብያተ-
ጽሕፈተንን ካልእ ቦታታትን እናተኸላ፡ 
ንከባቢአን ናብ ሓምላይ ትርኢት 
እናቐየራኦ ይኸዳ ኣለዋ። 
ኣብ’ዘን መደበራት እዚኣተን ዝካየድ ዘሎ 

ጻዕሪ ብኣካል ንምዕዛብን፡ ተራ ሕብረተሰብ 

ኣብ ምትካል ኣግራብ ንምዕባይን 
እውን፡ ወከልቲ መንግስታውያንን 
ሃይማኖታውያንን ትካላት፡ ውልቀ-ሰባት፡ 
መርዓውቲ  . . . ኣብ’ቲ ቦታ እናበጽሑ 
ከም ዝዕዘብዎ ንገብር ኢና።

 ዓይነት ኣግራብ ናይ’ዚ ዞባ ብዝርዝር ዓይነት ኣግራብ ናይ’ዚ ዞባ ብዝርዝር 
ክትነግረና ትኽእልዶክትነግረና ትኽእልዶ?
-ብዙሓት እዮም። ጻዕዳ ቀንጠብ፡ ዓርኮብ-

ኮባይ፡ ሑመር፡ መቐር፡ ጎኖቕ፡ ዓየ፡ ድማ፡ 
መቒዕ፡ ኣርግዛና፡ ጠንቀለባ፡ ዝበ፡ ሳግላ፡ 
ዳዕሮ፡ ኣውሊዕ፡ ጽሕዲ፡ ሰራው፡ ዓላ/ጨዓ፡ 
ታህሰስ፡ ወይባ፡ ጋባ፡  ከርመድ፡ ክሊዓው፡ 
ዓጋም፡ ዑበል፡ ገረድ፡ ኒም፡ ሃምብሃምቦ፡ 
መብጥዕ፡ ብስና፡ ዳሪለ፡ መሰቛ፡ ኒም፡ ዳባዳባ፡ 
ኣውሒ፡ ሞሞና፡ ታምቡኽ፡ ኣውሒ፡ 
ሓንሰ፡ ኣርጕዲ፡ ሞሪንጋ፡ ተምሪ-ሙሳ፡ . . 
. ክዀኑ እንከለዉ። ከም፡ ሒሖት፡ ጊንዳዕ፡ 
ታህበብ፡ ኣላኺት፡ ጉምረት፡ ጸሊም 
ቀንጠብ፡ ሓረግ፡ . . .ዝኣመሰሉ ቆጥቋጣት 
ኸኣ ብብዝሒ ኣለዉና። 
እዚ ኣብ ቅድሚት ጠቒሰዮ ዘለኹ ‘ጻዕዳ 

ቀንጠብ’ ዝበሃል ገረብ፡ ንብዙሕ መዓላታት 
እዩ ዝውዕል። ንመስርሒ ቬትሮ፡ ዕንዲዳ፡ 
ንዝተፈላለዩ ዓይነት መድሃኒት ይጠቅም። 
ሞሪንጋ ከኣ፡ ሓደ ካብ’ቶም ካብ ደገ 
ዘምጻእናዮም ኣግራብ ኰይኑ፡ ንመግቢ 
ሰብ ከም ሓምሊ፡ ዘይቲ ብልዒ ክሕለብ 
ይኽእል፣ ከም ሻሂ (ቀጠፍ) ገይርና እውን 

ንጥቀመሉ። ብዙሕ ናይ ጥዕና ረብሓ 
ከም ዘለዎ ድማ እዩ ዝግለጽ።

 ናይ ፍሩታ ኣግራብከ?ናይ ፍሩታ ኣግራብከ?
-ብዙሓት ኣለዉ። ለሚን፡ ኣራንሺ፡ ባናና፡ 

ዘይትሁን፡ ማንጕስ . . .።  ኣብ ጥዕናዊ 
መግቢ ልዑል ኣበርክቶ ከምዘለዎም ድማ 
ኩሉ ይፈልጦ እዩ።
ብሓፈሻኡ ካብ ኣግራብ እንረኽቦ 

ጥቕሚ እውን ዘይፈልጥ ህዝቢ የብልናን። 
ኣብ ኣጠቓቕማኡ ዘሎ ደረጃ ንቕሓትን 
ኣፍልጦን ግና፡ ይፈላለ እዩ። ነቲ ዘለዎ 
ፍልጠት ክብ ንምባልን ብሳይንሳዊ 
መልክዕ ንኽሕዞን እዩ’ቲ ኣስተምህሮታትን 
ጐስጓሳትን ዝወሃብን ዝካየድን ዘሎ።

ካብ’ቲ ኣስተምህሮታትን ጐስጓሳትን ካብ’ቲ ኣስተምህሮታትን ጐስጓሳትን 
እትብሎ ዘሎኻ እስከ. . .?እትብሎ ዘሎኻ እስከ. . .?
-ኩሉ ሰብ ጥቕሚ ገረብ ፈሊጡ ገረብ 

ክተክል፡ ክከናኸን፡ ክሕሉ፣ ኣግራብ ብስነ-
ፍልጠት ክተሓዙ. . . ንምህር። ገረብ፡ 
ንሓደ ንሸዓኣ ኣገዳሲ ኰይኑ ዝተራእዮም 
ከውዕልዎ ኢሎም፡ ብዘይፍልጠት 
ምቝራጽ ከወግዱ፣ እዚ ምስ ፈለጡ 
እውን፡ ብዓጸፋ መተካእታ ክገብሩሉ 
ንመኽሮም። 
ዝቝረጽን ዘይቁረጽን ገረብ ፈልዮም 

ክፈልጡ፣ ዝቝረጸሉ ወቕቲ ክሕልዉ፡ እቲ 

ረብሓ ኣበይ ይዛይድ - እንተተቖርጸርዶ 
እንተዘይተቖርጸ? ብቐረባ ንዝምልከቶ 
ኣካል ከይሓበሩ ክቖርጹ ከምዘይብሎም . 
. .ዝኣመሰሉ፡ ኣስተምህሮታትን ጐስጓሳትን 
ንህብ። ነዚ ዘማልኡ ብቝዓት ክኢላታት 
(ምሁራት) ኣለዉና። 
እዚ መደብራት ፈልሲ፡ ነቲ 

ኣስተምህሮታት ድርዒ ንምውሳኽ 
ዝዓለመ ምዃኑ እውን ምግንዛብ የድሊ። 
ህዝቢ ዋላ በብውልቂ፡ ካብ’ዚ መደበራት 
ፈልሲ ብዘይክፍሊት እናወሰደ ክተክል 
ነተባብዖ። ነዚ ዝሰምዑ ጎረባብቲ ይኹኑ 
ዝረኣዩ ሰባት ከኣ በዚ ቅዱስ ቅንኢ 
ሓዲርዎም ፈልሲ ገረብ ወሲዶም 
ክተኽሉ ይመጽኡና እዮም። ኣብ 

ርእሲኡ፡ ብዙሓት ጸለውቲ ዝበሃሉ ሰባት፡ 
ኣጋይሽ፡ መርዓውቲ . . . ኣብ’ዚ መደበር 
ፈልሲ ንኽመጽኡ ጐስጓሳት ነካይድ። 

ኣብ’ቲ መደበር ፈልሲ ኴይንና ከኣ፡ ሓጺር 
ኣስተምህሮ ንህቦም። ብስሞም ወይ ብስም 
ደስ ዝበሎም ሰብ ይኹን ትካል፡ ኣብ’ዚ 
ንከምኣቶም ዝበሉ ዝኸውን ሕዙእ ቦታ 
ስለዘሎ - ፈልሲ ክተኽሉ ከም ዘለዎም 
ንገብር። 
ፈልሲ እናተኸሉ ንስእሎም፣ ብጽሑፍ 

ኣሰኒና ከኣ ንስንደሎም። ፈልሲ ሒዞም 
ክኸዱ እውን ነተባብዖም። እዚ ኣገባብ 
ኣሰራርሓ እዚ፡ ውጽኢታዊ ምዃኑ 
ብግብሪ ተረጋጊጹ እዩ።

ዞባ ጋሽ-ባርካ፡ ኣብ’ዚ ሕጂ እዋን - ብዛዕባ ዞባ ጋሽ-ባርካ፡ ኣብ’ዚ ሕጂ እዋን - ብዛዕባ 
ህላወ ኣግራብ ብኣወንታ ድዩ ወይስ ህላወ ኣግራብ ብኣወንታ ድዩ ወይስ 
ብኣሉታ ዝግለጽ?ብኣሉታ ዝግለጽ?
-ዞባ ጋሽ-ባርካ፡ ‘መሶብ ኤርትራ’ እዩ 

ዝበሃል - ሓቂ ድማ እዩ’ዚ። ብኣግራብ 
እውን ካብ’ቶም ካልኦት ዞባታት 
ዝሓሸ እዩ ዝብል ርድኢት እዩ ዘሎኒ። 
እዞም ኣግራብ እዚኣቶም፡ ኣብ ገለ 
እዋን ብዝተፈላለየ መኽንያት፡ ጸገማት 
ክወርዶም ጸኒሑ እዩ። ማለት ብደርቂ፡ 
ብምብታኽ፡ መተካእታ ብዘይምግባር . . . 
ሃስያ ከም ዝወረዶም ዝከሓድ ኣይኰነን። 
ነዚ ንምፍዋስ እዩ፡ ከም’ቲ ኣቐዲመ 

ዝገለጽክዎ ብዙሕ ጻዕሪታት ዝግበር ዘሎ። 
ሓለዋ ምጥንኻር፡ ዛላታት፡ ከትሪታት. 
. . ምግባር፡ ፈልሲ እናኣፍለስካ፡ ቀላጥ 
ቦታታት ገረብ ከምዝትከሎ ምግባር፡ 
ተተኺሎም ዝጸድቅሉን ዝዓብይሉን 
መንገዲ ምጥጣሕ፡ ደረጃ ንቕሓት ህዝቢ 
ክብ ምባል፡ ብርሰት ኣግራብ ንምቁጽጻር 
ዝወጽኡ ሕጋጋት ከምዝኽበሩ ምግባር 
. . . ዝኣመሰሉ ስጕምታት ተወስዶምን 
ይውሰዱ ኣለዉን። ከም ውጽኢቱ ኸኣ 
ናብ ኣወንታ ገጹ ይኸይድ ኣሎ እብል። 
ንባዕሉ ናይ ሎሚ ዓመት ክረምቲ’ውን 
ተስፋ ዝህብ እዩ። 
እዚ ተታሒዙ ዘሎ ሰፊሕ ወፍሪ 

ምግራብ፡ ብናህሪ ንኽስጕም ከኣ፡ 
ኩላቶም ኣካላት መንግስቲ፡ ማሕበራትን 

ሕብረተሰብን - ሕልፊ ካልእ እዋን ሕጂ 
ክሰርሕሉ በዚ ኣጋጣሚ አዘኻኽር።

ነቶም ብፍኑውን ብዘይንሕስያን ነቶም ብፍኑውን ብዘይንሕስያን 
ገረብ ዝበትኩ ውልቀ-ሰባት፡ ነቲ በደል ገረብ ዝበትኩ ውልቀ-ሰባት፡ ነቲ በደል 
ዝመጣጠን መቕጻዕቲዶ ይወሃብ? ዝመጣጠን መቕጻዕቲዶ ይወሃብ? 

-ነዚ ንምግታእ ዝጸደቐ ሕጊ ኣሎ። 
ብፍሉይ ዝተመዘዙ ሓለዋ ኣግራብ 
እውን ኣለዉ፡፡ ነዚ ሕጊ እዚ ዝጥሕስ ከኣ፡ 
መቕጻዕቲ ይውሰነሉ እዩ። ስለምንታይ 
ገረብ ቆሪጽካ፡ ፈሓም ኣፍሒምካ? ተባሂሉ 
ምቕጻዕ ግና፡ ኣኻሊ ኣይኰነን። እቲ 
ዝበለጸ ኣተኣራርማ - ኣረዲእካ፡ ጐስጕስካ 
. . . ደረጃ ንቕሓቱ ክብ ምባል እዩ እቲ 
ዝሓሸ። 
ስለዝዀነ፡ ኣብ መቕጻዕቲ ኣይኰንናን 

ንኣምን። ገረብ ዝያዳ ኩሉ ናቶምን 
ንዓኣቶምን ምዃኑ ከነአምን፡ ብኸመይ 
ክጥቀምሉ ከምዝግባእ ከነረድኦም ኢና 
እንጽዕር። ካብኡ ዝሓለፈ ኸኣ፡ ገረብ 
ንኸይትቝረጽ ሓለዋና ከነጠናኽር 
ንመርጽ። ልዕሊ ኩሉ፡ ህዝቢ ህላወኡ 
ኣብ ገረብ ዝተመርኰሰ ስለዝዀነ፡ ባዕሉ 
ገረቡ ክሕሉን ክከናኸንን ይግባእ። ሓደ 
ውልቀ-ሰብ ገረብ ክበትኽ እየ፡ ኢሉ 
ክሓስብ እንከሎ፡ ኣቐዲሙ ንሕልናኡ 
ክሓትታ ኣለዎ። ሽዑ ንህይወቱ ባዕሉ 
ይበትካ ምህላዉ ክስወጦ እዩ። 
ገረብ የለን ኩሉ ፍጡር የለን! ኩላቶም 

ፍጡራት ኣብ ገረብ ይዕቈቡ፡ ካብ 
ገረብ ይምገቡ። ዝተፈላለዩ ማዕድናትን 
ሓመድን፡ ብውሕጅን ንፋስን ተባሕጕጐም 
ከይከዱ ገረብ ይከላኸለሎም። ጽሩይ ኣየር 
ከምእነስተንፍስ ይገብር፡፡ ካብ ሓደገኛ ናይ 
ጽሓይ ጸርጊ ይከለኸሉልና። ሰብ ይኹን 
እንስሳ እንተሓሚሙ፡ መድሃኒት ካብ 
ገረብ እዩ ዝዳለወሉ። ዝበዝሐ ዓይነት 
መሳርሒ ካብ ገረብ እዩ ዝስራሕ፡ . . .። 
ማይ ህይወት እዩ! ክበሃል እንከሎ፡ ገረብ 
እዩ ንማይ ዘምጸኦ። ገረብ ኣሎ ኩሉ ኣሎ፣ 
ገረብ የለን ኩሉ የለን። በቃ! ህዝቢ ነዚ 
ብዓሚቚ ከስተብህለሉ ኣለዎ።

  ህዝቢ፡ እዘን ዝተጠቕሳ መደበራት ህዝቢ፡ እዘን ዝተጠቕሳ መደበራት 
ፈልሲ ከይርሕቃኦ - እንታይ ፍታሕ ፈልሲ ከይርሕቃኦ - እንታይ ፍታሕ 
ክትገብሩ ትፍትኑ?ክትገብሩ ትፍትኑ?
-ኣብ ነፍሲ-ወከፍ ንኡስ ዞባ፡ ጨንፈር 

ሕርሻ ኣሎ። ዝዀነ ሰብ ናብኡ ከይዱ 
ምሉእ ሓበሬታ ክወስድ ይኽእል እዩ። 
መንግስቲ ድማ፡ ብመኪናኡ ገይሩ 
ፈልሲታት ናብኣተን የብጽሕ እዩ። 
ሓደ-ሓደ ግዜ ግና፡ ብዙሕ’ኳ ዘዛርብ 
እንተዘይኰነ፡ ናይ መጓዓዝያ ነገር ሕጽር 
ይብለና እዩ። 
ህዝቢ ኸኣ፡ ኣብ ከም’ዚ ጉዳይ ከተባብዕ 

ኣለዎ። ገረብ ወሲዱ ተኺሉ ከዐቢ ይረአ 
እኳ እንተዀነ፡ ከም’ቲ ዝድለ ኣይኰነን። 
ዝበረሰ ገረብ ኣብ ምትካእ፡ ዓጸፋ ክስጕም 
እዩ ትጽቢት ዝግበረሉ። ሽዑ እዩ፡ ዝጐደለ 
ነገር ንኽትሓትት ዘምሕረልካ።

ሃብቲ ገረብን እንስሳ ዘገዳምን - ዞባ ጋሽ-ባርካኣማረ ወልደኣብ 

ኣቶ ተኸስተ ክፍለማርያም

ናብ ገጽ 2 ይቕጽልናብ ገጽ 2 ይቕጽል

ደዋሊ፤ ሄሎው ኣገልግሎት ምኽሪ 
ብቴለፎን ሓቀይ?

ኣማኻሪ፤ ጽቡቕ ኣለኻ፡ መን ክብል?

ደዋሊ፤ ፍሊጶስ እበሃል። 

ኣማኻሪ፤ ሕራይ ፍሊጶስ፡ እንታይ 
ክሰምዓካ?

ደዋሊ፤ ኣነ ምስ ኤችኣይቪ ዝነብር 
ብዓል ሓዳርን ኣቦ ሓደ ውሉድን’የ። 
ብዅነታትና ተላሊና ሓዳር ገይርና፣ 
ድሮ’ኳ ወድና ትሽዓተ ዓመት 
በጺሑ። ሳላ ጽዑቕ ሓገዝ ሕክምና 
ወድና ካብዚ ሕማምና ነጻ’ዩ። እዚ 
ቈልዓ ንዓይ ፈለማይ’ዩ። ብዓልቲቤተይ 
ግን ካብ ሒማኣ እትውለድ እኽልቲ 
ኣብ ወጻኢ ሃገር እትነብር ጓል 
ኣላታ። እዚ ቈልዓ ከምዚ ሃንደበት 
ሕድግ ኣቢልናዮ ንኸይድ ኮይኑ 
ስለ ዝስምዓኒ ከም እንቋቝሖ ኢና 
ንከናኸኖ። ሕጂ ግና፡ ባህርያቱ ኣዝዩ 
ኣሸጊሩና። ልዕሊ ዓቕምና ኮይኑ 
ይርከብ። ምስ መዛንኡ ኣይጻወትን 
እንተቐረቦም’ውን ሓደገኛ፡ ሕርቃኑ 
ዘይቆጻጸር፡ ብዝሓዞ ዝተሃራረም፡ ከም 
ድሙ፡ ከልቢ ዝኣመሰሉ እንስሳታት 
እንተርእዩ ከይፈርሐ የጋፍዖም። 
“እምበርዶ ናይ ሰብ ኣለዎ ትብሎ! 
ናተይ ከይኣክልሲ እንታይ ዕድሉ’ዩ!” 
እናበልኩ አማርር ኣለኹ። 

ኣማኻሪ፤ ፍሊጶስ፡ ከም እንቋቝሖ 
ኢና እንከናኸኖ ክትብል እንከለኻ 
እንታይ ማለትካ’ዩ? ምስ ኩነታት 
ጥዕናኹምከ ብኸመይ’ዩ ዝተኣሳሰር?

ደዋሊ፤ ብሰንኪ ኩነታትና ነዚ 
ቘልዓ ብኹሉ ነገርና ክንሓልፈሉ 
ኢና እንፍትን። ብፍላይ ኣነ ኣዝየ’የ 
ዘሐንቅቖ። ኣብ መግቡ፡ ክዳኑ፡ 
ትምህርቱ፡ ክጎድሎ ኣይደልን። 
ብኣካዳሚያዊ ዓቕሙ ብዙሕ 
ስለ ዘየሐጉሰኒ፡ ኩሉ ዝተማህሮ 
ክደግመሉ ዳርጋ ምስኡ’የ ዝመሃር 
እንተበልኩኻ ኣየጋነንኩን። ብፍላይ 
ኣብ ግዜ መርመራ ኩሉ ዝተማህሮ 
ከም ካሴት መሊአ’የ ዘፋንዎ። ካብ 
ገዛ ንቤት ትምህርቱ ድማ ባዕለይ’የ 
ዘመላልሶ። ነዚ ብመብጽዓን ክንደይ 
ሕክምናዊ ሓገዝን ዝረኸብናዮ ውላድ 
ከይዕንቀፍ’ዩ ጻዕርና። 

ኣማኻሪ፤ ከም ወላዲ ጽቡቕ ናይ 
ውላድካ ምድላይን ምምናይን 
ባህርያውን ዘይጽላእን’ኳ እንተኾነ፡ 
ትጽቢትን ክውኑነትን ግን በበይኑ 
ክኸውን ይኽእል’ዩ። ስለዚ ኩነታትኩም 
ተቐቢልኩም ብዝረኸብኩሞ ዕድል 
ካብ ኤችኣይቪ ቫይረስ ነጻ ዝኾነ 
ቈልዓ ክትወልዱ በቒዕኩም። ስለዚ 
ኣብ ልዕሊ ውላድካ ሓልዮት ምርኣይ 
ናይ ውሉድን ወላድን ስምዒታዊ 
ምትእስሳር ደኣ’ምበር ብዅነታትኩም 
ዝፍጠርን ዝጽሎን ስምዒት ክኸውን 
ኣይግባእን። እምበኣር ውላድካ 
ብስምዒትካ ክትኣልዮ ምፍታን 
ንባዕልኻ ግዳይ ስምዒታትካ ኣብ 
ርእሲ ምዃንካ፡ ንውልድካ’ውን 
ጽግዕተኛ ስምዒታዊ ተግባርካ 
ንክኸውን ዝቕስብ’ዩ። ሎሚ ካብ ገዛ 

ንቤት ትምህርቲ ተመላልሶ ኣለኻ። 
ጽባሕ ካባኻ ተፈልዩ ተመሃራይ ኮለጅ 
ምስ ዝኸውን እንታይ ክትገብረሉ 
ከም ትኽእል ግምት ኣለካዶ?

ደዋሊ፤ ሓቂ ይሓይሽ፡ ቤት ትምህርቱ 
ቀረባ’ዩ። ባዕሉ ክመላለስ’ውን 
ኣይምጸገሞን። እንተኾነ ግን፡ 
ስክፍታይ ከባቢና ብዙሕ ሰብ ዝነብሮ 
ሰፈር ስለዝኾነ ሕማቕ ባህሪ ከይመሃር 
ስለ ዝፈራሕኩ’የ።

ኣማኻሪ፤ ካብቲ ሕማቕ ኢልካ 
ትሓስቦ ወይ ከባቢኡ ጽቡቕ ዝምሃረሉ 
ተኽእሎ ዘየለ ድዩ ኮይኑ?  

ደዋሊ፤ ኣብ ከባቢና ዘለዉ ቈልዑ 
ምሉእ መዓልቲ ኣብ ደገ ክጻወቱ 
ዝውዕሉ፡ ዘረብኦም’ውን ዘይብርሃካ’ዩ። 
ምስዚኦም ቀሪቡ እንታይ ጽቡቕ 
ክምሃር ኢልካዮ።  

ኣማኻሪ፤ ዝኾነ ከባቢ ናቱ እወታውን 
ኣሉታውን ጎኒ ከም ዘለዎ ርዱእ’ዩ። 
ስለዚ ከባቢኹም ብዝሒ ህዝቢ ዝሰፍሮ 
ብምዃኑ ጥራይ ብሉጽ ነገር የብሉን 
ክበሃል ዘድፍር ኣይኮነን። ብውሑዱ 
ብዝሒ ቈልዑ ክርከቡ ስለ ዝኽእሉ 
ምስ መዛንኡ ክጻወትን ክዋሳእን 
ርሒብ ዕድል ክረክብ ይኽእል። እዚ 
ድማ ንማሕበራዊ ምዕባሊኡ ወሳንን 
ዘይንዓቕ ተራ ዘለዎን እዩ። ምኽንያቱ 
ቈልዓ ምስ መዘንኡ ምስ ዝዋሳእ’ዩ 
ዝያዳ ዝምዕብል። ብዓብይኡ ድማ 
እዞም ትሰግኦም ዘለኻ ቈልዑ፡ 
ኣብ ትምህርቲ ምስ ወድኻ እዮም 
ዝውዕሉ። በዚ ምኽንያት ድማ 
ካብ ስግኣትካ ምሉእ ብምሉእ ነጻ 
ክትከውን ዝከኣል ኣይኮነን። ብዙሕ 
እዋን ቈልዓ ምስ ዓበይቲ ጥራይ 
ግዜኦም ምስ ዝጠፍእ፡ ቍልዕነቶም ስለ 
ዝርስዕዎ፡ እቶም ዓበይቲ ብዝብልዎም 
ጥራሕ ስለዝኸዱ፡ ዓቕሞም ከንጸባርቑ 
ዕድል ኣይረኽቡን’ዮም። ቈልዓ ምስ 
ቈልዑ ክህልዎ ዝግባእ ግዜ ወሳኒ ስለ 
ዝኾነ፡ ዋጋ ክኽፈሎ ዝግባእ ጉዳይ’ዩ።  

ደዋሊ፤ ጽቡቕ ኣለኻ፡ እዚ ቈልዓ 
ባህርያቱ ስጊንጢር ስለ ዝኾነ፡ ካልእ 
ጸገም ከይፈጥረልና’ውን ስግኣት 
ኣለና። ምኽንያቱ ኣዝዩ ሓራቕ፡ 
ልኢኽካዮ ዘይሰምዕ ወይ ዘጽቅጥ፡ 

ዕድለይ ድዩ?

ሸለልትነት ዝበዝሖ’ዩ። ሕርቃኑ 
ዘይቆጻጸር ብዝሓዞ ዝጓነጽ’ዩ። ልዕሊ 
ኩሉ ድማ ሓዳግ ኣይኮነን።  

ኣማኻሪ፤ እዚ እትብሎ ዘለኻ 
ባህርያቱ ዝፈጠረሉ ጽልዋ ኣሎዶ 
ትብል? 

ደዋሊ፤ መምህራኑ ብጠባዩን 
ትምህርቱን ሓሚቑ ብምባል 
ቀጻሊ’ዮም ዝጽውዑኒ። 

ኣማኻሪ፤ ሓበሬታኻ ምርኩስ 
ብምግባር፡ ውላድኩም ብዝግበረሉ 
ጽዑቕ ክንክንን ካልእን ባህርያቱ 
ሓደ ካብ ዘይንቡር ባህሪ ቈልዑ 
ስለ ዝመሳሰል፡ ብሓገዝ ክኢላታት 
ጥዕና ኣእምሮን ስነ-ልቦናን ምንጻሩን 
ምምእዛኑን ዝተመርጸ’ዩ። 

ደዋሊ፤ እንታይ ትብል ወደይ! 
ንሕና ዘይረኸብናዮ ክረክብ ኢልና 
ዘሐንቀቕናዮስ ንጸገም። እሞ እንታይ 
ክገብሮ ኣለኒ ማለት’ዩ?

ኣማኻሪ፤ ብባህርያት ውላድካ ስለ 
ዝተጸገመካ ኢኻ ደዊልካ።  ባህርያት  
ውላድካን ኣመታቱን ናይ ክኢላ 

ደገፍን ኣድህቦን ዝሓትት ኣገዳሲ 
ዛዕባ ዓውዲ ጥዕና ኣእምሮ’ዩ። 
ባህርያት ውላድካ ንምምሕያሽ ግን 
ኩሉ ግዜ ምስ ዘጋጠመካ መልከፍቲ 
ናይ ኤችኣይቪ ብምትእስሳር ካብ 
ምስትምሳል ክትቁጠብ የድሊ። ከምቲ 
ሓንቲ ዘርኢ እትህበካ ፍረ ኣብ 
እትረኽቦ ክንክንን ትሕዝቶ ማይ፡ 
ጸሓይ፡ ማዕድንን ዝምርኮስ፡ ቈልዓ 
ዘማዕብሎ ባህሪ ድማ ብተመሳሳሊ 
ኣገባብ ኣብ ጻዕርን ምስትውዓልን 
ኣለይቱ’ዩ ዝምርኮስ። ውላድኩም 
ድማ ብሰንኪ ኣብ ጸገምኩም 
ዘለኩም መረዳእታ፡ ምሕንቃቕ 
ብዝብል ኣምር ክትሓልፍሉ ጥራይ 
ምድላይ ርእሰ ተኣማንነቱ ብምጥፋእ 
ጽግዕተኛነት ንኸማዕብል ዝድርኽ 
ኣገባብ’ዩ። እዚ ድማ ስምዒታዊ 
ብምግባር ንዝተፈላለዩ ተጠቃምነት 
ኣወለፍቲ ቀመማትን ባህርን 
ንኸማዕብል ዝድርኽ’ዩ። ስለዝኾነ፡ 
ክንዲ ትሓልፍሉ ከተማእዝንዎ 
ኣገዳሲ ይኸውን። ከምቲ ንኸልቢ 
ዓጺኻ ንኣላዪኡ ጥራይ ከም ዝፈልጥ 
ብምግባር ብርቱዕ ተናኻሲ እትገብሮ፡ 
ውሉድካ ድማ ከባቢኡ ከም ዘይፈልጥ 
እንተገይርካዮ፡ ሓያል ድኻም 
ምምዕባል ማሕበራዊ ዝምድና ክህልዎ 
ምግባር’ዩ። እዚ ክብል እንከለኹ ግን፡ 
ውላድካ ካብ ቁጽጽርካ ወጻኢ ክሃልል 
ኣለዎ ማለተይ ኣይኮነን። ሓላፍነትካ 
ካብ ንስኻ ንሱ ክትከውን ትፍትን 
ንሱ ባዕሉ ንክኸውን ኣማእዛኒ ተራኻ 
ኣገዳሲ’ዩ። ዘለኩም ስግኣት “ሕልሚ 
ፈሪሕካ ከይደቀስካ ምሕዳር” 
ከይከውን ነገራቱ ንምፍዋሱ ዕቱብን 
ንቑሕን መፍትሒ ዝጠልብ ጉዳይ’ዩ። 
ምኽንያቱ ሽግር ምፍትሑ’ምበር 
ምልማዱ ቅኑዕ ኣይከውንን። እዚ 
ሓላፍነት በይንኻ ክትዋጽኦ ክኣል 
ኣይትኽኣል ተራ መጻምድቲ ብቐሊል 
ዘይርአ ስለዝኾነ ብዓልቲቤትካ ኣብዚ 

ጉዳይ እንታይ’ዩ መረዳእትኣ? 

ደዋሊ፤ ኣይ ናታ እንድዩ ዝኸፍአ 
ደኣ። እቲ ጸገም ደኣ ኣብኣ 
እንድዩ ዘሎ። ዋላ’ኳ ከምዚ ናትካ 
ኣይኹን’ምበር፡ ብዙሕ’የ ከረድኣ 
ዝፍትን። ጓላ ዝሰደደትላ ገንዘብ 
ገይራ’ያ ጸዪቓቶ፡ ዝበላ እናገዝአት 
ቀበጥበጥ ኣቢላቶ። ግደፊ እንተበልክዋ፡ 
“መዓስ ብደሞዝካ ኮይኑ ዝዓቢ ዘሎ። 
ሳላ ጓለይ እንታይ ስኢኑ’ዩ ድሌቱ 
ዘይገብረሉ፡” ብምባል’ያ ትጃሃረለይ። 
በዚ ምኽንያት ብሓደ ክንስጉም 
ኣይከኣልናን።    

ኣማኻሪ፤ እንታይ’ዩ ብሓደ 
ከሰጉመኩም ዘየኽእለኩም ዘሎ? 

ደዋሊ፤ ሰበይቲ ገንዘብ እንተረኺባ 
መዓስ ትከኣል ኮይና። ጓላ ገንዘብ 
ስለ እትውትፈላ ንዓይ ዋጋ 
ኣይትህበንን’ያ። ኣነ ድማ ዝተዛረብኩ 
እንተተዛረብኩ እንታይ ገባራይ ኴንካ 
ኢኻ እናበለት ተቋሽሸኒ። ነዚ እንኮ 
ውላደይ ብዘይ ኣቦ ኣደ ከይዓቢ ኢለ’የ 
እምበር፡ ንሽሙ ኢና ኣብ ሓዳር ዘለና፡ 
ፍትሕ ምሓሸኒ።

ኣማኻሪ፤ ቀዳማይ ጸገም ኣተኣላልያ 
ዘይተደልየ ባህሪ ቈልዑ፡ ኣለይቱ 
ፍልልያቶም ብምጽባብ ሓደ 
መረዳእታ እንተዘይብሎም፡ ሕማቕን 
ጽቡቕን ባህርያት ፈልዩ ክፈልጥ 
ስለ ዝጽገም፡ ዝድለ ባህሪ ከማዕብል 
ኣይክእልን እዩ። ሕጂ ውላድካ 
ብዘይ ኣቦ ክዓቢ ዘይትደልዮ ዘለኻ፡ 
ብመሰረት እምንቶኻ ኩሉ ሓዲግካ 
ኣቦ ክትኮኖ ሓላፍነትካ’ዩ። 

ደዋሊ፤ ሓቅኻ’ዚ ሓወይ። ኣነ 
ብዘይክኡ መንዶ ኣለኒ’ዩ! ብዝሃብኒ 
ሓሳባት ተመሪሐ ሓላፍነተይ ክዋጻእ 
ክፍትን እየ። ንዓኻ ድማ ኣዝየ’የ 
ዘመስግነካ። የቐንየለይ። 

ኣማኻሪ፤ ገንዘብካ! ሰሰናዩ ድማ 
እምነየልካ።

ሸባብ
ሃ ማ መ ተኤ

ሸባብ

“ንግሆ ንግሆ ደንጒኻ ምምጻእከ 
እንታይ ማለት’ዩ ሙላ?” ክብል 
ሓተተ ኣስራሒ ናይቲ ሙላ ነስረዲን 
ዝሰርሓሉ ዝነበረ ትካል።

ሙላ ኸኣ “እቲ ጸገም ናተይ 
ኣይኰነን ዓሚ፡” ድሕሪ ምባል፡ 
“ኣብዚ ኦፊስ ሰዓት ንኸይርኢ 
ዓሊምካኒ ኢኻ። በዚ ተሰቢሉኒ ዋላ 
ኣብ ገዛ ሰዓት ናይ ዘይምርኣይ 
ልምዲ ኣጥርየ፡” ክብል መለሰ።

***

ሙላ ነስረዲን ናብ ናይ ስራሕ 
ሓላፊኡ ቀረበ’ሞ እቲ ሓላፊ፡ 
“ስማዕ ሙላ፡ ‘ናይ ሓሙሽተ ዓመት 
ተመኵሮ ኣሎኒ፡’ ኢልካና ክተብቅዕ 
ቅንጣብ ተመኵሮ ከም ዘይብልካ 

ፈሊጥና፣ ምስ ምንታይ ይጽብጸብ 
እዚ?” ክብል ሓተቶ። ሙላ ኸኣ 
ከምዚ ክብል መለሰ፤

“እወ፣ ኣብ ምውዕዋዕኩም 
‘ብዓል ሕልሚ ሰብ’ ከም ትደልዩዶ 
ኣይነገርኩምን?”

***

ኣብ ሓደ ዲጋ ስራሕ ንምቝጻር 
ናይ ጽሑፍ ፈተና ዝገብሩ ደለይቲ 
ስራሕ ነበሩ። ቀዳመይቲ ሕቶ 
“ሃይድሮ-ዳይ-ናሚክስ እንታይ 
ማለት’ዩ?” ትብል ነበረት። ሓደ 
ካብቶም ተፈተንቲ ደለይቲ ስራሕ 
ከኣ ሙላ ነስረዲን ነበረ። “እዚ ማለት 
ስራሕ ኣይረክብን’የ ማለት’ዩ፡” ክብል 
መለሰ ሙላ።

***

ሙላ ነስረዲን ድሕሪ ናይ ሓደ 

ሰሙን ስራሕ ይስጐጕ ነበረ። 
እቲ ሓላፊኡ ኸኣ ናይ መፋነዊ 
(መስጐጕ) ወረቐት ክጽሕፈሉ 
ከሎ፡ በቲ ክሕሱዎ ኣይደለየን በቲ 
ሓደ ኸኣ ንሙላ ዝጐድእ ክጽሕፍ 
ኣይደለየን። ሽዑ ከምዚ ክብል 
ድማ ጸሓፈ፡ “ናብ ዝምልከቶ፡ ሙላ 
ነስረዲን ምሳና ሓደ ሰሙን ሰሪሑ፣ 
ዓጊብና ድማ።”

***

ሙላ ነስረዲን ኣብ ታክሲ እናኸደ 
ብኣዛዋውራ እቲ መራሕ ታክሲ 
ተረበሸ። እቲ ብዓል ታክሲ ኣብ 
ኣንጎሎታት ይሕምበብ ነበረ። 

“ኣንጎሎ ክጥወ እንከለኹ እንታይ 
ከም ዝገብር እንተ ዝነግረካ ከምኡዶ 
ምገበርካ?” ክብል ሓተተ ሙላ።

“እንታይ ዲኻ ትገብር?” ሓተተ 
ብዓል ታክሲ።

“ኣዒንተይ እዕምቶ፡” መለሰ 
ሙላ።

ሱራፌል ተ.

ካብ ሕክያታት ሙላ ነስረዲን

ዕድለይ ድዩ?

ሕማም ኣናሶ (ዕጭ ላም) ሓደ 
ካብቶም ኣዝዮም ተላባዕቲ ሕማማት 
እንስሳ እዩ። እዚ ሕማም ብቫይረስ 
ዝኽሰት ኰይኑ ካብ እንስሳ ናብ 
እንስሳ ብዝለዓለ ዝመሓላለፍ 
ሕማም’ውን እዩ። እቶም ቀንዲ 
ግዳያት እዚ ሕማም ዝኾኑ 
እንስሳታት ብኸፋት ሸኾና ዝፍለጡ 
ኰይኖም፣ እንስሳታት ከምኒ ከብቲ፡ 
ጠሌ-በጊዕ፡ ገመል፡ ሓሰማን ዓጋዜንን 
ከኣ ኣብዚ ምድብ ይጠቓለሉ። ዝያዳ 
በዚ ሕማም ዝጉድኡ’ውን እዩም። 
ንሎሚ ኣብ ዓምዲ ፍረ ጻዕሪ፡ ኣብ 
ሚኒስትሪ ሕርሻ ክኢላ ጥዕና እንስሳ 
መንእሰይ ዮሃና ብርሃነ ነዚ ሕማም 
ኣመልኪታ መብርሂ ክትህበና 
ተወኪስናያ ኣለና። 

* ብዓለም ደረጃ ዝርግሐ ሕማም 
ኣናሶ ከመይ ይመስል?

ሕማም ኣናሶ፡ ብጀካ ኣብ 
ውሑዳት ሃገራት ከምኒ 
ኒውዝላንድ፡ ኣይስላንድ፡ ማእከላይን 
ሕቡራት መንግስታት ኣመሪካን፡ 
ኣውስትራልያ፡ ካናዳ ከምኡ’ውን 
ዝበዝሓ ሃገራት ኤውሮጳ ካብ 
ተመሓላላፊ ሕማም ኣናሶ ናጻ ዝዀና 
ኣብ ምሉእ ዓለም ዘስፋሕፍሕ ዘሎ 
ሕማም እዩ። ኣብ ሃገራት ኣፍሪቃ፡ 
ኢስያን ላቲን ኣመሪካን ግን ነቲ 
ሕማም ንምቁጽጻርን ናጻ ንምዃንን 
ጻዕርታት የካይዳ ደኣ’ምበር ካብቲ 
ሕማም ዛጊት ናጻ ኣይተባህላን 
ዘለዋ። ኣብ ሃገርና ኤርትራውን 
ሕማም ኣናሶ ካብ ዝርአ ነዊሕ 
ዓመታት ኣቑጺሩ ይርከብ። 

* ጠንቅታት ሕማም ኣናሶ እንታይ 
ይመስሉ?

* ምልክታት መልከፍቲ ሕማም 
ኣናሶ ከመይ ይመስል?

ቀንዲ ምልክታት ሕማም ኣብ ከብቲ 
ነዞም ዝስዕቡ ይመስሉ፦ ረስኒ፡ 
ዝሕታለ ወይ ምፍዛዝ፡ ምዕጻው 
ሸውሃት፡ ኣብ ኣፍን መልሓስን 
ማይ ዝመዓጐ ሕበጥ ጸኒሑ ይነትዕ፣ 
ቁስሊ ኣብ ኣፍን እግርን ከምኡ’ውን 
ሓሓሊፉ ምብርዓን ኣብ ምልኦ 
ዘለወን ከብቲ፡ ምሕንካስ፡ ናይ ጸባ 
ከብቲ ጡብ ስለዝንድርን ዝቘስልን 
ጸባ ፈጺመን ደው የብላ። መጠነ 
ሞት ኣብ ነኣሽቱ ብመጠኑ ይርአ። 
ኣብ ዓበይቲ ሞት ሓደ ሓደ ግዜ 
ይርአ። ናይ ወጻኢ ዘርኢ ዝኾኑ 
ከብቲ ብቐሊሉ ክጥቅዑን ክዳኸሙን 
ከለዉ፡ ናይ ሃገርና ከብቲ ግን 
ንሕማም ስለዝጻወሩ፡ እዚ ሕማም 
ኣናሶ ዘውርደሎም ሃስያ ብጣዕሚ 
ትሑት እዩ። ብሓፈሻ ግን ጽልዋ 
መጠነ ሕማም ኣናሶ ክሳዕ (100% ) 
ይበጽሕ። መጠነ ሞት ኣብ ዓበይቲ 
እንስሳታት(1–5% )፡ ክበጽሕ  ከሎ፡ 
ኣብ ንኣሽቱ ግን (20%) ወይ 
ልዕሊኡ ክበጽሕ ይኽእል። 

* ድሕሪ ሞት ዝርአ ምልክታት?

እቲ ንጹር ምልክት ቁስሊ ኣብ ኣፍን 
መልሓስን ይኸውን። ኣብ ሓሰማን 
ጤለ-በጊዕን ኣብ ኩርዂሮ፡ ሸኾና 
ምስ ቆርበት ዝላገበሉ ከባቢ ቆሲሉ 
ይርአ። ኣብ ከብቲ ኣጥባት ይቘስል፣ 
ኣብ ልቢ’ውን ሓሙኽሽታይ ናብ 
ብጫ ዘድሃበ ሽራጥ ምልክት ይርአ። 

* መጠነ ሕማምን ሞትን’ከ?

ሕማም ኣናሶ ተላባዒ (Endemic 
Disease) ብምዃኑ ምስ ዝኽሰት፣ 

ኣብ ሓደ ከባቢ ዘለው እንስሳታት 
መብዛሕትኦም በዚ ሕማም ይጥቅዑ፣ 
መጠነ ሞት ግን ውሑድ እዩ። 
ሕማም ኣናሶ ብዝተፈላለዩ ዘርኢ 
ቫይረስ ምስ ዝኽሰት፣ ኣብ ሓደ 
ከባቢ ቀጻሊ ንነዊሕ እዋን ይርአ። 
ጥሪት’ውን ብተደጋጋሚ ስለዝጥቅዓ፡ 
ምልክታት ሕማም ኣናሶ ይርእያ። 

* ቁጠባዊ ጽልዋ እዚ ሕማም 
ከመይ ይርአ?

ሕማም ኣናሶ ኣብ ጥዕና እንስሳ 
ኰነ ኣብ ቁጠባ ዓቢ ጽልዋ ኣለዎ። 
ዝርግሐ ናይዚ ሕማም ቅልጡፍ 
ስለዝኾነ ብቐሊሉ ተመሓላሊፉ 
ንብዙሓት ከብቲ ኣብ ሓጺር እዋን 
ከጥቅዕ ይኽእል። ብኣግኡ እንተዘይ 
ተቘጻጺርናዮ ከኣ ኣዝዩ ከቢድ 
ዝዀነ ክሳራ፡ ብፍላይ ኣብ ምህርቲ 
ናይ ጸባ ከብቲ የስዕብ። ኣብ ሃገርና 
ዋላ ዝርግሐ ናይቲ ሕማም ሓሓሊፉ 
ኣብ ዝተፈላለየ ቦታታት ዝርአ’ኳ 
እንተኾነ በብእዋኑ ብዝግበር ክታበት 
ግን ተርእዮ ሕማም ኣናሶ ንምጉዳል 
ጻዕርታት ይካየድ ኣሎ።

* ባህርያት ተመሓላላፊ ሕማም 
ኣናሶ ከመይ እዩ?

ሕማም ኣናሶ፡ ኣብ ሓደ ከባቢ ምስ 
ዝርአ ለብዒ ብምዃኑ ብህጹጽ፡ እተን 
ዝሓመማ ጥሪት ካብ ጥዑያት ክፍለያ 
እንተዘይክኢለን፡ ከምኡ’ውን ኣብቲ 
ከባቢ ንምክልኻሉ ህጹጽ ክታበት 
እንተ ዘይተኻይዱ፡ ንምሉእ ሃገር 
ከስፋሕፍሕን ክበጽሕን ይኽእል።

ሕማም ኣናሶ ንምርግጋጽ ምልክታት 
ናይ ዝሓመመ እንስሳ ብምርኣይ 
ይከኣል፣ ይኹን እምበር ካብ ካልኦት 
ተመሳሰልቲ ሕማማት ንምፍላይ፡ 

ሕማም ኣናሶ ብኣፍቶ ቫይረስ 
ዝበሃል ዓይነት ታህዋስ ዝኽሰት 
ሕማም እዩ። ንሕማም ኣናሶ ዘስዕቡ 
ዓይነታት ቫይረስ ሸውዓተ እዮም። 
እዞም ታህዋስያን እዚኣቶም ኣብ 
ምራቕ እስትንፋስ፡ ጸባን፡ ኣብ ዘርኢ 
ፈሳሲ ተባዕታይ፡ ካብ ኣፍንጫ 
ዝወጽእ ጸረርታ፡ ቁስሊ እግሪን ጫፍ 
ጡብን ይርከቡ። ኣብ ሃገርና ካብቶም 
በብእዋኑ ዝረኣዩ ዓይነት ቫይረስ A 
፡ O ፡ SAT 2 ዝብሃሉ እዮም። 

* ሕማም ኣናሶ ብኸመይ 
ይመሓላለፍ?

ሕማም ኣናሶ ካብ ሓደ እንስሳ 
ናብ ካልእ ብምስትንፋስ፡ ብቐጥታ 
ሓድሕዳዊ ብምትንኻፍ ክመሓላለፍ 
ይኽእል። እቲ ቫይረስ ኣብ መመገቢ፡ 
መደቀሲ፡ መስተዪ ናይ ዝሓመማ 
እንስሳ ስለዝጸንሕ፡ ናብ ጥዑያት 
ብቐሊሉ ይመሓላለፍ።  እቲ ቫይረስ 
ኣብ ጸባን ዘርኢ ወዲ ተባዕታይን 
ንኣስታት ኣርባዕተ መዓልቲ ክጸንሕ 
ይኽኣል፣ ስለዚ ምራኽ ብጸባ 
ክሓልፎ ይኽእል። ከምኡ’ውን 
ካብ ተባዕታይ ናብ ኣንስተይቲ 
ብምትንኻፍ ክመሓላለፍ ይኽእል። 
ተወሳኺ’ውን ኣብ ግዜ ሕልባ ጸባ 
ይመሓላለፍ። ኣብ መሕረዲ ስጋ፡ 
ኣብ ኣልባሳት ሰራሕተኛ፡ ናይ 
መጐዓዝያ መሳለጥያታት፡ ክጸንሕ 
ይኽእል። እተን ሓደ ዓይነት ቫይረስ 
ተለኺፈን ዝሓወያ እንስሳታት 
ብኻልእ ዓይነት ቫይረስ ክጥቅዓ 
ይኽእላ።

* ሕቕፎ ግዜ ናይ’ዚ ቫይረስ 
ክንደይ ይበጽሕ?

ቫይረስ ኣብ ሰውነት እንስሳ ካብ 
ዝኣተወሉ ግዜ ክሳዕ ተራቢሑ 
ምልክት ዘርኢ፡ ካብ 2 – 14 
መዓልቲ ይወስደሉ፣ እዚ እዋን’ዚ 
ኸኣ ናይ ሕቕፎ ግዜ ይበሃል። ናይ 
ሕቑፎ ግዜ ቫይረስ ዝኣተወሉ ቦታን 
ብዝሒ ቫይረስን ክነውሕን ክሓጽርን 
ይኽእል። ንኣብነት ኣብ ሓሰማ 
ክሳዕ 2 መዓልቲ ጥራይ ክኸውን 
ይኽእል። 

ቅምሶ ካብ ማይ ዚመዓጐ ክፍሊ 
ኣካላት ከምኡ’ውን ካብ ምራቕ 
ብምውሳድ ኣብ ላባራቶሪ ምንጻር 
ይከኣል።
 
* ኣገባብ ምክልኻልን ቁጽጽርን?

ኣብ ሃገርና ኤርትራ ተመሓላላፊ 
ሕማም ኣናሶ ሓደ ካብቶም ቀጻሊ 
ዝርኣዩ ሕማማት እዩ። ንምክልኻሉ 
ድማ እዞም ዝስዕቡ ስጉምትታት 
ክወሰድ ይግባእ፦
- መጀመርያ ንምክልኻል ዝሓመማ 
ጥሪት ካብ ጥዑያት ክንፈልየን 
ይግባእ፡ 
- ካብን ናብን ምንቅስቓስ ዝሓመማ 
ጥሪት ምቁጽጻርን ደው ምባልን፣ እዚ 
ድማ ነቲ ለብዒ ካብ ምትሕልላፍ 
ብመጠኑ ክንክዮ ይኽእል፡ 
- ንቑጽጽር ሓደሽቲ እንስሳታትን 
መሳርሒታትን፡ ጽርየት ቀጻሊ 
ምዝውታርን ንዝተበከለ ቦታ፡ 
መመገቢ፡ መስተዪን መደቀስን 
ብጸረ-ነፍሳት ተጠቒምካ ምምካን፣
- በዚ ሕማም ተለኺፉ ዝሞተ 
እንስሳ ብግቡእ ምቕባር ወይ ብሓዊ 
ተጠቒምካ ምቅጻል፣ 
- እዚ ሕማም ምስ ዚርአ ቀልጢፍካ 
ናብ ኣብ ቀረባኻ ዝርከብ ሓለዋ 
ጥዕና እንስሳ ሓበሬታ ምሃብ፡ 
- እዚ ሕማም ኣብ ዝኾነ ከባቢ ምስ 
ዚርአ፡ ንምግትኡን ንምቁጽጻሩን 
ከይስፋሕፍሕን ክታበት ክወሃብ 
ይግባእ፣ ክታበት ክወሃብ ከሎ፡ 
ብዝተፈላለዩ ዓይነት ቫይረስ 
ስለዝኽሰት ልክዕ ነቲ ዓይነት ቫይረስ 
ብመርመራ ላባራቶሪ ተፈሊጡ 
ንዑኡ ብዝከላኸል ክታበት ክሰላሰል 
ይግባእ፡ 
- ነተን ዝሓመማ’ውን ብተወሳኺ 
ሕማም ንኸይጥቅዓ ጸር-ታህዋስ 
(ኣንቲ-ባዮቲክስ) ክወሃባ ይግባእ።

***  

ዓንደመስቀል በርሀ

ሕርሻን 
መግብን

ሕማም ኣናሶ (ዕጭ ላም) (Foot and Mouth Disease) 

ኣሰራርሓ መግቢ

 ዘድልዩ ነገራትን ዓቐንን   
     
- 1 ኪሎ ግራም ጒዕ ባናና                      
- 2 ዓካር ማእከሎት ሽጉርቲ                        
- ዘይቲ ከም ኣድላይነቱ
- ጒዕ፡ ኣዝማሪኖ፡ ፐርሰሜሎ 
ከም ኣድላይነቱ
- ሽጉርቲ ጻዕዳ፡ ጨው ከም 
ኣድላይነቱ

  ምድላው ኣልጫ ብጒዕ ባናና

ኣገባብ ኣሰራርሓ

ሽጉርቲ ንቚመት ተመቲሩ፡ ጒዕ ባናና ድማ ተሓጺቡ፡ ተቐሪፉ፡ ተመቲሩ ብዘይቲ ይቕሎ። ክልቲኡ ክሳዕ 
ዝበስል ጽቡቕ ጌርና ነወሃህዶ። ቀጺልና ኮመደረ ብዝደለናዮ ቅርጺ መቲርና ነእትዎ። ምስ ተወሃሃደ፡ 
ነቲ ጒዕ፡ ጻዕዳ ሽጉርቲ፡ ፐርሰሜሎ፡ ኣዝማሪኖ ከምኡ’ውን ጨው ኣእቲና ነወሃህዶ። ብድሕሪ’ዚ ንመግቢ 
ድሉው ይኸውን።

መወከሲ ጽሑፍ፦ ሚኒስትሪ ሕርሻ፡ ወሰኽ ክብሪ ባናና 

ወ/ት ዮሃና ብርሃነ



ሓዳስ   ኤርትራ

ሓበን ተስፋሚካኤልሓበን ተስፋሚካኤል

ብ‘ኣዮን’ ዝቘመ ቈርበት ሰብ፡ ባዕሉ ናይ 
ምሕዋይ መስርሕ የካይድ!

ቴክኖሎጂ፡ ነቶም ብተፈጥሮ 
ዝተዓደልናዮም ከም ኣእጋር፡ ኣእዳውን 
ካልኦትን ዝመስሉ ዘይባህርያውያን ክፋል 
ኣካላት ማለት ኣርተፊሻላዊ ሓጻውን 
እናተክአ እዩ ዝመጽእ  ዘሎ። 
ኣብ’ዚ ዓውድን ምምሃዝ ሮቦትን ዝነጥፉ 

ተመራመርቲ ዩኒቨርሲቲ ዶንጒሃ - ቻይና፡ 
ትሕዝቶ ኤሌክትሪካዊ ባእታ፡ ማለት 
‘ኣዮን’ ዘለዎ ኣርተፊሻላዊ ቈርበት ከም 
ዝመሃዙ ይሕብሩ ኣለው። እዚ ተማሂዙ 
ዘሎ ኣርተፊሻላዊ ቈርበት፡ ምስ’ቲ ናይ 
ተፈጥሮ ብዙሕ ዘመሳስል ነገራት ኣለዎ። 
ልምሉምን ክትጠዋውዮ ከለኻ ድማ ልክዕ 
ከም’ቲ ተፈጥሮኣዊ ቈርበትና ድልዱልን 
ምዃኑ እዮም እቶም ተመራመርቲ 
ዝገልጹ። 
እዚ ምህዞ እዚ፡ ናይ ሓጺን ትሕዝቶን 

“ናይ ኣመጋግባ ልምዲ፡ ካብ ወለዲ ናብ ደቆም ይመሓላለፍ” ተመራመርቲኣብ ኣመጋግባና በበይኑ ዓይነት ስርዓት ኢና 
እንኽተል። ገለ ብዘይ ዕላል ሃዲእና ክንምገብ 
እንከለና፡ ብኣንጻሩ ዓው-ዓው እናበልናን 
ካብን ናብን ኣእዳውና እናኣንቀሳቐስናን 
እንምገብ እውን ኣይንስኣንን ንኸውን። 
ኣብ ሃገርና፡ እቲ ግቡእ ስርዓት ዘማልአ 

ኣመጋግባ፡ ካብ ባህልናን ክብርታትናን 
ዝወረስናዮ ወግዒ ናይ መኣዲ እዩ። ካብ’ዚ 
ዝተፈልየ ስምዒታዊ ባህሪ ናይ ኣመጋግባ 
ግን፡ ካብ ወለዲ ናብ ደቈም ዝመሓላለፍ 
ኣሉታዊ ጽልዋ ምዃኑ ተመራመርቲ 
ይሕብሩ። 
እቶም ኣብ’ዚ ዓውዲ ኣተኲሮም 

ዘጽንዑ ተመራመርቲ፡ ነዚ ምርምር ኣብ 
218 ብዝሒ ስድራ-ቤታት ከም ዘካየድዎ 

ጠፈርተኛታት ናሳ፡ ናይ ‘ዲ.ኤን.ኤ’ ምቅይያራት የጋጥሞም
ተመራመርቲ መደበር ጠፈር ናሳ - 

ኣመሪካ፡ ናብ ህዋ ምርምራቶም ንምክያድ 
ኣብ ዝገሽሉ እዋን፡ ግዳይ ጐዳእቲ 

ይገልጹ። ንሳቶም፡ ነዘን ህጻናትን ቈልዑን 
ዝሓቖፋ ስድራ-ቤታት፡ ንኣርባዕተ ዓመት 
ከም ዝተኸታተልወን እዮም ዘረድኡ። 
ኣብ’ዘን ስድራ-ቤታት ዝዓብዩ ቈልዑ፡ ናይ 

ወለዶም ኣመጋግባ እናተዓዘቡ ጥራይ ስለ 
ዝምገቡ፡ ልክዕ ከም ናቶም ልምዲ ከም 
ዝሓዙ፡ እቶም ተመራመርቲ የረድኡ። እዚ 
ማለት፡ እቶም ኣብ ሞንጐ መኣዲ እናኣዕለሉን 

እናቐልጠፉን ዝምገቡ ወለዲ፡ ደቈም’ውን 
ከም ናቶም ስርዓት ናይ ኣመጋግባ ከም 
ዝወሰዱ፡ እቶም ተመራመርቲ ወሲኾም 
ይገልጹ።
“ኣብተን ምርምር ዘካየድናለን ስድራ 

ዝርከቡ ህጻናት፡ ‘እዛ ቐሪበልካ ዘለኹ 
ምሳሕ እንተ ወዲእካያ፡ ብሽኮቲ ክህበካ 
እየ’ እናተበሃሉ ብወለዶም ሽኮራዊ መግቢ 
ከም ሞቑሹሽ እናተዋህቦም ይምገቡ እሞ፡ 
በዚ ድማ ደቈም ስምዒታዊ ባህሪ ናይ 
ኣመጋግባ የጥርዩ” ትብል ክኢላ ስነ-መግብን 
መኣዛታትን ጆዋና ክሎስዎካ።  
ንሳ ኣስዒባ፡ ህጻናት፡ ኣብ ክንዲ ንኣካላትና 

ዝሃንጽ መኣዛታት መግቢ ከም ዘድልየና 
ፈሊጦም ዝዓብዩ፡ ብሽኮራዊ መግቢ ሰዲዖም 
ነቲ መግቢ ብክቱር ህርፋንን ሃነፍነፍን 
ከም ዝብላዕ ገይሮም ይርድእዎ ስለዘለዉ፡ 
ኣመጋግባ ህጻናት ብወለዲ ክምእዘን ከም 
ዝግባእ ኣትሪራ ትመክር። 
እቶም ተመራመርቲ ኣብ መወዳእታ፡ 

ወለዲ ኣብ ልዕሊ ደቈም ዘሕድርዎ ጽልዋ 
ብምርዳእ፡ ኣብ ኩሉ ንጥፈታቶም ክጥንቀቑ 
ኣተሓሳሲቦም። ኣብ ርእሲ እዚ፡ ከም ናይ 
ቀረባ መማህራኖም መጠን፡ እወታዊ 
ትምህርትታት ከስርጽሎም ከም ዘለዎም 
ኣዘኻኺሮም።

ካልእ ባእታታትን ዝውንን ኰይኑ፡ ብዘይ 
ጸገም ንነዊሕ ዓመታት ከይተበላሸወ 
ከገልግል ይኽእል። ብተወሳኺ፡ ከም 
ምጭንዳሕን ካልእ ማህሰይትን ምስ 
ዝወርዶ እሞ ቁስሊ ምስ ዝፍጠር፡ ኣብ 
ውሑድ መዓልታት ተጸጊኑ ናብ ንቡር 
ስርሑ ይምለስ። እቲ ናይ ምጽጋን 
ኣገባብ፡ ከም’ቲ ተፈጥሮኣዊ ቈርበትና ኣብ 
ውሑድ መዓልታት ክሓዊ ዝኽእል፡ እዚ 
ተማሂዙ ዘሎ ኣርተፊሻላዊ ቈርበት ድማ፡ 
ብዘይ ናይ ደጋዊ ሓገዝ ባዕሉ ይሓዊ።
ኣብ መወዳእታ፡ ገይና በዚ ዘቕረብዎ 

ምህዞ ዘይዓገቡን ‘ካብ’ዚ ንላዕሊ ከነበርክት 
ኣለና’ ዝብሉን ዘለው ተመራመርቲ፡ ኣብ 
መጻኢ ምስ’ዚ ዝመሃዝዎ ዝተኣሳሰር 
ዝበለጸ ስራሕ ከቕርቡ ምዃኖም ቃል 
ኣትዮም።

ኤሌክትሮኒካዊ ጨረርታታት ከም ዝዀኑ 
እዩ ዝንገር። እዚ ጨረርታ እዚ ብዘስዓቦ 
ጸገም ድማ፡ ኣብ ዲ.ኤን.ኤ ጠፈርተኛታት፡ 

ምቅይያራትን ጸገማትን 
ይፍጠር ከም ዘሎ 
ተመራመርቲ መደበር 
ጠፈር ናሳ ይሕብሩ።
ዶ/ር ደይቪድ 

ጐክሲያን ሓደ ካብ’ቶም 
ተመራመርቲ እዩ። ንሱ፡ 
ተመራመርቲ ህዋ፡ ናብ 
ጠፈር እናተጓዕዙ ነዊሕ 
ሰዓታት ናይ ምጽናሕ 
ስርሖም ብተደጋጋሚ 

‘ኣልኮላዊ ክሬም’ ተጠላብነቱ ይዓቢ
ሓደ ካብ’ቲ ምግንዛብ ናይ ኣእምሮ 

ዘጒድልን ውኖና ዘጥፍእን ኣልኮላዊ መስተ 
ምዃኑ ርዱእ እዩ። ብዘይካ’ዚ፡ ኣብ ከም 
ቸኮላታ፡ ብሽኮቲ፡ ቶርታ ዝኣመሰሉ ሽኮራዊ 
መግብታት፡ ብሕቡእ ተሓዊሶም ዝኣትው 
ኣልኮላዊ መስተ ኣለው። እቶም ሽኮራዊ 
መግብታት፡ ብብዝሒ ምስ እንምገቦም፡ 
ብሰንኪ’ቲ ኣብኦም ዝርከብ ኣልኮላዊ 
ትሕዝቶ፡ ኣብ ባህርያትና ናብ ስኽራን 
ዝዛዘወ ናይ ስምዒት ምቅይያራት እዮም 
ዘኸትሉ።

ክኢላ ስነ-መግቢ ኣይለን ጄለር፡ ትሕዝቶ 
ኣልኮል ዝውንን ክሬም እያ ኣማዕቢላ። ንሳ፡ 
ኣብ ዩኒቨርሲቲ እስራኤል ዝተማህረት፡ ኣብ 
ምድላው ቀመማት መግቢ ድማ እትነጥፍ 
ኰይና፡ ከምዚ ክትብል ትገልጽ - “ኣልኮላዊ 
መስተ ኣዝዩ ስለ ዝብርትዓንን ነቲ ጣዕሙ 
ስለዘይፈትዎን እየ ብመልክዕ ሽኮራዊ 
መግቢ ከዳልዎ ሓሳብ ኣንቂለ። ኣብ’ቲ 
ዝሰራሕክዎ ክሬም ድማ 10 ሚእታዊት 
ኣልኮል ኣቃሚመ ብምስራሕ፡ ነቲ ተሪር 
ጣዕሙ ብሽኮራዊ መንገዲ ከም ዝልወጥ 

ገይረዮ።” 
እቲ ኣይለን ዘቃመመቶ ኣልኮላዊ ክሬም፡ 

ኣብ ጀላቶን ብሽኮቲን ተሓዊሱ ተዳልዩ፡ 
ንመሸጣ ክዝርጋሕ በቒዑ ኣሎ። ድሮ 
ልዑል ተጠላብነት ስለ ዝረኸበ፡ ክሳብ 
መወዳእታ 2022፡ ኣስታት 1.2 ቢልዮን 
ዶላር ኣታዊ ከኻዕብት ትጽቢታት ይግበር። 
እዚ ኣልኮላዊ ክሬም፡ ኣብ ዕዳጋታት ዓለም፡ 
ብፍላይ ድማ ብብዝሒ ኣልኮላዊ መስተ 
ዘይዝውተረለን ሃገራት ኣቓልቦ ክስሕብ 
ከም ዝጀመረ ይግለጽ።
ኣብ መወዳእታ፡ እቲ ኣልኮላዊ ክሬም 

ዕዳጋታት ከዕብን ተጠላብነት ክረክብን’ኳ 
እንተኸኣለ፡ ሽኮራዊ ጣዕሚ ስለ ዝውንን 
ግን፡ ብብዝሒ ብትሕቲ ዕድመ ከይዝውተር 
ስግኣታት ኣሎ። እቲ ኣልኮላዊ ክሬም 
ብመልክዕ ጀላቶ ተዳልዩ ክሽየጥ እንከሎ፡ 
ቈልዑ በቲ ሽኮራዊ ትሕዝቶኡ ተታሊሎም 
ልዕሊ ዓቐን ከይምገብዎ፡ ወለድን ነጋዶን 
ጥንቃቐታት ክገብርሎም ኣይለን መኺራ።

ሕማም ዓሶ ከጒድል ዝኽእል ብርሃን ይምዕብል
ሕማም ዓሶ ንምቊጽጻርን ንምጒዳልን 

ኣብ ዝግበር ጻዕሪ፡ ላሙስያ ምጥቃምን 
ዝዓቘረ ረሳሕ ማይ ምድፋንን - ገለ ካብቲ 
ክንገብሮ ዝግብኣና እዩ። እዚ ሕማም 
ሓደገኛን ግቡእ ሕክምናዊ ረድኤት 
ዘድልዮን ስለዝዀነ፡ ኣቐዲምና ነቲ ሕማም 
እተመሓላልፍ ጣንጡ ኢና እነወግድ።
ተመራመርቲ ዩኒቨርሲቲ ፕሪቶርያ - 

ደቡብ ኣፍሪቃ፡ ሕማም ዓሶ ዘመሓላልፋ 
ጣንጡ ኣብ ምውጋድ ዝሕግዝ መብራህቲ 
የማዕብሉ ከም ዘለው ሓቢሮም። ኣብ 
እዋን ለይቲ ብኸፊል መብራህቲ ሞባይል፡ 
ኮምፒዩተር፡ ላምፓዲናን ካልእን ክንውልዕ 
እንከለና፡ ጣንጡ ኒን ክብሉን ክነኽሱናን 
ግድን እዩ። እቶም ተመራመርቲ፡ ነቶም 
ጣንጡ ዝስሕቦም ዘሎ ብርሃን ናብ 
መጻወድያ ክቕይርሎም ዘኽእሎም ሓሳብ 
እዮም ኣበጋጊሶም።
እቲ ዝምዕብል ዘሎ መብራህቲ፡ ኣብ 

ሓደ ክፍሊ ብምልኣት ዝበርህ ኰይኑ፡ 

ከምዘሰላስሉ ጠቒሱ፡ ብሰንኪ’ቲ ኣብ ስርሖም 
ዘጋጥሞም ኤሌክትሮኒካዊ ጨረርታ 
ዘስዕቦ ጸገም ግን፡ ምስ ግዜ ተጠቃዕቲ 
ሕዱር ሕማማት ከም ዝዀኑ የረድእ። 
እዚ ናብ ጠፈር ምጋሽ ተመራመርቲ፡ 
ብቐንዱ ኣብ ዲ.ኤን.ኤ ናይ ደሞም 
ኣሉታዊ ምቅይያራትን ሕማም መንሽሮን 
ከምዝፈጥረሎም ከኣ ወሲኹ ይገልጽ።
ክኢላታት ጥዕና ብወገኖም፡ እቶም ናብ 

ጠፈር ዝልኣኹ ተመራመርቲ፡ ብዘይካ’ቲ 
ጥዕናኦም ምሉእ ክኸውን ከም ዝግባእ 
ዘገድድ ረቛሒ፡ ብዕድመ ዝንኣሱን ናይ 
ተጻዋርነት ዓቕሚ ዘለዎምን ክዀኑ ከም 
ዘድሊ ኣትሪሮም ይመኽሩ።

ኣርትፊሻላዊ ብልሒ ዝውንን ፓይሎት...
ተመራመርቲ ዩኒቨርሲቲ ሜሎን - 

ፔንሲልቨኒያ ኣርትፊሻላዊ ብልሒ ዝውንን 
ፓይሎት ከም ዝመሃዙ ይሕብሩ ኣለው። 
እቲ ፓይሎት፡ ኣብ ህዋ ከጋጥም ንዝኽእል 
ሓደጋታት ኣቐዲሙ ኣለልዩ ፍታሕ 
ዘምጽእ፡ ካልእ ነፋሪት ትመጽእ እንተሃልያ 
ዝፈልጥን ብሓፈሻ ናይ ህዋ ጒዕዞኡ 
ዝቈጻጸርን እዩ።

እቶም ተመራመርቲ፡ ነቲ ሽዱሽተ 
ካሜራን ኮምፒዩተርን ዝዓጠቐ ፓይሎት፡ 
ምስ ናይ መዓርፎ ነፈርትን ተቘጻጸርቲ 
ኣየርን ብረድዮ ርክብ ዝራኸብን 
መልእኽቲ ዘመሓላልፍን ገይሮም ከም 
ዝመሃዝዎ ይገልጹ።  
እዚ ተማሂዙ ዘሎ ኣርተፊሻላዊ ብልሒ 

ዝውንን ፓይሎት፡ ዋላ ተመኲሮ ዘይብሉ 

ዛጊት ንድቃስና ብዘይጸሉ ግና ከኣ 
ንጣንጡ ኣብ ጸልማት ብኸፊል ብርሃን 
ተወሊዑ ከም ዘሎ ዘምስል ረቂቕ ኣገባብ 
ተኸቲሎም ዘዳልውዎ ዘለው ምዃኖም 
እቶም ተመራመርቲ የረድኡ። ብተወሳኺ፡ 
እቶም ጣንጡ ናብ’ቲ ብርሃን ገጾም 
ክቐርቡ እንከለው፡ ካብ’ቲ መብራህቲ 
ዝወጽእ ጨረርታ ከም ዝቐትሎም ድማ 
ይገልጹ።
እዚ ዝምዕብል ዘሎ ምህዞ፡ ገይና ኣብ 

መጽናዕትን ምርምርን ዘሎ’ኳ እንተዀነ፡ 
ተስፋ ዘለዎ ኰይኑ እዩ ተረኺቡ ዘሎ። 
የግዳ፡ ካብ’ቲ ዝምሃዝ ዘሎ መብራህቲ 
ዝወጽእ ጨረርታ፡ ኣብ ጥዕና ሰባት 
ከውርዶ ዝኽእል ሳዕቤንን ኣብ ድቃስና 
ዘውርዶ ኣሉታዊ ጽልዋታትን ንምምርማር 
ብብዙሓት ክኢላታት ቴክኖሎጂ ይጽናዕ 
ኣሎ። እዚ ዕውት ኰይኑ ምስ ዝወጽእ፡ 
ኣብ ቀረባ እዋን ኣብ ኩሉ ኩርናዓት 
ዓለም ክዝርጋሕ ትጽቢት ይግበር።

ሰብ፡ ንሓንቲ ነፋሪት መሪሕዋ እንተተጓዕዘ፡ 
ከም ተቖጻጻራይ ኰይኑ ክመርሖ ዝኽእል 
እዩ። በዚ ድማ፡ ፓይሎት ኣብ ምስልጣን 
ዝህልዎ ተራ ቀሊል ከምዘይከውን ይንገር። 
ብተወሳኺ፡ ናይ ፈለማ ነፋሪት ክቈጻጸር 

ዝኽእል ኣርተፊሻላዊ ብልሒ ዘለዎ 
ፓይሎት ዝብል ስም ሒዙ፡ ዕውት ስራሓት 
ከበርክት ተስፋ ተነቢሩሉ ኣሎ። “ዛጊት 
ኣብ ምጽፋፍ እቲ ምህዞ ንርከብ ስለዘለና፡ 
ኣብ ቀረባ እዋን ንፈተነ ከነቕርቦ ተዳሊና 
ኣለና” ድማ ይብል ሓደ ካብቶም ነዚ ምህዞ 
ዘበርከቱ ተመራማራይ ጄይ ፓትሪካር።
ኣብ መወዳእታ፡ እዚ ምህዞ እዚ፡ ኣብ’ቲ 

ዝካየድ ፈተነ ዕውት ኰይኑ ምስ ዝርከብ፡ 
ኣብ ቀረባ እዋን ንምርኢት ከም ዝቐርብ 
ይግለጽ ኣሎ።

ምትሕግጋዝ
ዛንታቤት ትምህርቲ ፍረ ህይወት ኣብ ዞባ 

ማእከል - ኣስመራ እትርከብ መባእታ 
ቤት ትምህርቲ እያ። እዛ ቤት ትምህርቲ 
ዓሰርተው ክልተ መምሃሪ ክፍልታት ኣለዋ። 
ክሳብ ሓሙሻይ ክፍሊ ዝርከቡ ተመሃሮ 
ይመሃሩላ። 
ቀጽሪ ቤት ትምህርቲ ፍረ ህይወት  

ብኣግራብን ብዕንባባታትን ዘጌጸት ኮይና፡ 
ጽሬት መላለዪ እዛ ቤት ትምህርቲ እዩ። 
ተመሃሮ ናይዛ ቤት ትምህርቲ ሕጒሳት 
ኣብ ርእሲ ምዃኖም ንቤት ትምህርቶም 
ከም ብሌን ዓይኖም ይከናኸኑዋ። ኣብ 
ሰሙን ሓደ መዓልቲ፡ ማይ ካብ ቤቶም 
ብምምጻእ ንኣግራብን ዕንባባታትን ቤት 
ትምህርቶም  የስትዩ። ኣብ ሰሙን ክልተ 
ግዜ ቀጽሪ ቤት ትምህርቶም የጽርዩ። 
ሎሚ ሰኑይ መዓልቲ እዩ። ቀዳመይቲ 

መዓልቲ ናይ ትምህርቲ ሰሙን እያ። ዳርጋ 
ኩሎም ተመሃሮ ቅድሚ ሰዓት ምእካሉ ኣብ 
ቀጽሪ ቤት ትምህርቶም መጺኦም ኣለዉ። 
ክሳብ ሰዓት ዝኣክል በብጉጅለ ኮይኖም 
የዕልሉ ኣለዉ። ገሊኦም ብዛዕባ ትምህርቲ፡ 
ገሊኦም ብዛዕባ ሰንበት ዝተኸታተልዎ 
ፊልም፡ ገሊኦም ድማ ብዛዕባ ብመምህራኖም 
ዝተዋህቦም ዕዮ ገዛ የዋግዑ።
ግዜ ደወል ኣኸለ። ደወል ቤት ትምህርቲ 

ተደወለት። ኩሉ ተማሃራይ ኣብ መስርዕ 
ተረኽበ። ተሰሪዖም ድማ ነናብ ክፍሎም 
ኣተዉ።
ዓሊ ተመሃራይ ካልኣይ ክፍሊ እዩ። 

ስለዝደንጐየ ብጒያ ናብ ቀጽሪ ቤት 
ትምህርቱ ኣተወ። ምስ ዝደንጐዩ ተመሃሮ 
ዘብ-ዘብ እናበለ ናብ ክፍሉ ኣተወ። 
ዓሊ ብሓይሊ እናስተንፈሰ ኣብ ሰፈሩ ኮፍ 

በለ።

ራህዋ ኮፍ መባህልቱ፡ “እንታይ ኮይንካ 
ድኣ ደንጒኻ? ሎሚ መስርዕ ኣየርከብካን?” 
ሓተተቶ ነቲ ብርሃጽ ዝተሓጸበ ገጹ 
እናጠመተት። ገጹ ብርሃጽ ተሓጺቡ ኣሎ።
ዓሊ፡ “ሎሚ ናይ ንግሆ ምስ ስድራ ምብጻሕ 

ነይሩና፡ ካብቲ ምብጻሕ ክሳብ ዝመጽእ ሰዓት 
ኣኺሉኒ፡” መለሰላ ብዝተቈራረጸ ድምጺ። 
ምዝራብ ክሳብ ዝስእን ደጋጊሙ የስተንፍስ 
ኣሎ።
ራህዋ፡ “እሞ እናጐየካ ኢኻ መጺእካ?” 

ሕቶኣ ቀጸለት።
“እወ ብጒያ እየ መጺአ። ሓቂ ምዝራብ 

ዘርክብ ከማን ኣይመሰለንን፡” መለሰላ ዓሊ።
ክልቲኦም እናዕለሉ መምህር ናብ ክፍሊ 

ኣተዉ።
ራህዋ፡ “ሕራይ በል ስቕ ንበል መምህር 

ናይ ቊጽርና መጺኦም ኣለዉ፡” ብምባል 
ስጥ በለት። 
ዓሊ እውን ሰጥ ኢሉ ተመዓራርዩ ኮፍ 

በለ። 
መምህር ናብ ክፍሊ ምስ ኣተዉ ኩሎም 

ተመሃሮ ክዛረቡ ኣይፍቀድን እዩ። 
መምህር ሒዞምዎ ዝመጹ ንብረት 

ኣብ ጠረጴዛ ኣንቢሮም ነቶም ብኽብሪ 
ዝተቐበሉዎም ተመሃሮ ሰላምታ ለገሱ። 
ተማሃሮ ድማ ዓጸፌታ መለሱ።
“ሕራይ በሉ፡” መምህር ንኹሎም 

ተማሃሮ ጠመትዎም። ቀጺሎም፡ “ሕጂ ዕዮ 
ክፍሊ ስለዘለና ኩልኹም ናይ ዕዮ ክፍሊ 
ጥራዝኩም ኣውጺእኩም ህድእ ኢልኩም 
ስርሑ። ዘረባ ክሰምዕ ኣይደልን እየ፡

” ሓበሬታ ሂቦም ናብ ሰሌዳ ተጠውዮም 
ክጽሕፉ ጀመሩ።
ዓሊ፡ ናይ ዕዮ ክፍሊ ጥራዙ ካብ ቦርሳኡ 

ኣውጺኡ ኣብ ጣውላ ኣቐመጠ። ጥራዙ 
ድሕሪ ምውጽኡ ኢዱ ናብ ቦርስኡ 
ሰዲዱ ርሳሱ ክደሊ ጀመረ። ርሳስ ክረክብ 
ኣይከኣለን። ቦርሳኡ ደጋጊሙ ፈተሸ ርሳሱ 

ኣብ ቦርስኡ ኣይነበረን። ብፍርሂ ነብሱ 
ከንቀጥቅጥ ጀመረ። ኩሉ ጥራውዝቱ ካብ 
ቦርሳኡ ኣውጺኡ ርሳሱ ፈተሸ፡ ርሳስ ግን 
ኣይረኸበን። 
ራህዋ፡ ጓል ሰፈሩ ጥራዛን ርሳሳን ኣውጺኣ 

ድሮ ክትጽሕፍ ጀሚራ ኣላ። ንወዲ ሰፈራ 
ኣየቅለበትሉን፡፡

ዓሊ፡ ብፍርሂ ኣዒንቱ ንብዓት ቋጸራ።
ራህዋ፡ ወዲ ሰፈራ ይጽሕፍ ከምዘየለ 

ኣስተብሃለት። ምጽሓፍ ኣቋሪጻ ምሉእ 
ብምሉእ ናብ ወዲ ዓሊ ዞረት። ብፍርሂ 
ክነብዕ ደለዩ ከምዘሎ ኣቕለበትሉ።
ራህዋ፡ “ዓሊ እንታይ ኴንካ ዘይትጽሕፍ?” 

ቀስ ሓተተት። መምህር ከይሰምዕዋ ፍርሂ 
ኣለዋ።
“ርሳሰይ ረሲዐያ መጺአ። ሕጂ ብምንታይ 

ክጽሕፍ እየ?” ኣብ ኣዒንቱ ተዋህሊሉ 
ዝጸንሐ ንብዓት ክፈስስ ጀመረ።

ራህዋ፡ “በል ኣይትብከ ኣጆካ፡” ቀስ ኢላ 
ተዛረበት። እትፈትዎ ወዲ ክፍላ ምብካዩ 
ኣይተዋሕጠላን። ካልኣይ ርሳስ ኣብ ቦርሳኣ 
እንተለዋ ፈተሸት። እንተኾነ ካልኣይ ርሳስ 
ኣብ ቦርስኣ ኣይጸንሓን። 
ዓሊ፡ ምንባዕ ኣቋረጸ። ፍርሂ ግን ይስመዖ 

ኣሎ።

ራህዋ፡ ተስፋ ከይቆረጸት ብቕድሚኣን 
ብድሕሪኣን ኮፍ ንዝብሉ፡ ካልኣይ ርሳስ 
እንተለዎም ሓተተት። ካብኦም’ውን ካልኣይ 
ርሳስ ዝሓዘ ኣይነበረን።
ራህዋ እናሓሰበት፡ “ድሓን ኣጆኻ ርሳስ 

ክረኽበልካ እየ፡” ተስፋ ሃበቶ።
ዓሊ፡ “መምህር እንተርእዩኒ ክሃርመኒ እዩ። 

ሕጂ እንታይ እየ ዝገብሮ፡” ፍርሁ ገለጸላ።
ራህዋ፡ “ድሓን ኣጆኻ ኣይሃርመካን እዩ። 

ኣነ ድማ ርሳስ ክረኽበልካ እየ፡” ክይፈርህ 
ኣጸናንዓቶ።

ዓሊ፡ “መምህርና’ኳ ክተሃራረም መዓት 
እዩ. . . ብቐዳማይ ምሽ ንሳሙኤል ርሳስ 
ዘየምጻእካ ኢሉ ሃሪምዎ። እንተርእዩኒ 
ክሃርመኒ እዩ። እዋይ ጠፋእኩ፡”  ሕጂውን  
ካብ ኣዒንቱ ንብዓት ዛረየ።
ራህዋ፡ “ኣጆኻ ርሳስ ክትረክብ ኢኻ። 

ሳሙኤል እኳ ብዙሕ ግዜ እዩ ረሲዑ። ንስኻ 
ግን ሎሚ ጥራይ ኢኻ። በጃኻ ኣይትብከ፡
” ኢላ፡ ኣብ ጐድና ንዝነበሩ ተመሃሮ ቀስ 
ኢላ ካልኣይ ርሳስ እንተለዎም ሓተተት። 
ሕጂ’ውን ክሰልጣ ኣይከኣለን።

ይቕጽል...

ሕቡእ ቊጽሪ ርኸቡ
ነዘን ኣብ ታሕቲ ተዋሂበን ዘለዋ ክልተ ግድላት ቊጽሪ ኣብ ‘ሀ’ ተዋሂቡ ዘሎ ኣሰራርሓ ብምኽታል 

ሕቡእ ቊጽሪ ርኸብ። ሕቡእ ቊጽሪ ናይ ‘ለ’ ርኸቡ? 

“ሕንቅልሕንቅሊተይ፡”

ተማሃሮ፡ “ሰናብሰናቢተይ፡” 

“ፍቱዋት ተማሃሮ፡ ናይ ዓለምና 
መራሕቲ፡ ፈላጣት፡ መሃዝቲ፡ ዶክተራት፡ 
ኢንጅነራት፡ ፓይሎታት፡ ጋዜጠኛታት፡ 
ጸሓፊ….. ዘፍረየን ዝፍሪ ዘሎን መን 
እዩ? እንተትብሃሉ መን ምበልኩም? 
መልሲ እናሓሰብኩም መመላእታ 
ሓበሬታ ክህበኩም፡”

ተማሃሮ፡ “ሕራይ ወስኸና፡”

“ካብ ዓለምና ድንቁርና ክጠፍእ፡ 
ዓለምና ንምንባራ ዝሓሸት ንኽትከውን 
ዝጽዕር፡ ንሱ እንተዘይሃልዩ ዓለምና 
ብዙሕ ሽግራት ዘለዋ ምኾነት፡ ኣብ 
ሕብረተሰብ ኤርትራ ዓቢ ክብሪ ዘለዎ፡ 
እዚ ሰብ’ዚ መን እዩ? እስከ ፍለጡለይ? 

ፈሊጥኩሞድ?”

ተማሃሮ፡ “ኣይፈለጥናዮን፡”

“በሉ ናይ መወዳእታ ክውስኸኩም፡”

ሕንቅልሕንቅሊተይ
ተማሃሮ፡ “ጽቡቕ ወስኸና፡”

“ዓመታዊ ጥቅምቲ 5 መዓልቱ፡ ኣብዛ 
ዝተጠቅሰት ዕለት ኣብ ሃገርናን ኣብ 

ዓለምን ብኽብሪ ተዘኪሩ ይውዕል፡ እዚ 
ሰብዚ መን እዩ ፍለጡለይ?”

ተማሃሮ፡ “ተደረር ኣይፈለጥናያን፡”

“በሉ ክድረር፡ እዚ ሰብ’ዚ ሰብ 
ዝሰርሕን ሰብ ዘማዕብልን - ‘መምህርመምህር’ 
እዩ፡”

ተማሃሮ፡ “እዋይ ሓቅካ፡”

ፍትዋት ተማሃሮ፡ ጥቅምቲ 5ጥቅምቲ 5 መዓልቲ 
መምህራን ምዃና ትፈልጡዶ? ገለና 
ንፈልጥ ንኸውን ኢና።

በሉ ፍትዋት ተማሃሮ፡ ብምኽንያት 
ጥቅምቲ 5 መዓልቲ መምህራን 
ንመምህራንኩም ‘ዮሃና’ ኢልኩሞምዶ? 
መምህራንኩም ንዓኹም ፍልጠት 
ከስንቁ ድቃስ ዘይብሎም እዮም ዝነብሩ። 
ስለዚ፡ ንመምህራንኩም ክብሪ ብምሃብ 
ከተመስግንዎም ኣለኹም። መምህር 
እንተዘየለ ህይወት ደቂ ሰባት ምችእቲ 
ኣይትኸውንን እያ። 

ፍትዋት ተማሃሮ ንመምህራንኩም 
ክብሪ ብምሃብ ዝበልኩም ስምዑ። 
ኩሉ ዝብልኹም ንህወትኩም ጠቓሚ 
ስለዝኾነ፡ ኣብ መዓልታዊ ህይወትኩም 
ከተተግብርዎ ጸዓሩ። 

መምህር፡ ብርሃን ናይዛ ዓለም 
እዩ። ምስ መምህራንኩም ብፍቕሪ 
ተመላለሱ። ንፉዕ ተማሃራይ ብቐዳምነት  
ዝገብሮ ንመምህሩ ክብሪ ምሃብ እዩ። 
ስለዚ፡ ንመምህርኩም ክብሪ ብምሃብ 
ከምእተፍቅርዎም ንገርዎም።

ዕድመ ንመምህራን!! ዕድመ 
ንጥቅምቲ 5!!

መልሲ ዝመጽእ ቀዳም

ናሆም ወዲ ሓሙሽተ ዓመት ቈልዓ 
እዩ። ኣብ ኣፍደገ ገዛኦም ኮይኑ ንበይኑ 
ይጻወት ነበረ። 
ወይዘሮ፡ ገነት ካንሸሎ ደፊኣ ናብ 

ገዝኦም ገጻ ክትመጽእ ተዓዘባ። ጸወታኡ 
ገዲፉ፡
“ማማ፡ ማማ ገነት ናብ ገዛና ትመጽእ 

ኣላ፡” ነዲኡ ተዛረባ።
ኣደ ናሆም፡ ኣብ ውሽጢ ገዛ ኮይና 

ገዛ ተላዕል ኣላ። ስርሓ ገዲፋ፡ “ናሆም 
ወደይ ‘ኣዴኻ ኣበይ ኣላ’ እንተኢላትካ 
‘ገይሻ’ ኣላ በላ፡” ብምባል መልእኽቲ 
ሃበቶ።
ናሆም፡ “ሕራይ ማማ፡” ኢሉ ናብ 

ጸወትኡ ተመልሰ።
ወይዘሮ ገነት ኣብ ጥቓ ናሆም በጺሓ 

ደው በለት። ጽንሕ ኢላ፡ “ናሆም ወደይ 
ማማ ኣላዶ?” ክትብል ሓተተት።
ናሆም፡ “ማማ የላን፡” ኣሕጺሩ 

መለሰላ።
ወይዘሮ ገነት፡ “ናበይ ከይዳ?” ሕቶኣ 

ቀጸለት።
ናሆም፡ “ማማ ገይሻ ኣላ፡” መለሰላ 

እናተሰከፈ።
ወይዘሮ ገነት፡ “ናበይ ድኣ ገይሻ ዝ 

ወደይ?” ሓተተት።
ናሆም፡ “እንድዒ ናበይ ከም ዝገሸት 

ክሓተልኪ፡” ብምባል ናብ ውሽጢ ገዛ 
ኣተወ።

ዋዛ

ስውር ህያብ
ሄዋን፡ ደጋጊማ እኳ እንተ ደወለት፡ ሜሮን 

ክቕበላ ኣከኣለን። ተስፍኣ ኣብ ምጽንቃቚ 
ግን፡ ሜሮን ባዕሉ ስለዝደወለላ መጠወቒ 
መልጎም ጸቒጣ፡ “ሄለው ሜሮን ከመይ 
ውዒልካ?” በለት ህድእ ኢላ።
ሜሮን፡ “ጽቡቕ! ይቕሬታ ኣብ ስራሕ 

ስለዘለኹ፡ መን ክብል?
-ሄዋን እበሃል። ክኢላ ናይ እንዳ ፎርኖ’የ። 

ሰራሕተኛ ትደሊ ከም ዘለኻ ስለዝሓበሩኒ’የ 
ናባኻ ደዊለ።
-ኦኬይ! ግን ጓል ስለዝኾንኪ - እዚ ስራሕ 

ክብድ ዝበለ እዩ።
-ጽቡቕ ኣለኻ። እንተኾነ፡ ኣብ ስራሕ ናይ 

ወዲ ናይ ጓል ዝበሃል የለን።
-ንሱስ ሓቅኺ። እዚ ስራሕ ጓል ትሰርሖ 

ኮይና ስለዘይተሰምዓኒ እየ።
-በል ኣነ፡ ይሰርሕ ጥራይ ዘይኮንኩ - ኣብዚ 

ስራሕ ጽቡቕ ምልከት ዘለኒ እዩ።
-እንታይ ኢኺ ትኽእሊ?
-ንኣብነት፡ ኣብ ሓደ ኩንታል ፊኖ፡ ክንደይ 

ሊትሮ ማይ፡ ጨው፡ ለቢቶ ብዝግባእ 
ይፈልጦ። ምልዋስን ኣብ ፎርኖ ባኒ 
ምእታውን ምውጻእን’ውን ኣየጸግመንን።
-ናይ ብሓቅኺ ዲኺ ትዛረቢ ዘለኺ?
-ምሳርሕ ምቅማምን ባኒ፡ ካብቲ ኣጸቢቐ 

ዝመልኮ ሞያ ስለዝኾነ፡ ብስርሐይ 
ኣይጠራጠርን እየ። ኣብዚ ስራሕ ናይ 2 
ዓመት ተመኲሮ ኣሎኒ። ኣብ ሓንቲ እንዳ 
ፎርኖ’ውን፡ ከም መናጀር ኮይነ ሰሪሐ እየ።
-ጽቡቕ። እሞ፡ ስራሕ ክትመጺ ትኽእሊ።
-ሕራይ። ኣድራሻ ናይ ስራሕ ልኣኸለይ።
ታደሰ፡ ናብ ሞባይሉ ብምልዓል ናብ ሜሮን 

ዓርኩ ደወለ።
ሜሮን፡ ሞባይሉ ድምጺ ምስ ኣስምዐት፡ 

ስም ደዋሊ ከይረኣየ፡ “ኣንታ እዛ ተሌፎን 
ክዓጽዋ’ዶ! ሰላም እምበር ስኢነ፡’ በለ 
ብምንጽርጻር። ስም ደዋሊ ምስ ረኣየ ግን 
ፍዂስ ኢልዎ፡ “ሄሎው ዓርኩ፡ ከመይ 
ውዒልካ?”
-ኩሉ ሰላም እዩ። ስራሕ እንታይ ገይርካ? 

ሓደሽቲ ሰራሕተኛታት ቈጺርካ’ዶ?
-ኣንታ! እቶም ክልተ ቅድም ዝነበሩ 

ተመሊሶም ኣለው እንድዮም። እንተኾነ፡ 
ኣማራጺ ስኢነ’ምበር፡ ንፉዓት ኣይኮኑን።
-ሕጂ! እትን እትን ገዲፍካ ተስፋይ ክሳብ 

ዝመጸካ ዓቕሊ ገይርካ፡ ነቲ ስራሕ ከም 
ዝሕዝዎ ግበር።
-ኣይፈለጥካዮምን! ሰብ ኣይኮኑን እዚኦም፡ 

ደሞዞም ጥራይ እዮም ዝጽብጽቡ። ኣብ 
ስራሕን ናይ ስራሕ ንብረትን ሓልዮት 
የብሎምን።
-ብዛዕባ ባህሪኦም፡ ሕጂ ንዓኻ ኣየገድሰካን 

እዩ። ኣብቲ ናይ ስራሕን ንብረትን ከኣ፡ 
ህድእ ኢልካ ኣረድኣዮም።
-ኣንታ! እንታይ ፈሊጠ ኢልካኒ ኢኻ? 

እዛ ስራሕ ከቢዳትኒ ኣላ። ናይ ሲልቫና’ኸ፡ 
እንታይ ገይርካ?
-እዋእ! ንዓ’ባ ሰብ ኩን። ሕጂ፡ ብዛዕባ 

ሲልቫና ትሓስበሉ ግዜ ኣይኮነን። ንዓኻን 
ንስድራ-ቤትካን ዝጥውር ትካል ከይፈርሰካ 
ጸግን። ብሓደ እግርኻ ክትረግጽ ኣይትፈትን። 
ትብዕ ኢላካ ነዛ ስራሕ ውጽኣያ። ጒዳይ 
ሲልቫና ናብ ዝኸደና የብሉን።
-ሃደሽደሽ ይበል! መዕረፍኩ እኳ።
-ብስምዒት ምዝራብ ገዲፍካ። ጽቡቕ 

ክትሓስብ ፈትን። ካብ ሽግርካ ስከዝሃደምካ፡ 
ሽግር ዝገድፈካ ከትመስለካ። እኳ ደኣ፡ ሽዑ 
ኢኻ ክትሕይል ዝግባእ። ንሽግራትካን 
ድኽመትካን ብዝግባእ ኣለሊኻ ድማ፡ 
መፍትሒ ተናዲ።

-በጃኻ! ኢለካ ናተይ ሽግር ዝፍታሕ 
ኣይኮነን።
-ዘይፍታሕ ሽግር ስለዘየለ። ኣእምሮኻ 

ኣይትዕጾ። እቲ ቀንዲ ጸገም ካብዛ ትካል 
ሓንሳብ ክትሃድም ስለዝፈተንካ ኢኻ፡ ንገዛእ-
ርእስኻ ወጢርካ ሒዝካያ ዘለኻ። እቲ ሽግር 
ኣብ፡ ኣብ ኣተሓሳስባኻ እዪ ዘሎ እምበር፡ እዚ 
ዓርከይ ዝርአ ሽግር የብልካን።
-ኣንታ! ብኣፍካ ደኣ ኩሉ ጥዑም። ኣብ 

ተግባር እዩ ምዃን ኣብዪና ዘሎ እምበር።
-ሜሮን ዓርከይ፡ እንታይ ኴንካ ኢኻ? ከም 

ሽንቲ ገመል ንድሕሪት ትምለስ ዘለኻ?
-ረኺበዮ ዘለኹ ሽግር’ኮ፡ ካክእ ሰብ 

ኣይረኸቦን።
-ከምዚ ንስኻ ካብ ጸጋ ዘለዎ ስድራ-ቤት 

ዝተወለድካዮ ኸኣ፡ ማንም ሰብ ዝረኽቦ 
ኣይኮነን።
-ንዓይ ዘዋርድ መልስስ ኣይትስእንን 

ኢኻ።
-ሓቂ እየ ተዛሪበካ። ጸጋኻ ፈሊጥካ 

ንህይወት በቲ ቅኑዕ መንገዲ ክትጓዓዛ እንተ 
ትፍትን፡ ሓጐስ ናይዛ ምድሪ ካብቶም 
ዘካፍሉ ሰባት ምኾንካ ነይርካ።
-ስለ’ዚ፡ ናባይ ኢኻ ትድርብዮ ዘለኻ እቲ 

ጌጋ? ተረዲኡካ ኣሎ’ዶ ትዛረቦ ዘለኻ?
-ሓቂ’ዩ ዘረባይ። ቊስልኻ ክጎድኣካ ኢለ 

ኣይኮንኩን። እቲ ሽግር ባዕልኻ ትፈጥሮ 
ከም ዘለኻን እቲ መፍትሒኡ ከኣ፡ ኣብ 
ኢድካ ከም ዘሎን ከረድኣካ ስለዝደለኹ 
እየ።
-ኣላ ንስኻ! ኣብ እንዳ ወርቂ ኮፍ ኢልካ 

እንዳ ውዓልካ፡ መበከሲ ሽግረይ ካበይ ይነቅል 
ኣይፈለጥካዮን። ሓደ መዓልቲ፡ ኣብዛ እንዳ 
ፎርኖ እንተ ትውዕል - ምፍጣርካ ምጸላእካ 
ነይርካ።
-ስራሕ እንድዩ፡ እንታይ ኮይነ ምፍጣረይ 

ክጸልእ?
-ካልእ እትረፍ፡ ዓርክኻ ጠንጢናትካ 

ምኸደት ነይራ።
-መሰረቱ፡ እቲ ቀንዲ ሽግርካ ኣብ 

ኣተሓሳስባኻ እዩ ዘሎ። እንዳ ፎርኖ 
ስለዝሰራሕኩ ሲልቫና ካባይ ትሃድም ዘላ 
ዝብል ጌጋ ቅማረ ሓሳብ ስለዝተኸተልካ 
ኢኻ፡ ኣብ ደረጃ ጭንቀትን ብስጭትን 
ወሪድካ ዘለኻ’ምበር፡ ከምቲ ወለድኻ 
ዘጽንሑልካ ጸጋ ደኣ፡ ጭንቀት ኣብ ጥቓኻ 
ክትቀርብ ዘይግብኣ። 
-ንዓ በጃኻ! ካብዛ ርእሰይ ውረድ።
-ንጌጋኻ ዘይምቕባልካን፡ ካብ ጌጋኻ 

ንመጻእ ዘይምፍታንካን እዩ፡ እዚ ኹሉ 
ጸቕጢ መጺእካ ዘሎ። ስለዚ፡ ጌጋኻ 
እናፈለጥካ፡ ኣብቲ ጌጋ ክትነብር ምሕሳብካ 
ከኣ እዩ፡ እቲ ንዓይ ዘሕርቐኒ ዘሎ።
-ኣንታ! እናፈለጥካ፡ እናፈለጥካ ኢልካ 

ኣተዋርደኒ። ክትፈልጥ! ኣነ ጌጋ ዝበሃል 
የብለይን። ብሰንኪ እዛ እንዳ ፎርኖ እየ 
ውርደት ዝቕበል ዘለኹ።
-ብዝኾነ ናይ ምሸት ንራኸብ ኣብ ቦታና። 

ጽቡቕ ገይርና ክነዕልል።
ሲልቫና፡ “እንታይ ከምዝገብር እዩ 

ሓርቢቱኒ ዘሎ መሓዛይ?”
ራህዋ፡ “ናሆም ናባኺ ልቡ ኣውዲቚ 

እንከሎ፡ ከረው ኣቢልኪ ሓዝዮ። ደሓር ከኣ፡ 
ኣነ ዝደለየቶ ትካል ቅድሚ ምምርዓውና 
ብስማ ክከፍተላ እየ ዝብል ዘሎ። ጽቡሕ 
መኣዲ እዩ ተቐሪብልኪ ዘሎ። ኣቤት! 
ተራእዪኒ እንድዩ። ኣብዛ ኣስመራ 
ራቫፎርኪ ገይርኪ ሸነነን ክትብሊ።”
-ኣንቲ ኩሎም ሓደ እዮም እዚኦም። ኣፎም 

እምበር ተግባሮም ክቕድም ኣይረኣናን።

“እሞ ካብ ንሜሮን ከዳሚቱ ትኾኒ፡ ምስ 
ናሆም ወናኒት ትካል ይሕሸኪ በሃሊት እየ። 
ደሓር ከኣ፡ ዋላ ሜሮን ክቐኒኡ ክጎየልኪ 
እንተ ደሊኪ’ኮ፡ ምስ ናሆም ሕግብግብ 
ክትብሊ ክርእየኪ ኣለዎ፡” ብምባል - ኣብ 
ፍረ ይብጻሕ ኣይብጻሕ ብዘየገድስ፡ ነታ 
ናይ ናሆም፡ ‘መዓስ ድያ ክትድውለለይ?’ 
ትብል ዘረባ ንምምድምሳስ - ዝገበረት ገይራ 
ከተራኽቦም ሃቀነት።
“ንሱስ ጽቡቕ ኣለኺ። እንተዀነ፡” 

ብምባል - ዘረባ ኣቋሪጻ ዝን በለት።
“እንተዀነ” ኣይትበሊ። ከም ባህግና 

ንኾነሉ ዕድመ ኢና በጺሕና። ደሓር ከኣ፡ 
ካብዚ ምስ ማማኺ ወግሐ ጸብሐ ትቋየቚዮ 
ዘለኺ እልይ ኢልኪ፡ ናትኪ ህይወት 

ትመርሒ።
-እንድዒ በጃኺ! ናጽነት እኮ ስኢነ። 

እምበር እዚ ዝበልክዮ ክሓይሽ እዩ፡ ካብ 
ቦርሳ ተኾልኲልካ ፍረ ዘይብሉ ኮለልሲ። 
በቲ ሓደ ወገን ከኣ፡ ሜሮን’ውን ቀኒኡ ገለ 
እንተ ገበረ።
ስሓቕ፡ “መሪጽኪ እምበር፡ ሰም ኢልኪ 

ኣይኰንክን ክትምርዓዊ ዘለኪ። ስለዚ፡ 
ዝመረጽክዮ ልብኺ ዘረስርስ ካብ ዘይኮነ፡ 
ልብኺ ብፍቕሪ ዘማሙቕ ክትደልዪ ግድን 
እዩ። ንድሌታትኪ ከኣ፡ ናሆም ጥራይ እዩ 
ከማልኣልኪ ዝኽእል። ሜሮን መመላእታ 
ገይርኪ ሕሰብዮ። እንተ ዝደልየኪ’ኮ፡ ካብ 
ኢዱ እናነፈርኪ ስቅ ኢሉ እዪ ርእዪኪ።”
-ሜሮን ደኣ ተውሳኺ። ህይወቱ’ኳ 

ክመርሕ ዘይኰኣለ።
ክምስ ድሕሪ ምባል፡ ‘ዝሓሰብክዎ ክሰልጥ 

እዩ፡’ በለት ብውሽጣ። “ንዓና ንደቀንስትዮ 
ዝሃስየና ዘሎ’ኳ፡ ዝቀረበና ወዲ ከም ዘይኰነና 
እናፈለጥና እንከለና፡ ምስኡ ስቅ ኢልና ግዜ 
ንበልዕ። ደሓር፡ ናብ ዘይተደልየ ንወድቕ።”
-ከምዚ ኣነ ዘለኹዎ።
-መሓዛይ፡ ንስኺ ደኣ ዘይተሃሰኺ። 

እኳ ደኣ፡ ተበሊጽክሉ ኢኺ። ቊሩብ 
ከም ዊንታኺ ስለዘይኰነ እያ፡ እታ ክሳራ 
እምበር።
-እወ፡ ኣነ ምስ ሜሮን ክነብር ዓቢ ሕልሚ 

እየ ገይረ ነይረ። እንተዀነ፡ ‘ኣዴኻ ከም 
ዝለኣኸትካ ዘይኮነስ፡ ዕዳጋ ከም ዝጸንሓካ’ዩ፡
’ ድዩ ዝበሃል። ኣነ ኸኣ፡ ግድን ንዓይ 
ዝኸውንን ንባህገይ ዝምልእን ሃሰው ክብል 
ተገዲደ ኣለኹ።
-እታ ሓቂ፡ እዛ ዝበልክያ እያ። ሕጂ ግዜ 

ኣይትቕተሊ ልቢ ናሆም ሰማይ ኣብጽሕያ፡ 
በዚ ምቊር ቃላትኪ ገይርኪ።
“ከምኡ ይሓይሽ ኢልኪ፡” ክትብልን 

ብሓባር ብስሓቕ ክርትም ክብላን ሓደ 
ዀነ።
ሜሮን፡ ኣብ ቤት-ጽሕፈት ናይቲ 

እንዳ ፎርኖ ኮይኑ እንዳ ሰርሐ፡ ማዕጾ 

ስለዝተኳሕኲሐ፡ “እቶ፡” በለ።
ሄዋን፡ “ከመይ ውዒልካ?” ብምባል - ኢዳ 

ንሰላምታ ዘርግሐት።
ሰላምታ ድሕሪ ምልውዋጥ፡ “በዚ ኮፍ 

በሊ፡” ብምባል - ኣስዕብ ኣቢሉ፡ “እንታይ 
ክንሕግዝ፡” በላ ምቕልል ኢሉ።
-ደዊለልካ ጸኒሐ ነይረ። ሄዋን እየ። ከምቲ 

ኣቐዲመ ዝሓበርኩዃ፡ ስራሕ እየ ደልየ 
መጺኤካ።
-ናይ ሰራሕተኛታት ሃጓፍ ኣለና። 

እንተዀነ፡ እዚ ስራሕ ናይ ጒልበት ስራሕ 
ዝበዝሖ ስለዝዀነ፡ ስክፍታ ኣሎኒ።
“ኣይትሰከፍ። እዚ ስራሕ ኣዝየ ዝፈትዎ 

ሞያ እዩ። ደሓር ከኣ፡ ጽቡቕ ናይ ስራሕ 
ልምዲ ስለዘለኒ - ብጽፈት ስርሐይ ክትሕጎስ 
ኢኻ፡” ብምባል ክምስ በለት።
-ሕራይ። ሰዓታት ስራሕና ነዚ ይመስል፡

” ብምባል ወረቐት ኣቐበላ። “በዚ ሰዓታት 
ይሰማማዕ’የ እንተ ኢልኪ፡ መጀመሪ 
ደሞዝ ኣብ ታሕቲ ኣለኪ ረኣዪዮ - ስራሕ 
ክትጅምሪ ትኽእሊ ኢኺ። ካልእ ደሞዝ 
ሰርሕተኛታት ምስ ግዜ ከም መንፍዓቶም 
እናዓበየ ከም ዝመጽእ ፈሊትኪ ከኣ፡ ህርኲቲ 
ሰራሕተኛ ኩኒ።
-ግድን። ከምዚ ኣቐዲመ ዝበልኩዃ፡ 

ዝፈትዎ ሞያ ስለዝኰነ፡ ከም ናይ ፒካሶ 
ቅብኣ ይቐብእ ከም ዘለኹ ሓሲበ 
ብጥንቃቐን ብባህታን እየ ክሰርሕ። ኣማን 
ብኣማን ድማ፡ ብስርሐይ ክትዓግብ ኢኻ። 
ብፍቕሪ እየ ኸኣ፡ ክሰርሕ።
-ኣብ ገዛእ-ርእስኺ ዘለኺ ርእሰ-ተኣማንነት 

ኣዝዩ እዩ ዝምስጠካ። ልዕሊ ኩሉ ባህ 
ዝበለኒ፡ ብዘይቀልዓለም ክነግረኪ ኸኣ፡ 
ብፍቕሪ ክትሰርሒ ድልውቲ ምህላውኪ 
እዩ። ንተስፋይ ኣዘኻኺርክኒ። እንታይ እሞ 
ክዓብስ’ዩ። እዚ ኹሉ መንፍዓቱ እንደሞ፡ 
ብጥልመት ዛዚምዎ፡” ብምባል ርእሱ 
ኣድነነ።
-ኣብዚ ድዩ ምሳኻ ዝሰርሕ ነይሩ ኮይኑ?
-እወ። ሰርሕተኛ ጥራይ ዘይኰነ፡ ዋንነት 

ተሰሚዕዎ ብሓላፍነት ዝሰርሕ ሰራሕተኛ 
እዩ ነይሩ።
-ህይወት ከምኡ እያ። እቲ ሓደ 

ማዕጾ ክዕጸወና እንከሎ፡ እቲ ሓደ ማዕጾ 
ከምዝርሓወልና ኣስተውዕል። ስለዚ፡ ኣነ 
ካብዚ ስሙ ትጽውዖ ዘለኻ ሰራሕተኛ 
ንላዕሊ - ክኾነልካ እየ።
-ኣንቲ! እዚ መልሓስኪ ክንደይ ይጥዕም 

እዩ። በሊ ከም ኣፍኪ ይግበረልና፡” ብምባል 
- ንስራሕ ዝኸውን በጃ ክዳን ካብ መኻዚኖ 
ኣውጺኡ ሃባ።
ሜሮን፡ ኣብቲ ዝኣተዎ ባር መስተ 

ክጭርሖ ግዜ ኣይወሰደሉን። ናብ ተስፋይ 
ደዊሉ ምስ ተቐበሎ፡ ‘መን ክብል?’ ኢሉ 
ምቕባሉ ከይኣኽሎ፡ ‘ይቕሬታ ኣይትሓዘለይ 
ኣይፈለትኩዃን። እዛ ቊጽሪ ሞባይል’ውን 
ኣይፈልጣን’የ፡’ ስለዝበሎ - ብሕርቃን ንድድ 

ኢሉ እዩ፡ መውጽኢ ሕርቃኑ ኣብ መስተ 
ዘውጽኦ ነይሩ። ‘ኣይሓፍርን እዩ ኸኣ፡ መን 
ኢኻ ክብለኒ? ኣንታ! ዘይስውምዖ የብለይ። 
ቅጫ ወለደይ በሊዑ ሰብ መሲሉስ፡ ከምዚ 
ከይሩ ክኽሕደኒ። ፈጺመ ኣይገድፎን እየ። 
ኣብቲ ዘለዎ ቦታ ከይደ ከዋርዶ ኣለኒ። እዚ 
ድኻ መደኽደኽ’ሲ፡ ከምዚ ኢሉ ንዓይ 
ክምልሰለይ። እዋይ! ባባ እንቋዕ ኣይትሰምዕ። 
እዛ ዓለም ክንደይ ዝበልዕሉ ጻሕሊ ሰይሮም 
ዝኸዱ ሰባት እያ ጸይራ ዘላ። ቊሩብ ከኣ፡ 
ኣይሓፍርን። ኣንታ! ዝገደደ ኢኻ’ባ 
ትሰምዕ። ሕጂ! እንታይ እዩ ዝገበሮ? እዚ 
ወዲ ንድሕሪት እምበር መሊሱኒ። መከራ 
ህይወት እምበር ደድሕረይ እናኸደ ምግዳፍ 
ኣብዪኒ። በቃ! ውርደተይ ኣኺሉ እዩ። 
ናይ ሲልቫና ጥልመትን ክሕደትን 

ከይኣኽለንስ፡ ናይዚ ድኻ ከኣ ክኸፍኣኒ፡
’ ብምባል - ደጋጊሚ ናብ ተስፋይ ካብ 
ምድዋል ኣየዕረፈን። መልሲ ክረክብ 
ስለዘይክኣለ ግን፡ ነታ ኣብ ኢዱ ዝነበረት 
ሞባይል’ውን፡ ብሕርቃን ክድርብያ ዝተርፎ 
ኣይነበረን። ካብቲ ኣብ ቅድሚኡ ዝነበረ 
ብኬሪ ዝሓዘ ቢራ ግስም ኣቢሉ ድሕሪ 
ምስታይ፡ ‘ኣብዛ ግዜ እዚኣ ታደሰ ዓርከይ 
እዩ፡ ኣብ ጐድነይ ክህሉ ነይርዎ። እንተዀነ፡ 
ታደሰ ኸኣ፡ ምኽሪ እንድዩ ዘብዝሕ ኮይኑ። 
ደሓር ከኣ፡ እቲ ጌጋ ናባይ ጥራይ ዝድርብዮ 
ኮይኑ። ናይዛ ሓዳስ ሰራሕተኛ’ኳ ይጥዕም፡ 
‘እቲ ሓደ ማዕጾ እንተ ተዓጽዪና፡ እቲ ሓደ 
ማዕጾ ይረሓወና’ዩ’ ድያ ዝበለት - መቸም 
ናትኪ ምኽሪ ይሓይሽ፡’ ብምባል ኣዕሚቚ 
ኣስተንፈሰ። 
ከምዚ ኢልካስ ክሳብ መዓስ እዩ ክንበር? 

ዝሰኣንክዎ ዘይብለይሲ፡ ብፍቕርን ንስራሕን 
ክዋረድ። ባባ፡ ሃሲኻኒ። ብኻ! እዛ ትካል 
እዚኣስ ተሪፋትና። ካብ ጥቕማ ውርደታ 
በዚሑኒ። ከምዚ ኢልካ ክኽየድ ኣይክእልን 
እዩ። ሓዲኡ ክገብር ኣለኒ። ኣብ መንጐ 
ስድራ-ቤተይን ሲልቫናን ተቕርቂረ ናብ 
ዘይወጾ ዓዘቕቲ ክሽመም ኣይኮንኩን። 
ሓዲኡ ክውስን ኣሎኒ፡” ብምባል - ብየማናይ 
ኢዱ፡ ነቲ ጠራሙዝ መሊኡ ዝነበረ ጠረጴዛ 
ክሃርሞን ጨርባሕባሕ ዝብል ናይ ጠራሙዝ 
ድምጺ ክስማዕን ሓደ ኾነ።

                  ይቕጽልይቕጽል

13 ክፋል

ሎሚ ኣብ ERI-TV
ሰዓት	 መደብ

09፡00	 ሃገራዊ መዝሙር
09፡02	 ኤሮቢክስ
09፡35	 ሃሎ ቈልዑ
10፡10	 ድራማ
10፡35	 ፓኖራማ
11፡00	 ለሰ ስፖርት
12፡30	 ዜና (ትግርኛ)
12፡55	 ጩራ ጥዕና  
13፡30	 ዜና (ዓረብ)
13፡50	 መልሲ ኣብ መስመር
14፡30	 ናትራን
17፡00	 መኣዝን ልምዓት
17፡30	 ሳይዳ
18፡30	 ዳረት ቃና
20፡00	 ዜና (ትግረ)	
20፡13	 ሽዕበት
21፡00	 ዜና (ትግርኛ)	
21፡25	 TECH IN-SIGHT
22፡00	 ዜና (ዓረብ)	
22፡10	 ኢድኣት 
22፡30	 ዜና (እንግሊዝ)	

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምስጋና 

ብዕረፍቲ ክብርቲ ኣዴና ወ/ሮ ጸሃይቱ 
ወልደሚካኤል ገብረኣምላኽ እተሰምዓና መሪር 
ሓዘን እናገለጽና፡ ክሳብ ዓዲ-ቀ (ጋላ ነፍሒ) 
ብምኻድ ንዘቓበርኩሙና፡ ገዛ ብምምልላስን 
ካብ ውሽጥን ወጻእን ብቴለፎን ዘጸናናዕኩሙናን 
ብምምስጋን፡ ሕሰም ኣይትርከቡ እናበልና ሓዘንና 
ከምዝዓጸና ንገልጽ። 

ደቃን ምሉኣት ስድራቤትን

ምስጋና 

ብዕረፍቲ ክብርቲ ኣዴና ወ/ሮ ኣበባ ዑ/ጋብር ሃ/
ማርያም፡ በዓልቲ ቤቶም ንነ/ሄር እስቲፋኖስ በራኺ 
ዝተሰምዓና ሓዘን እናገለጽና፡ ኣብ ግዜ ሕማማ 
ተመላሊስኩም ዝበጻሕኩማ፡ ኣብ ግዜ ዕረፍታ በለዛ 
ዘቃበርኩምና ካብ ውሽጥን ወጻእን ሃገር ብኣካልን 
ብቴለፎንን ዘጸናናዕኩምናን ዝደበስኩሙናን ሕሰም 
ኣይትርከቡ የቐንየልና እናበልና ሓዘንና ከምዝዓጸና 
ንገልጽ።
 

                               ደቃ ፡- 
        ሲ/ር ሕርይቲ እስቲፋኖስ 

   ትብለጽ እስቲፋኖስ 
 ገነት እስቲፋኖስ 
 ስላስ እስቲፋኖስ

ምስጋና 

ብሞት ሓውና ነፍስሄር ፍጹም ገብረሂወት ኣብርሃም 
እተሰምዓና መሪር ሓዘን እናገለጽና፡ ሬሳኡ ካብ 
ስዑዲ ናብ ኤርትራ ከነምጽእ ዝተሓባበርኩምናን 
ኣብ ቤት-መኻእ ዘቃበርኩምናን ከምኡ’ውን 
ብኣካልን ብቴለፎንን ዘጸናናዕኩምና ሕሰም 
ኣይትርከቡ የቐንየልና። 

ስድራቤት፦ 
ሃይለሚካኤል ገብረሂወት 

                     ዑቕባይ ገብረሂወት 
                  ተኽለ ገብረሂወት 

                      ኢትዮጵያ ገብረሂወት

ቤት ፍርዲ ሸሪዓ ዞባ ማእከል

ፋጥማ እድሪስ ሳልሕ፡ ሓብተይ የለም 
ኑርሑሴን ሃሽም ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለዝበለት፡ 
ዝቃወም እንተሎ፡ ን27/10/22 ኣብ ቤ/ፍ 
ይቕረብ።

ኮማዊ ቤት ፍርዲ ዞባ 
ማእከል ኣስመራ

ስመይ፡ ሙሴ ሃብቶም ደበሳይ ምባል 
ተሪፉ፡  ሻም ሃብቶም ደበሳይ ተባሂሉ 
ይተኣረመለይ ስለዝበለ፡ ዝቃወም እንተሎ፡ 
ን25/10/22 ኣብ ቤ/ፍ 5ይ መጋባኣያ 
ቁ.39 ይቕረብ።

ምሉክ ኣዩብ መሓመድ፡ ስም ኣደይ 
ኣምና መሓመድ ምባል ተሪፉ፡ ኣምና 
ኣብር መሓመድ ተባሂሉ ይተኣረመለይ 
ስለዝበለት፡ ዝቃወም እንተሎ፡ ን26/10/22 
ኣብ 1ይ ቤ/ፍ መጋባኣያ ቁ.37ይቕረብ።

 ፌሩዝ ተኽሎም ዮሴፍ ምባል ተሪፉ፡ 
ወይኒ ተኽሎም ዮሴፍ ተባሂሉ፡ 
ይተኣረመለይ ስለዝበለት፡ ዝቃወም 
እንተሎ፡ ን26/10/22 ኣብ 1ይ ቤ/ፍ 3ይ 
መጋባእያ ይቕረብ።

ኮማዊ ቤት ፍርዲ  ኣባሻውል 

ወ/ሮ ኣዜብ ትኩእ ኣብርሃ፡ ወላዲተይ 
ኣበባ ሃይለማርያም ስለዝዓረፈት፡ ኣነ 
ኣመልካቲት ምስ 5 ኣሕዋተይ ወረስቲ 
ምዃንና ይረጋገጸልና፡ ስለ ዝበለ ዝቃወም 
እንተሎ፡ ን28/10/22 ኣብ ቤ/ፍ ይቕረብ። 

ወ/ሮ የውሃና ማእከለ ኣየለ፡ በዓል 
ቤተይ ዮሴፍ ገብረየውሃንስ ክፍሉ ስለ 
ዝተሰውአ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ከኣ ወረስቲ 
ምዃኖም ይረጋገጸልና ስለ ዝበለት 
ዝቃወም እንተሎ፡ ን28/10/22 ኣብ ቤ/ፍ 
ይቕረብ። 

ከሳሲ ኣቶ ሙሉጌታ ለገሰ ገብረሚካኤል፡ 
ተኸሳሲት ወ/ሮ ልዋም መዝገበ ተስፋስላሴ፡ 
ናይ ሓዳር ክሲ ተመስሪቱልካ ስለዘሎ 
ብኣድራሻኣ ስለ ዝተሳእነት፡ ብኣካል ወይ 
ብሕጋዊ ወኪላ  ን2/11/22 ኣብ ቤ/ፍ 
ቅረቢ። 

ኣቶ ስዒድ ጣህር ኣድም፡ ኣደይ ውበት 
ይሕደጎ ምሕረትኣብ ስለዝዓረፈት ኣነ ምስ 
2 ኣሕዋተይ ወረስቲ ምዃና ይረጋገጸልና 
ስለዝበለ ዝቃወም እንተሎ፡ ን28/10/22 
ኣብ ቤ/ፍ ይቕረብ። 

ኮማዊ ቤት ፍርዲ ዕዳጋ 
ሓሙስ 

ኣቶ ኣቤሰሎም ኣስፍሃ በራኺ፡ ኣደይ 
ሃና ሃብተ ወልደኪዳን ስለዝዓረፈት፡ ኣነ 

ምልክታ ጨረታ 

ቀረብ መግቢ ኣሕምልቲ፡ ስጋ፡ በርበረን ሽሮን ምስ ቀመሙ ኣስቤዛ ሕሙማት 
ዕድጊ፦ ኣብ ኣገልግሎት ማእሰርቲ ተሃድሶ ኤርትራ 
ኣርእስቲ፦ ዓመታዊ ቀረብ መግቢ እሱራት 
ኣገባብ ዕድጊ፡ ሃገራዊ ክፉት ጨረታ 
ኣገልግሎት ማእሰርቲ ተሃድሶ ኤርትራ ንዓመተ 2023 ካብ ወርሒ 1/2023 ክሳብ ወርሒ 12/2023 ኣብ ትሕቲኡ ንዝርከቡ 
እሱራት ዝውዕል ቀረብ መግቢ ከጫርት ስለ ዝደለየ ንሕጋውያን ኣቕረብቲ ይዕድም። 
1. ኣገልግሎት ማእሰርቲ ተሃድሶ ኤርትራ ንሕጋውያን ኣቕረብቲ ዋጋታት ቀረብ መግቢ ኣሕምልቲ፡ ኣስቤዛ፡ ስጋ፡ በርበረን ሽሮን 
ምስ ቀመሙ ብዕሹግ ደብዳበ ከቕርቡ ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3. ተጫረትቲ ቅዳሕ ናይ ዓመተ 2019 ዝተሓደሰ ፍቓድ ኮይኑ፡ ናይ ዓመተ 2021 ክሊራንስ መንነት የቕርብ። 
4. ተጫረትቲ ተወሳኺ ሓበሬታ ምስ ዝደልዩ ካብ ኣገ/ማእ/ ተሃ/ኤርትራ ኣብ ቁጽሪ 12 ካብ ቤ/ጽ ፋይናንስ ናይ ጨረታ ሰነድን 
ሓበሬታን ኣብ ናይ ስራሕ ሰዓታት ክረኽቡ ይኽእሉ። 
5. ብቑዓት ተጫረትቲ ሰነድ ጨረታ ንምውሳድ ዘይምለስ ጥረ ገንዘብ 50.00 (ሓምሳ) ናቕፋ ብምኽፋል ክወስዱ ይኽእሉ። 
6. ጨረታ ኣብ’ዚ ኣብ ታሕቲ ዘሎ ኣድራሻ ሰነድ ዕለት 31/10/22 ሰዓት 8፡30 ቅ/ቀ ወይ ቅድሚኡ ክበጽሕ ኣለዎ። ደንጉዩ 
ዝቐረበ ጨረታ ይንጸግ። ጨረታ፡ ተጫረትቲ፡ ሕጋውያን ወከልትን ክሳተፍ ዝድለ ሰብን ኣብ ዝተረኽብሉ፡ ስነ-ስርዓት ኣካፍታ 
ጨረታ ንኽዕዘቡ ዝመጽኡ ሰባትን ኣብ ዝተረኽብሉ ን31/10/22 ሰዓት 10፡00 ኣብ ቤ/ጽ ኣገ/ማእ/ተሃ/ኤርትራ ጨ/ምም/ፋይናንስ 
ቁጽሪ 03 ብግልጺ ይኽፈት። 
7. ጨረታ፡ ብመኽበሪ ጨረታ (bid security) (cpo) 30,000.00 (ሰላሳ ሽሕ) ናቕፋ ክስነ ኣለዎ። 
8. ጨረታ፡ መምርሒ ዕድግን ምምሕዳር ንብረትን መንግስቲ ብዝእዝዞ መሰረት ይካየድ። 
9. ኣገ/ማእ/ተሃ/ ኤርትራ ብምሉእ ወይ ብከፊል ጨረታ ንምስራዝ መሰሉ ዝተሓለወ እዩ። 
ኣገልግሎት ማእሰርቲ ተሃድሶ ኤርትራ 
Eritrean prison and rehabilitation service  p.o.box 712 Asmara - Eritrea tel. no. 
161747/122645/161294/161253

ኣመልካቲት ምስ 3 ኣሕዋተይ ወረስቲ 
ምዃና ይረጋገጸልና፡ ስለ ዝበለት ዝቃወም 
እንተሎ፡ ን7/11/22 ኣብ ቤ/ፍ ይቕረብ። 

ወ/ሮ ጸጋ ተስፋማርያም ደብረጽዮን፡ 
በዓል ቤተይ ሌ/ኮ ጠዓመ ፍስሃ ስባህቱ 
ስለዝተሰወአ፡ ንዓይ  ናይ መጻምዲ 
መሰለይ ይተሓለወለይ 11 ደቁ ከኣ 
ወረስቲ ምዃኖም ይረጋገጸልና ስለዝበለት 
ዝቃወም እንተሎ፡ ን7/11/22  ኣብ ቤ/ፍ 
ይቕረብ። 

ወ/ሮ ኣልጋነሽ ጸጋይ ወልደገርግስ፡ ወኪል  
ዮውሃንስ ወልደገርግስ ወልደሙሴ፡ 
ወለደይ ጸጋይ ወልደገርግስ ወልደሙሴን 
ለተብርሃን ወልደገርግስን ስለ ዝዓረፉ፡ ኣነ 
ኣመልካቲት ምስ 2 ኣሕዋተይ ወረስቲ 
ምዃኖም ይረጋገጸልና ስለ ዝበለት 
ዝቃወም እንተሎ፡ ን7/11/22  ኣብ ቤ/ፍ 
ይቕረብ። 

ኣቶ መርሃዊ ሓጎስ ጭሩምን ወ/ሮ ህድኣት 
ተኽለ ባህቱ፡ ወድና ኣቤል መርሃዊ ሓጎስ 
ስለዝተሰወአ ንሕና ኣመልከትቲ ጥራይ 
ወረስቲ ምዃንና ይረጋገጸልና ስለ ዝበለ 
ዝቃወም እንተሎ፡ ን7/11/22  ኣብ ቤ/ፍ 
ይቕረብ። 

ኣቶ ፋሲል ሞጐስ ካሕሳይ፡ ወላዲተይ 
ወ/ሮ ተኽለ ሃብቱ ቀላቲ ስለ ዝዓረፈት 
ኣነ ምስ 2 ኣሕዋተይ ወረስቲ ስለ ዝበለ 
ዝቃወም እንተሎ፡ ን7/11/22  ኣብ ቤ/ፍ 
ይቕረብ። 

ወ/ሮ ሮማ ገብረመስቀል ንጉሰ፡ ወለደይ  
ገብረመስቀል ንጉሰ መድህንን ጸሃይቱ 
ኣስገዶም መዓሾን ስለ ዝዓረፉ፡ ኣነ 
ኣመልካቲት ምስ 3 ኣሕዋተይ ወረስቲ 
ምዃንና ይረጋገጸልና ስለ ዝበለት፡ 
ዝቃወም እንተሎ፡ ን7/11/22  ኣብ ቤ/ፍ 
ይቕረብ። 

ኮማዊ ቤት ፍርዲ ኣኽርያ 

ኣብ መንጎ ከሳሲ ኣቶ ተስፋማርያም ገ/
ማርያምን ተኸሳሲት ነ/ሄር ትብለጽ 
ኢሳቕ ባይሞትን ናይ ሓዳር ክሲ 
ተመስሪቱ ስለዘሎ፡ ወኪል ን3/11/22 
ኣብ ቤ/ፍ ይቕረብ። እንተዘይቀሪብኩም 
ኣብ ዘየልኹምሉ ውሳነ ክህበሉ ምዃኑ 
ነፍልጥ።  

ኮማዊ ቤት ፍርዲ ሰምበል 

ድያቆን ሳምሶም ኣብርሃም እማን፡ ኣቦይ 
ኣብርሃም እማን ስለ ዝዓረፈ፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለ ዝበለ፡ ዝቃወም እንተሎ፡ ን26/10/22  
ኣብ ቤ/ፍ ይቕረብ። 

ወ/ሮ ኤልሳ ሰለሙን ኣርኣያ፡ በዓል ቤተይ 
ተስፋይ ወልዳይ መድህን ስለ ዝዓረፈ፡ 

ኣነ ምስ 3 ደቅና ወረስቲ ምዃንና 
ይረጋገጸልና ስለ ዝበለ፡ ዝቃወም እንተሎ፡ 
ን26/10/22  ኣብ ቤ/ፍ ይቕረብ። 

ኮማዊ ቤት ፍርዲ ሽከቲ

ኣቶ ሰለሙን ሰመረ ዑቕባጋብር፡ ሓብተይ  
ወ/ሮ ንግስቲ ሰመረ ዑቕባጋብር 
ስለ ዝዓረፈት፡ ኣነ ኣመልካቲ ምስ 2 
ኣሕዋተይን 2 ተተካእቲን ናይ ስውእ 
ሓውና  ወረስቲ ምዃንና ይረጋገጸልና 
ስለ ዝበለ፡ ዝቃወም እንተሎ፡ ን1/11/22  
ኣብ ቤ/ፍ ይቕረብ።

  ኮማዊ ቤት ፍርዲ ድባርዋ 

ከሳሲት ወ/ሮ ኣስመረት ሃብቶም 
ገብረእግዚኣብሄር፡ ተኸሳሲ በዓል ቤተይ 
ኣቶ ገብረትንሳኤ ባህታ ገብረማርያም 
ናይ ሓዳር ክሲ ቀሪብልካ ስለዘሎ ብኣካል 
ወይ ብሕጋዊ ወኪሉ ን24/10/22  ኣብ 
ቤ/ፍ ይቕረብ። 

ቤት ፍርዲ መንደፈራ 

ኣቶ በይን ስራጅ ዓብደልቓድርን ወ/ሮ 
ኤደን ተወልደመድህንን፡ ስም ትሕቲ 
ዕድመ  ወድና ናታን ሙሉእ ኣለም 
ገነት ምባል ተሪፉ፡ ናታን በይን ስራጅ 
ተባሂሉ ይተኣረመለይ ስለ ዝበለ ዝቃወም 
እንተሎ፡ ን20/10/22 ኣብ 4ይ መጋባእያ 
ይቕረብ። 

ከሳሲት ወ/ሮ ስላስ ወልደእንድሪያስ 
ወልደገብርኤል፡ ተኸሳሲ በዓል ቤተይ 
ገብረትንሳኤ ገብረክርስቶስ ገብረእንድሪያስ 
ይጸውዓለይ ስለ ዝበለት ዝቃወም 
እንተሎ፡ ን1/11/22 ኣብ ቤ/ፍ ይቕረብ።  

ኮማዊ ቤት ፍርዲ ደቀምሓረ 

ወ/ሮ እዝጋኣምን ተኽለብርሃን ገብሩ 
በዓል ቤተይ ኮ/ል  ሃይለ ባሴ ሓጎስ ስለ 
ዝተሰወአ ንዓይ  ናይ መጻምዲ መሰለይ 
ይተሓለወለይ 12 ደቁ ከኣ ወረስቲ 
ምዃኖም ይረጋገጸልና ስለ ዝበለት፡ 
ዝቃወም እንተሎ፡ ን25/10/22  ኣብ ቤ/ፍ 
ይቕረብ። 

ኣቶ ሞጎስ ወልደገብሪኤል ክፍሉ፡ ካብ ወለድና ነፍስሄር ወልደገብሪኤል ክፍሉን ነ/
ሄርት ማህሌት ገብረስላሴን ብውርሲ ዝረኸብናዮ ኣብ ዞባ ደቡብ ን/ዞባ ደቀምሓረ 
ሎት 11፡ ፓርሰል B፡ ቁ. ምስክር ወረቐት 530673 መወከሲ ቁ.530984 ብስም 
ወረስቲ ዝተመዝገበ፡ ብዝሒ ክፍሊታት 2ተ ቀንዲ፡ 1 ተሓጋጋዚ፡ ብጽሒት ናይ 
ኣሕዋተይ ስለዝዓደግክዎ፡ ናብ ስመይ ከሰጋግሮ ስለዝኾንኩ፡ ዝቃወም እንተሎ ኣብ 
ጋዜጣ ካብ ዝወጻሉ፡ ኣብ ውሽጢ 30 መዓልቲ፡ ካብ ዝምልከቶ ቤት ፍርዲ መአገዲ፡ 
ወይ’ውን ይግባይ ተባሂልሉ እንተነይሩ ውሳነ ሒዙ፡ ኣብ ሃገራዊ ካዳስተርን ቤት 
ጽሕፈት ኖታዮን ይቕረብ። እንተዘይቀሪቡ ብዘለኒ መተኣማመኒ ሰነዳት ጉዳየይ 
ክውድእ ምዃነይ እሕብር።

ኣቶ ሞጎስ ወልደገብሪኤል



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 32 ዓመት ቁ.33 8 ጥቅምቲ 2022 - ገጽ 10

ምልክታ ጨረታ

ቀረብ መግቢ፡ ኣሕምልቲ፡ ፍረታት፡ ስጋ፡ በርበረ ምስ ቀመሙን
ዓዳጊ፦ ቤት ትምህርቲ ሕርሻ ቴክኒክን - ሓጋዝ
ኣርእስቲ ውዕል፦ ዓመታዊ ቀረብ መግቢ
ቤት ትምህርቲ ሕርሻን ቴክኒክን - ሓጋዝ ንዓመተ ትምህርቲ 2023 ንተማሃሮ 
ዝውዕል ቀረብ መግቢ ከጫርት ስለዝደለየ ንሕጋውያን ኣቕረብቲ ይዕድም።
1. ቤት ትምህርቲ ሕርሻን ቴክኒክን ሓጋዝ ንሕጋውያን ኣቕረብቲ ዋጋታት ቀረብ 
መግቢ ኣሕምልቲ፡ ፍረታት፡ ስጋ፡ በርበረ ምስ ቀመሙን ብዕሹግ ደብዳቤ ከቕርቡ 
ይዕድም።
2. ጨረታ ንኹሎም ሕጋውያን ኣቕረብቲ ክፉት’ዩ።
3. ተጫረትቲ ቅዳሕ ናይ ዓመተ 2019 ዝተሓደሰ ፍቓድ ዋኒንን መንነትን ናይ 
ዓመተ 2021 ክሊራንስ የቕርብ።
4. ተጫረትቲ ተወሳኺ ሓበሬታ ምስ ዝደልዩ ካብ ማእከላይ ቤት ጽሕፈት ሚኒስትሪ 
ትምህርቲ ጨ/ሓ/ኣገልግሎት ዕድግን ኣብ ቁጽሪ 20 ወይ ብቁ.ቴሌ 200593  
ሰነድን ሓበሬታን ጨረታ ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 50.00 
ናቕፋ( ሓምሳ ናቕፋ) ብምኽፋል ክወስዱ ይኽእሉ።
6. ጨረታ ኣብ’ዚ ታሕቲ ዘሎ ኣድራሻ ክሳብ ዕለት 7/11/2022 ሰዓት 9፡30 
ቅ.ቀትሪ ወይ ቅድሚኡ ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፡ 
ተጫረትቲ፡ ሕጋውያን ወከልትን ክሳተፍ ዝደሊ ሰብን፡ ስነ ስርዓት ወይ ኣከፋፍታ 
ጨረታ ክዕዘቡ ዝመጽኡ ሰባትን ኣብ ዝተረኽቡሉ ኣብ ኣደራሽ ሚኒስትሪ ትምህርቲ 
(ጨ/ሓ/ኣገ/ዕድግን) ዕለት 7/11/2022 ሰዓት 10፡00 ቅ.ቀ ብግልጺ ይኽፈት።
7. ጨረታ ብመኽበሪ ጨረታ c.p.o 50,000.00 ናቕፋ (ሓምሳ ሽሕ ናቕፋ) ክስነ 
ኣለዎ።
8. ጨረታ ብመምርሒ ዕድግን ምምሕዳር ንብረት መንግስትን ብዝእዝዞ መሰረት 
ይካየድ።
9. ሚኒስትሪ ትምህርቲ (ቤት ትምህርቲ  ሕርሻን ቴክኒክን ሓጋዝ) ብምሉእ ወይ 
ብኸፈል ጨረታ ናይ ምስራዝ መሰሉ እተሓለወ ኢዩ።

ሚኒስትሪ ትምህርቲ
ቤት ትምህርቲ ሕርሻን ቴክኒክን ሓጋዝ

ቴለፎን 200593

ቤት ፍርዲ ዞባ ማእከል 
ኣስመራ

ስመይ ዮርዳኖስ ተኽሊት ተስፋሚካኤል 
ምባል ተሪፉ፡ ዮርዳኖስ ተኽሊት 
ገብረሚካኤል ተባሂሉ ይተኣረመለይ ስለ 
ዝበለት፡ ዝቃወም እንተሎ፡ ን26/10/22/
ኣብ 1ይ ቤ/ፍ 3ይ መጋባእያ ይቕረብ።

ኮማዊ ቤት ፍርዲ ማእከል 
ከተማ

ዮርዳኖስ ረድኢ፡ በዓል-ቤተይ በይን 
ግርማይ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም 
ስለዝበለት፡ ዝቃወም እንተሎ፡ ን4/11/22 
ኣብ ቤ/ፍ ይቕረብ።

ኮማዊ ቤት ፍርዲ ፓራዲዞ

ወ/ሮ ለተኺዳን ወልደሚካኤል ንጉሰ፡ 
በዓል-ቤተይ ነጋሲ ገብረስላሴ ተኪኤ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 8 ደቅና ድማ ወረስቲ 
ምዃኖም ይረጋገጸሎም ስለዝበለት፡ 
ዝቃወም እንተሎ፡ ን3/11/22 ኣብ ቤ/ፍ 
ይቕረብ።

ወ/ሮ ለምለም ተኽልዝጊ ኣብርሃም፡ 
ኣቦይ ነፍ/ሄር ተኽልዝጊ ኣብርሃም እያሱ 
2 ኣደይ ነ/ፍ ኣልጋነሽ ነጋሽ መዓሾ 
ስለዝዓረፉ ኣነ ኣመልካቲት ምስ 8 
ኣሕዋተይ ወረስቲ ሙዃና ይረጋገጸልና 
ሰለዝበለት ዝቃወም እንተሎ፡ ን8/11/22 
ኣብ ቤ/ፍ ይቕረብ።

ኮማዊ ቤት ፍርዲ ዕዳጋ 
ሓሙስ

ወ/ሮ ኣዜብ ጠዓመ ሃይለ፡ ወለደይ 
ጠዓመ ሃይለ መሓሪ ከምኡ’ውን ኣበባ 
ሃብተማርያም ገብረስላሴ ስለዝዓረፉ፡ ኣነ 
ምስ 10 ኣሕዋተይ ወረስቲ ምዃንና 
ይረጋገጸልና ስለ ዝበለት፡ ዝቃወም 
እንተሎ፡ ን7/11/2022 ኣብ ቤ/ፍ 
ይቕረብ።

ተጋ/ ይርጋኣለም ደበሳይ እምነቱ፡ ወለደይ 
ደበሳይ እምነቱ ሳሙኤልን ደሃብ ጭሩም 
ገብሩን ዝገደፉለይ ለበዋ ይጽደቐለይ 
ስለዝበለ፡ ዝቃወም እንተሎ፡ን7/11/22 ኣብ 
ቤ/ፍ ይቕረብ።

ኮማዊ ቤት ፍርዲ ኣባሻውል

ወ/ሮ ርሻን ገብረሂወት የውሃንስ፡ በዓል-
ቤተይ ኣማኒኤል መብራህቱ እዘዝ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለት፡ 
ዝቃወም እንተሎ፡ ን28/10/22 ኣብ ቤ/ፍ 

ይቕረብ።

ኮማዊ ቤት ፍርዲ ኣኽርያ

ወ/ሮ ለምለም በየነ ገብረማርያም፡ 
ሓብተይ ወ/ሮ ሂወት በየነ ገብረማርያም 
ስለዝዓረፈት፡ ኣነ ምስ 1መዋቲ ሓወይ፡ 
ተተካእቲ 2 ደቁ ወረስቲ ምዃንና 
ይረጋገጸልና ስለ ዝበለት፡ ዝቃወም 
እንተሎ፡ ን3/11/2022 ኣብ ቤ/ፍ 
ይቕረብ።

ኮማዊ ቤት ፍርዲ ገጀረት

ወ/ሮ ጽገሬዳ ኣማኑኤል ወልደስላሴ፡ 
ወደይ ቶማስ እስቲፋኖስ ዑቕባይ 
ስለ ዝተሰወአ፡ ሓዳር ይኹን ውላድ 
ስለዘይብሉ፡ ኣነ ምስ ወላዲኡ እስቲፋኖስ 
ዑቕባይ ወረስቲ ምዃንና ይረጋገጸልና 
ስለ ዝበለት፡ ዝቃወም እንተሎ፡ ን8/11/22 
ኣብ ቤ/ፍ ይቕረብ።

ኮማዊ ቤት ፍርዲ ኳዜን

ወ/ሮ ምሕረት የማነ ኣርኣያ፡ በዓል-ቤተይ 
እርማስ ዘርአ ስለዓረፈ፡ ኣነ ምስ 7 ደቀይ 
ወረስቲ ምዃንና ይረጋገጸልና ስለ ዝበለት፡ 
ዝቃወም እንተሎ፡ ን3/11/2022 ኣብ 
ቤ/ፍ ይቕረብ።

ቤት ፍርዲ ዞባ ዓንሰባ ከረን

ወ/ሮ ናጽነት ኢሳቕ ፍስሃየ፡ በዓል-ቤተይ 
ኣቶ ጸጋይ ኣወቀ ገብረማርያም ካብ ገዛኡ 
ምስ ወጸ ስለ ዘይተመልሰ ናይ ጥፉእ 
ውሳነ ይወሃበኒ ስለ ዝበለት፡ ዝቃወም 
እንተሎ፡ ን20/10/22 ኣብ ቤ/ፍ ይቕረብ።

ስመይ ለተንጉስ ገብረማርያም ገብረእየሱስ 
ገብረእየሱስ ምባል ተሪፉ፡ ለተንጉስ 
ገብረማርያም ገብረእየሱስ ገብረመድህን 
ተባሂሉ ይተኣረመለይ ስለዝበለት፡ 
ዝቃወም እንተሎ፡ ን20/10/22 ኣብ ቤ/ፍ 
ይቕረብ። 

ቤት ፍርዲ ዞባ ደቡብ 

ምልክታ ጨረታ

ቀረብ መግቢ (ኣሕምልትን ፍረታትን፡ ስጋ፡ በርበረ ምስ ቀመሙ፡ እንቋቑሖ፡ ጸባ)
ዓዳጊ፡- ሓይሊ ኣየር ኤርትራ
ኣርእስቲ ውዕል፡- ውዕል ዓመታዊ ቀረብ መግቢ
ኣገባብ ዕድጊ፡- ክፉት ጨረታ (ሃገራዊ)
ሓይሊ ኣየር ኤርትራ፡ ንዓመተ 2023 ካብ ወርሒ 01/2023 ክሳብ ወርሒ 
12/2023 ንኣባላት ዝውዕል ቀረብ መግቢ ከጫርት ስለዝደለየ ንሕጋውያን 
ኣቕረብቲ ይዕድም።
1. ሓይሊ ኣየር ኤርትራ፡ ንሕጋውያን ኣቕረብቲ ዋጋታት ቀረብ መግቢ 
(ኣሕምልትን ፍረታትን፡ ስጋ፡ በርበረ ምስ ቀመሙ፡ እንቓቑሖ፡ ጸባ) ብዕሹግ 
ደብዳበ ከቕርቡ ይዕድም።
2. ጨረታ፡ ንኹሎም ሕጋውያን ኣቕረብቲ ክፉት እዩ።
3. ተጫረትቲ፡ ቅዳሕ ናይ ዓመተ 2019 ዝተሓደሰ ፍቓድ ዋኒን፡ ናይ ዓመተ 
2021 ክሊራንስን መንነትን የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ ካብ ቤት ጽሕፈት ዕድጊ ሓይሊ 
ኣየር - ግርማይ ሃብተሚካኤል 181400 ወይ 181857 ናይ ጨረታ ሰነድን 
ሓበሬታን ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 50.00 
(ሓምሳ ናቕፋ) ብምኽፋል ክወስዱ ይኽእሉ።
6. ጨረታ ኣብዚ ኣብ ታሕቲ ዘሎ ኣድራሻ ዕለት 31/10/2022 ሰዓት 9፡30 
ቅ.ቀ ወይ ቅድሚኡ ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፡ 
ተጫረትቲ፡ ሕጋውያን ወከልትን ክሳተፍ ዝደሊ ሰብን፡ ስነ-ስርዓት ወይ ኣከፋፋታ 
ጨረታ ንክዕዘቡ ዝመጹ ሰባትን ኣብ ዝተረኽብሉ ኣብ ቤት ጽሕፈት ክፍሊ 
ዕድጊ ዕለት 31/10/2022 ሰዓት 10፡00 ቅ.ቀ ብግልጺ ይኽፈት።
7. ጨረታ፡ ብመኽበሪ ጨረታ (CPO) 50,000.00 ሓምሳ ሽሕ ናቕፋ ክስነ 
ኣለዎ።
8. ጨረታ፡ መምርሒ ዕድግን ምምሕዳር ንብረትን መንግስትን ብዝእዝዞ 
መሰረት ይካየድ።
9. ሓይሊ ኣየር ኤርትራ ብምሉእ ወይ ብኸፊል ጨረታ ንምስራዝ መሰሉ 
እተሓለወ እዩ።

 ሓይሊ ኣየር ኤርትራ 
ካፕቴን መድሃኔ በረኸት ኣቦ-መንበር ኮሚተ
ፖስታ ሳጹን ቁጽሪ 861 ኣስመራ - ኤርትራ

ቴሌፎን 181400/181857

ምልክታ ጨረታ

ኩባንያ ህንጻ ሰገን፡ ኣብ ትሕቲኡ ንዝእለዩ ስፖርተኛታት ኣብ ግዜ ልምምድን 
ጸወታን ክምግብ ስለዝደለየ፡ ግዱሳት ሕጋውያን ኣብያተ መግቢ ነዚ ኣብ ታሕቲ 
ዝተጠቕሰ ረቛሒታት ዘማልኡ ግዱሳት ተጫረትቲ ይዕድም።
ተጫረትቲ ከማልእዎም ዘለዎም ነጥብታት፦
1. ናይ 2022 ዝተሓደሰ  ፍቓድ ንግዲ ዘሎዎ ፎቶ ኮፒ ናይ’ዚ ፍቓድ ንግዲ 
ምስ ቅዳሕ መንነት የቕርብ።
2. ናይ ጨረታ ሰነድ ናቕፋ 50.00 (ዘይምለስ) ብምኽፋል ካብ ማእከላይ ቤት 
ጽሕፈት ኩ/ህ/ሰገን፡ ጐደና ብድሆ፡ ቁ.ገዛ 50-52 ክፍሊ ፋይናንስ ምውሳድ 
ይከኣል።
3. ተጫራቲ፡ ናይ ጨረታ ዘቕርቦ ዋጋታት ብሰታሪት ብግቡእ ዓሺጉ ንማእከላይ 
ቤት ጽሕፈት ክፍሊ ፋይናንስ ኣብ ናይ ስራሕ ሰዓታት የረክብ።
4. ተጫራቲ፡ ንመኽበሪ ጨረታ ናይ ናቕፋ 50,000 ቸክ (c.p.o) ዝምለስ 
የቕርብ።
5. ምልክታ ጨረታ ኣብ ጋዜጣ ሓዳስ ኤርትራ ካብ ዝወጽአሉ 10 ተኸታታሊ 
ናይ ስራሕ መዓልታት ክፉት ኮይኑ፡ ኣብ መበል 11 መዓልቲ ሰዓት 9፡00 
ቅ.ቀትሪ ተጫረትቲ ወይ ሕጋውያን ወከልቶም ኣብ ዘለውሉ ኣብ ማእከላይ 
ቤት ጽሕፈትና ይኽፈት።
6. ኩባንያና ዝሓሸ ኣማራጺ እንተደኣ ረኺቡ ነዚ ጨረታ’ዚ ብኸፊል ወይ 
ብምሉእ ናይ ምስራዝ መሰሉ ዝተሓለወ እዩ።

ተስፋይ ጐይትኦም 
ዋና ኣካያዲ ስራሕ

ኣነ ወ/ሮ ጅምዓ ሰዓድ ዓብደላ እንኮ ወራሲት መዋቲ ሓወይ ያሲን ሰዓድ ዓብደላ 
ምዃነይ፡ ብቤ/ፍ ሸሪዓ ዞባ ማእከል፡ ብዕለት 15/06/2022 ብቁ/ፋይል 703/2022 
ተረጋጊጹ። መዋቲ ሓወይ ካብ ኩባንያ ህንጻ ገደም ዝረኽቦ እስትሕጋግ ይኹን 
ካልእ መሰላት ንዓይ ጥራይ ስለዝምልከት፡ ይብጽሓኒ እዩ ዝብል እንተሎ፡ ኣብ 
ውሽጢ 30 መዓልታት ኣብ ቤ/ጽ ኩባንያ ህንጻ ገደም ተቓውሞ ሒዙ ይቕረብ። 
ምስ ዘይቀርብ ድማ መሰለይ ክጥቀመሉ ምዃነይ የፍልጥ።

ወ/ሮ ጅምዓ ሰዓድ ዓብደላ

መንደፈራ

ስመይ መንገሻ ኣማረ ሃይለ ምባል 
ተሪፉ፡ መንግስትኣብ ኣማረ ሃይለ ተባሂሉ 
ይተኣረመለይ ስለ ዝበለ፡ ዝቃወም እንተሎ፡ 
ን27/10/22 ኣብ ቤ/ፍ ይቕረብ።

ኣቶ መሓሪ ተስፋጽዮን ተኪኤ ነፍ/ር 
ሐብቱ ወ/ሮ ሓድጉ ተስፋጽዮን ተኪኤ 
ብህይወታ ከላ ኣብ ባንኪ ኣባይትን 
ንግድን ብቁ/ተጠራቓሚ ሕሳብ 84637-
2 ተቐሚጡ ዝርከብ ገንዘብን ኣብ ከተማ 
መንደፈራ ዞባ ምዕራብ ምም/ን/ዞባ ከባቢ 
04 ኣብ ዝርከብ መንበሪ ገዛኣን ዝርከብ 
ተንቀሳቓሲ ንብረት፡ ካብ ተራ ቁ.1 ክሳብ 
ተራ ቁ.10 ተዘርዚሩ፡ ድሕሪ ሞታ ኣነ 
ወራሲ ምዃነይ ይረጋገጸለይ ስለ ዝበለ፡ 
ዝቃወም እንተሎ፡ ን1/11/22 ኣብ ቤ/ፍ 
ይቕረብ። 

ቤት ፍርዲ ዓዲ ዃላ 

ት/ዕድመ ሰሊና ሃይለ ኣርኣያ፡ ብወላዲታ 
ወ/ሮ ንግስቲ ኣብርሃ ኣቢላ፡ ሰሊና ሃይለ 
ኣርኣያ ምባል ተሪፉ፡ ፌሩዝ ሃይለስላሴ 
ዑቕባሚካኤል የውሃንስ ተባሂሉ 
ይተኣረመለይ ስለ ዝበለት ዝቃወም 
እንተሎ፡ ን4/11/22 ኣብ ቤ/ፍ ይቕረብ። 

ት/ዕድመ ማዕበል ገብረማርያም መልኣከ 
፡ ብወላዲኡ ኣቶ ግሩም መልኣከ ኣቢሉ፡ 
ማዕበል መልኣከ ምባል ተሪፉ፡  የውሃንስ 
ግሩም መልኣከ ተባሂሉ ይተኣረመለይ ስለ 
ዝበለት፡ ዝቃወም እንተሎ፡ ን4/11/22 ኣብ 
ቤ/ፍ 2ይ መጋባእያ ይቕረብ። 

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ውድድር ኩዕሶ ሰኪዔት፡ ኣብ ሓያል ናይ መዛዘሚ ውድድር!ውድድር ኩዕሶ ሰኪዔት፡ ኣብ ሓያል ናይ መዛዘሚ ውድድር!ብሃገራዊ ፈደረሽን ኩዕሶ ሰክዔት ኤርትራ 

ንሓደ ሰሙን መመላእታ ክካየድ ዝቐነየ 
ውድድር፡ ሎሚ ቀዳም ኣብ ሜዳ ቦቸፊላ - 
ኣስመራ ብዝካየድ ክልተ ጸወታታት ክዛዘም 
ምዃኑ፡ ህዝባዊ ርክባት ናይቲ ፈደረሽን 
ሓቢሩ። ኣብዚ “ዕቤት ኩዕሶ ሰኬዔት ብሃገራዊ 
ውድድር” ኣብ ትሕቲ ዝብል ቴማ ክካየድ 
ዝቐነየ ውድድር፡ ጋንታታት ዞባ ማእከልን 
ደንደንን ዓብለልቲ ኮይነን ከም ዝቐረባ ክፍለጥ 
ተኻኢሉ ኣሎ። ከም ውጽኢቱ ኸኣ፡ ኣብዚ 
ናይ ሎሚ ናይ መዛዘሚ ውድድር ብኽልቲኡ 
ጾታ ዞባ ማእከልን ደንደንን እየ ተራኺበን 
ዘለዋ። 
እዘን ክልተ ጋንታታት ኣቐዲመን ኣብ ናይ 

ዙርያ ውድር ኣብ ዝተራኸባሉ፡ ዞባ ማእከል 
ብኽልቲኡ ጾታ ተዓዊታ ምንባራ ይፍለጥ። 
ይኹን’ምበር እዚ ዓወት ኣብዚ ናይ ሎሚ 
መዛዘሚ ውድድር ዘዛኒ ከም ዘይኮነ ፈላጣት 
ጸወታ ኩዕሶ ሰኪዔት የጠንቑቁ። ዞባ ማእከል 

ብሓሙስ ኣብ ዝተኻየደ ናይ ዙርያ ውድድር፡ 
ንብሉጽ ተጻዋታያ ኣሮን ዘካርያስ ብሰንኪ ናይ 
ኢድ ማህረምቲ ከምዝኸሰረቶ ዝፍለጥ እዩ። 
ኣብዚ ናይ ሎሚ ናይ ፍጻመ ጸወታ ደጊማ 
ምስ እትኸስሮ ኸኣ፡ ካብ ደንደን ከቢድ ብድሆ 
ከጋጥማ ከም ዝኽእል ይሕበር። 
ኣሰልጣኒ ክለብ ደንደን ኣቤል ኣፈወርቂ 

(ኣቤጋ)፡ ነዚ ናይ ሎሚ መዛዘሚ ውድድር 
ኣመልኪቱ ኣብ ዝሃቦ ሓበሬታ፡ “ዋላ እኳ 
ኣቐዲምና ብተጻወትቲ ዞባ ማእከል ስዕረት 
ገጢምና እንተነበረ፡ ሎሚ ግን ናይ ዝሓለፈ 
ጌጋና ኣሪምና ነታ ዋንጫ ኣብ ከብሕና ከም 
እነቐምጣ ዘጠራጥር የለን” ክብል ተዛሪቡ 
ኣሎ። ተጻዋታይ ጋንታ ደንደን ሰናይ ተመስገን 
(ማንጎ) ብወገኑ፡ “ እዚ ውድድር ናይ ፍጻመ 
ብምዃኑ - ሓያል ተወዳዳርነት ከም ዝረኣዮ 

ርግጸኛ እየ። ዋንጫ ከም እንዓትር እውን 
ርግጸኛ እየ። ስለ’ዚ፡ ተጻወትቲ ዞባ ማእከል 
ስዕረቶም ምቕባል ኣብዮም ከይተመስሑ 
ከይውዕሉ ኣደልዲሎም ክቖርሱ እላበዎም” 
ብምባል ዘውዲ ሻምፕዮን ናይ’ዚ ሃገራዊ 
ውድድር ከም ዝዓትሩ ብርእሰ-ተኣማማንነት 
ተዛሪቡ። 
ምስ’ዚ ተጻዋታይ ኣብ ሜዳ ክጠማጠም 

ኩሉ ምድላዋቱ ከም ዘጻፈፈ ዝሓበረ 
ተጻዋታይ ጋንታ ዞባ ማእከል ሳሙኤል 
ሲሳይ እዩ። ንሱ ስጥምቲ፡ ሞራልን ተስፋን 
ዘለዋ ጋንታ ከም ዝውንኑ ብምሕባር፡ ናይ 
ዝሓለፈ ዓወቶም ከም ዝደግምዎ ኣፍሊጡ። 
ኣሰልጣኒ ዞባ ማእከል ተመስገን ተስፋይ 
ብወገኑ - “ተጻወትተይ ምሉእ ምትእምማን 
ዝህቦም ምድላዋት ገይሮም ኣለዉ። ዋላ’ኳ 

እቲ ውጽኢት ድሒርካ ዝፍለጥ 
እንተኾነ፡ ዓወትና ርጉጽ እዩ” 
ኢሉ ኣሎ። 
እዚ ናይ መዛዘሚ ውድድር 

ሎሚ ኣብ ሰዓታት ንግሆ’ዩ 
ክካየድ። ብፍላይ ኣብ ናይ 
ደቂ-ተባዕትዮ ውድድር ሓያል 
ምትህልላኽ ክረኣዮ ብምዃኑ 
ኣፍቀርቲ ስፖርት ብዓቢ ኣተኩሮ 
ክከታተልዎ እዮም። ክሳብ ሕጂ 
ተኻይዱ ብዘሎ ናይ ዙርያ 
ውድድር፡ ኣብ ናይ ደቂ-
ተባዕትዮ እስራኤል ምሉጌታ ናይ 
ጋንታ ደንደን ብ75 ሽቶታት 
መሪሕነት ብሉጽ ኣመዝጋቢ ሽቶ 
ክሕዝ እንከሎ፡ ናይ ዓንሰባ ሄኖክ 
ሃብተስላሴን ናይ ዞባ ማእከል 
ሙሴ ጸጋይን ከኣ ብተኸታታሊ 
65ን 53ን ሽቶታት ኣቑጺሮም 
ይስዕብዎ ኣለዉ። ኣብ ናይ ደቂ-
ኣንስትዮ ኸኣ፡ ናይ ዞባ ማእከል 
ሶልያና ገብሩ ብ50 ሽቶታት ኣብ ቅድሚት 
ክትስራዕ እንከላ፡ ጓል ጋንታኣ ሚርያም 

ዙር ዞባ ማእከል ጽባሕ ክኽፈት እዩዙር ዞባ ማእከል ጽባሕ ክኽፈት እዩ
ዓመታዊ ብፈደረሽን ቅድድም ብሽክለታ 

ዞባ ማእከል ተወዲቡ ዝካየድ ዙር ዞባ 
ማእከል፡ ጽባሕ ሰንበት 9 ጥቅምቲ ኣብ ጎደና 

ኣፍዓበት ከባቢ እንዳ ማርያም ብዝካየድ 
ውድድር መጋረጅኡ ብወግዒ ክኸፍት 
ምዃኑ፡ ህዝባዊ ርክባት ፈደረሽን ቅድድም 
ብሽክለታ ዞባ ማእከል ሓቢሩ። እዚ ሓደ 
ካብ ዝዓበዩ ውድድራት ቅድድም ብሽክለታ 
ዞባ ማእከል ምዃኑ ዝእመነሉ ውድድር፡ 
ክሳብ 16 ጥቅምቲ ኣብ ሸሞንተ መደረኻት 
ተኻፋፊሉ ከም ዝካየድ፡ ዝረኸብናዮ ሓበሬታ 
የረድእ። ኣብዚ ናይ ጽባሕ ሰንበት ፈላሚ 
ውድድር፡ ተቐዳደምቲ ቀዳማይ ዲቪዥን 
100 ኪሎ-ሜተር ክሽፍኑ መደብ ክስርዓሎም 
እንከሎ፡ ደቂ-ኣንስትዮ 70 ኪሎ-ሜተር፡ ጁኒየር 
ደቂ-ተባዕትዮ ከኣ 80 ኪሎ-ሜተር ርሕቐት 
ክሽፍኑ’ዮም። 
እዚ ከም’ዚ ኢሉ እንከሎ፡ ውድድር ዙር 

ዞባ ማእከል ተቐዳደምቲ ማውንቴን ባይክን 
ዩዝ ዳኮርሶን ሎሚ ቀዳም 8 ጥቅምቲ ኣብ 
ኤክስፖ ከባቢ ሓሙሻይ መደበር ፖሊስ 

ብዝካየድ ጸወታ ክዛዘም እዩ። ክሳብ ሕጂ 
ተኻይዱ ብዘሎ ውድድራት፡ ካብ ተቐዳደምቲ 
ክሊ ዕድመ 13-14  - 1ይ ሚካኤል ኪዳነ 
ካብ ጋንታ ጎዳይፍ ብ12 ነጥቢ፡ 2ይ መድሃኔ 
ዘርኢት ብ8 ነጥቢ፡ 3ይ ሚካኤል ዳንኤል ብ7 
ነጥቢ ክልቲኦም ካብ ጋንታ ትጽቢት ብምዃን 
ተመራሪሖም ይርከቡ። ብጋንታ ድማ ጋንታ 
ትጽቢት ብ23 ነጥቢ ክትመርሕ እንከላ፡ ጋንታ 
ጎዳይፍ ብ13 ነጥቢ፡ ጋንታ ናትና ድማ ብ5 
ነጥቢ ይስዕብኣ።
ካብ ተቐዳደምቲ ክሊ ዕድመ 15-16  - 1ይ 

እሰይ ሙሴ ብ12 ነጥቢ፡ 2ይ ኤስሮም የማነ 
ብ10 ነጥቢ - ክልቲኦም ካብ ጋንታ ጎዳይፍ፡ 
3ይ ኣዶናይ ኣማንኤል ብ8 ነጥቢ ካብ ጋንታ 
ትጽቢት ክመርሑ ከለዉ፡ ብጋንታ ከኣ ጋንታ 

ጎዳይፍ ብ22 ነጥቢ ኣብ ቅድሚት ተሰሪዓ 
ኣላ። ጋንታ ትጽቢትን ጋንታ ናትናን  ብ8 
ነጥቢ ኣሰር ጎዳይፍ ዝስዕባ ዘለዋ ጋንታታት 
እየን።
ካብ ተቐዳደምቲ ደቂ-ኣንስትዮ ብውህሉል 

ነጥቢ ዝመርሓ ዘለዋ ሲዶና ሃብቶም ብ14 ነጥቢ 
ካብ ጋንታ ሳዋ፡ ኢትክለይ ዲቮራ ዳንኤል ብ8 
ነጥቢ ካብ ጋንታ ሰራይር ሳዋ፡ ሊድያ የዕብዮ 
ብ5 ነጥቢ ካብ ጋንታ ጽንዓት’የን። ብጋንታ 
ከኣ ሰራይር ሳዋ ብ15 ነጥቢ ክትመርሕ 
እንከላ፡ጋንታ ጽንዓት ብተመሳሳሊ ነጥቢ ትስዕባ 
ኣላ። ጋንታ ሳዋ ‘ኢትክለይ ድማ ብሓደ ነጥቢ 
ተሪፋ ሳልሰይቲ ብምዃን ትስዕበን።
ካብ ተቐዳደምቲ ክሊ ዕድመ 17ን ልዕሊኡን፡ 

ብዉህሉል ነጥቢ ዝመርሑ ዘለዉ 1ይ ተስፉ 
ኤፍሬም ብ8 ነጥቢ ካብ ጋንታ ኣባ-ሻዉል፡ 
2ይ ኬቨን ተኽለማርያም ካብ ጋንታ ጽንዓት፡ 
3ይ ሚልዮን መኮነን ብ5 ነጥቢ ካብ ጋንታ 
ኣባ-ሻውል እዮም። ብጋንታ ኣባ-ሻውል ብ13 
ቀዳመይቲ ኮይና ክትመርሕ እንከላ፡ ጋንታ 
ጽንዓትን ጋንታ ጎዳይፍን ከኣ 7 ንጥቢ 
ብምእካብ ይስዕበኣ።
ዩዝ ዳኮርሶ ኣብ ዘካየድዎ ናይ ሰለስተ 

መድረኽ ውድድር፡ ብውህሉል ነጥቢ ኣዶናይ 
ቃልኣብ እዩ ብ18 ነጥቢ ዝመርሕ ዘሎ። ያፌት 
ሰለሙን ብ14 ነጥቢ ክስዕቦ እንከሎ፡ ኤሳው 
ጸሃየ ከእ ብ12 ነጥቢ ሳልሳይ ተርታ ሒዙ 
ዘሎ ተቐዳዳማይ እዩ። ብጋንታ ጎዳይፍ ብ 
8 ነጥቢ ኣብ ቅድሚት ክትስራዕ ከላ፡ ጋንታ 
ጽንዓት ብ21 ነጥቢ ጋንታ ዲ.ኤች.ኤል ከኣ 
ብ16 ነጥቢ ተመራሪሐን ኣብዚ ናይ መዛዘሚ 
ውድድር ክኣትዋ እየን።

ሃላንድ፡ ሰሙናዊ 900 ሽሕ ፓውንድ ይግሕጥሃላንድ፡ ሰሙናዊ 900 ሽሕ ፓውንድ ይግሕጥ

ስልጠና ቅድድም ብሽክለታ ስልጠና ቅድድም ብሽክለታ 

ተዛዚሙተዛዚሙ

ኣብዚ እዋን ብዘርእዮ ዘሎ ብሉጽ ብቕዓትን 
ብዘመዝግቦም ዘሎ ብዝሒ ሽቶታትን መዛረቢ 
ማዕከናት ዜና ስፖርት ዓለም ኮይኑ ዘሎ 
ኤርሊን ሃላንድ፡ ሰሙናዊ 900,000 ፓውንድ 
ይኽፈል ከምዘሎ መርበብ ሓበሬታ ደይሊ 
መይል ኣፍሊጣ። እዚ ኖርወጃዊ ተጻዋታይ፡ 
ዓመታዊ 45 ሚልዮን ፓውንድ ይኽፈል 
ከም ዘሎ’ዩ ዝግለጽ ዘሎ። 
እዚ ማለት ከኣ፡ ኣብ 

መላእ ዓባይ ብሪጣንያ እቲ 
ዝለዓለ ዝኽፈል ተጻዋታይ 
ኮይኑ’ሎ ማለት እዩ። ወዲ 
22 ዓመት ኤርሊን ሃላንድ 
ዓበይቲ ሞቕሽሽ ይወስድ 
ብምህላዉ’ዩ ኣታዊታቱ 
ሰማይ ተወንጪፉ ዘሎ። ኣብ 
ክራማት ናይዚ ዓመት ኣብ 
ዝነበረ መስርሕ ምስግጋር 
ተጻወትቲ ኤውሮጳ፡ ካብ 

ብሩሽያ ዶርቱሞንድ ናብ ማንቸስተር ሲቲ 
ብ51 ሚልዮን ፓውንድ ዝተሰጋገረ ኤርሊን 
ሃላንድ፡ ዛጊት ካብ 12 ጸወታታት 19 ሽቶታት 
ኣመዝጊቡ ከምዘሎ ይፍለጥ። 
ሲቲ፡ መዕጸዊ ውዕል እቲ ተጻዋታይ 

ውሑድ ብምንባሩ ኣብ መስርሕ ምስግጋሩ 
ዝያዳ ክትረብሕ ከም ዝኸላአት እዮም - 
ኣብ ዕዳጋ ተጻወትቲ ዕሙቕ ዝበለ ፍልጠት 

ዘለዎም ተንተንቲ ዝገልጹ። እታ ጋንታ ኣብ 
ወርሒ ሚያዝያ ኣቐዲማ ድሕሪ ዝገበረቶ 
ስምምዕ’ያ - ነቲ ኣብ ዓይኒ ጓል ከተማኣ 
ማንቸስተር ዩናይትድ ወዲቑ ዝነበረ ተጻዋታይ 
ክትውንኖ ክኢላ። 
ሃላንድ ማንቸስተር ሲቲ ኣብ ሜዳኣ 

ኢትሓድ ኣብ ዘካየደቶም ሰለስተ ተኸታተልቲ 
ጸወታታት፡ ሰለስተ ግዜ ሃትሪክ ክሰርሕ 
ብምኽኣሉ ትርንዕ ዝበለ ሞቕሽሽ ክረክብ 
ከም ዝኸኣለ’ዩ ዝንገር። ኣብ ሸሞንተ ናይ 
ፕሪመር ሊግ ጸወታታት’ውን 14 ሽቶታት 
ብምርካቡ፡ ካልእ ተወሳኺ ገንዘብ ክግሕጥ 
ኣኽኢልዎ ኣሎ። ሃላንድ ኣብ ግጥማት 
ፕሪመር ሊግ እንግሊዝ ብኸም’ዚ ዘለዎ ሽቶ 
ናይ ምምዝጋብ ፍጥነት እንተደኣ ከይዱ፡ ነዚ 
ውድድር ብ67 ሽቶታት ክዛዝሞ እዩ። በዚ 
ኸኣ ዓመታዊ እቶት እቲ ተጻዋታይ፡ ካብቲ 
ኣቐዲሙ ዝተገመተ ንላዕሊ ክኸውን ከም 
ዝኽእል ፈላጣት ናይ’ዚ ዓውዲ ይሕብሩ።

ሃገራዊ ፈደረሽን ቅድድም ብሽክለታ 
ኤርትራ፡ ከም መቐጸልታ ናይቲ ዓቕሚ 
ተቐዳደምቲ ደቀንስትዮ ሃገርና ንምሕያል 
ዘካይዶ ዘሎ ስራሓት፡ ካብ 28 መስከረም 
2022 ጀሚሩ ኣብ ኣስመራ ክህቦ 
ዝቐነየ ናይ ዓሰርተ መዓልታት ስልጠና 
ውድድራት ቅድድም ብሽክለታ፡ ብዓርቢ 
7 ጥቅምቲ ከም ዝተዛዘመ - ህዝባዊ ርክባት 

ኮምሽን ባህልን ስፖርትን ኤርትራ ሓቢሩ።
እዚ ካብ መላእ ሃገር ንዝተዋጽኣ 12 

መንእሰያት ተቐዳደምቲ ብክልሰ-ሓሳብን 
ግብርን ተሳንዩ ብኣሰልጣኒ ሃገራዊት 
ጋንታ ኣቶ ሙሴ ኣስሄል ኣብ ኣዳራሽ 
ሃገራዊ ኮሚቴ ኦሎምፒክ ኤርትራ 
ዝተዋህበ ስልጠና፡ ንኣምራትን ኣገባባትን 
ዘመናዊ ስልጠና፡ ንክንክን ጥዕናን ኣገባባት 
ምግብናን ተወዳደርቲ፡ ንሜላታት ሽኳን 
ናይ ጊዜ ውድድርን (power training 
and time trial)፡ ንጥንካረ ጭዋዳታት 
(muscle strength) ከምኡ’ውን ዓቐን 
መወዳደሪ ብሽክለታ (Bicycle measure-
ment)ን ካልእን ኣብ ዝብሉ ኣርእስትታት 
ዘተኮረ’ዩ ነይሩ።
ኣብቲ ናይ መዛዘሚ ዕለት ንሰልጠንቲ 

ዝተዳለወ ወረቐት ምስክር ድሕሪ ምዕዳሉ 
- ፕረዚደንት ሃገራዊ ፈደረሽን ቅድድም 
ብሽክለታ ኣቶ ተመስገን ረዳእ ኣብ ዘስምዖ 
ቃል፡ ሰልጠንቲ ነቲ ዝወሰዳኦ መባእታዊ 
ስልጠና ከም መበገሲ ወሲደን፡ ኣብ ዘካይዳኦ 
ናይ ልምምድን ስሩዕ ውድድራትን 

መደባት ዝያዳ ከማዕብላኦ ብምዝኽኻር፡ 
ሃገራዊ ፈደረሽን ቅድድም ብሽክለታ 
ኤርትራ ኣብ ቀጻሊ ደረጃ ተቐዳደምቲ 
ደቀንስትዮ ንኽዓቢ ተመሳሳሊ ዕድላት 
ብምፍጣር ዓቕሚ ተወዳዳርነት ዞባታት 
ሃገርና ዝመዓራረየሉ ባይታ ንምጥጣሕ 
ጻዕርታቱ ከም ዘሐይል ኣረዲኡ። ሰልጠንቲ 
ብግደአን ኣብ ዝሃብኦ ርእይቶ ዝወሰዳኦ 

ስልጠና ንዝጸንሐን ዓቕሚ ብሓደ ደረጃ 
ክብ ዘብል ምንባሩ ብምጥቃስ፡ ንተገዳስነትን 
ኣበርክቶን ነቲ ዝልጠና ዝሃበ ኣሰልጣኒ 
ሙሴ ኣስሄል ምስጋንአን ኣቕሪበን።   
ሃገራዊ ፈደረሽን ቅድድም ብሽክለታ 

ኤርትራ፡ ኣብ ዝሓለፈ ቀረባ ኣዋርሕ’ውን 
ንዕቤት ቅድድም ብሽክለታ ዝሕግዙ 
ተመሳሰልቲ ስልጠናታት ወዲቡ ምንባሩ 
ዝዝከር እዩ።

መደብ ጸወታመደብ ጸወታ
ሎሚ

ፕሪመር ሊግ
በርንማውዝ ምስ ሌስተር ሰዓት 5፡00 

ድ.ቀ
ቸልሲ ምስ ዎልቭስ ሰዓት 5፡00 ድ.ቀ

ማንቸስተር ሲቲ ምስ ሳውዝሃምተን ሰዓት 
5፡00 ድ.ቀ

ኒውካስል ምስ ብረንትፎርድ ሰዓት 5፡
00 ድ.ቀ

ብራይተን ምስ ቶተንሃም ሰዓት 7፡30 
ምሸት

መብራህቱ ብ44 ሽቶታት ናይ ጋሽ-ባርካ 
ያስሚን መሓመድ ከኣ ብ39 ሽቶታት 
ድሕሪኣ ተሰሪዐን ኣለዋ።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

መራሕቲ ቱርኪን ኣርመንያን ንፈለማ ግዜ ብኣካል ተራኺቦምኣብ መንጎአን ዓሚቝ ታሪኻዊ ጽልኢ 
ከምዘለወን ዝንገረለን ቱርኪን ኣርመንያን፡ 
ዝምድናአን ንምምሕያሽ ኣብ ዝሓለፈ 
ቀረባ ግዜ ስምምዕ ድሕሪ ምኽታመን፡ 
መራሕቲ ክልቲአን ሃገራት ንፈለማ እዋን 
ብኣካል ተራኺቦም ከምዝዘተዩ ተገሊጹ።
ፕረዚደንት ቱርኪ ረሲፕ ጠይብ 

ኢርዶጋንን ቀዳማይ ሚኒስተር ኣርመንያ 
ኒኮል ፓሺንያንን፡ ነቲ ርክብ ዝሓለፈ ሓሙስ 
ኣብ ፕራግ - ርእሰ-ከተማ ቸኮስሎቫክያ 
ከምዘካየድዎ ተሓቢሩ።
ርክብ ናይ ክልቲኦም መራሕቲ ሃገራት፡ 

ጎኒ-ጎኒ እቲ ኣብ ቸኮስሎቫክያ ዝቃናዕ 
ዘሎ ‘ፖለቲካዊ ማሕበረሰብ ኤውሮጳ’ 
ንምምስራት ዝዓለመ ዋዕላ መራሕቲ 44 
ሃገራት ኤውሮጳ ከምዝተኻየደ ጸብጻባት 
የመልክቱ።
ፕረዚደንት ኣዘርባጃን ኢልሃም ዓሊየቭ 

እውን፡ ኣብቲ ዘይወግዓዊ ምዃኑ ዝተገልጸ 
ርክብ ፕረዚደንት ጠይብን ቀዳማይ 

ሚኒስተር ፓሺንያንን ተሳቲፉ ምንባሩ 
ተሓቢሩ።
እንተኾነ፡ ዝርዝር ትሕዝቶ ርክብ 

ናይ’ቶም መራሕቲ ዛጊት ኣይተገልጸን 
ዘሎ።
ንዓሰርተታት ዓመታት ዝኣክል 

ዲፕሎማስያዊ ዝምድና ዘይጸንሐን 
ቱርኪን ኣርመንያን፡ ዝጸንሐን ዘይምቅዳው 

ንጐድኒ ኣወንዚፈን ዲፕሎማሲያዊ ርክብ 
ክጅምራን፡ ናይ ሓባር ዶባተን ክኸፍታን 
ዝሓለፈ ዓመት ተሰማሚዐን ከምዝነበራ 
ይግለጽ።
ድሕሪ’ቲ ኣብ መንጎአን ዝተበጽሐ 

ስምምዕ፡ ክልቲአን ሃገራት ፍሉያት 
ልኡኻት ብምምዛዝ፡ ካብ ሽዑ ጀሚረን 
ንኣርባዕተ ዙርያ ዝቐጸለ ዘተታት ከምዘካየዳ 

ይሕበር።
ከም ውጽኢት ናይቲ ዘካየድኦ ዘተታት 

ድማ፡ ኣብ መንጎአን ንነዊሕ ዓመታት 
ተቛሪጹ ዝጸንሐ በረራታት ነፈርቲ ዳግማይ 
ክጅምር ከምዝኸኣለ ይዝከር።
ቀንዲ መሻርኽቲ ኣዘርባጃን ዝኾነት 

ቱርኪ፡ ኣብ መንጎ ኣርመንያንን ኣዘርበጃንን 
ብጉዳይ ኣከራኻሪ ዞባ ናጎርኖ-ካራባኽ 
ደማዊ ግጭት ድሕሪ ምውልዑ፡ ኣብ 
1993 ንኣዘርባጃን ዘለዋ ደገፍ ንምግላጽ 
ክትብል ነቲ ምስ ኣርመንያ ዘራኽባ 
ዶብ ከምዝዓጸወቶ፡ ናይ ሽዑ ጸብጻባት 
የመልክቱ።

መክሲኮ - ብሰንኪ ጉጅለኣዊ ግጭት 20 ሰባት ተቐቲሎም
ኣብ ደቡባዊ ክፋል መክሲኮ ኣብ እትርከብ 

ክፍለ-ሃገር ጒረሮ፡ ምስ ጉጅለታት ኣሰጋገርቲ 
ዕጸ-ፋርስ ርክብ ከምዘለዎም ዝተገልጹ 
ዕጡቓት ብዝፈጸምዎ መጥቃዕቲ፡ ሓደ 
ከንቲባ ዝርከቦም 20 ሰባት ከምእተቐተሉ 
ሰበ-ስልጣን እቲ ከባቢ ገሊጾም።
እቲ መጥቃዕቲ፡ ኣብ መንጎ ናይ ገበን 

ሊባኖስ ሕማም ሽሮኽ ኣትዩዋ

ጕጅለታት ብዝነበረ ክርክር ከምእተበገሰ፡ 
ተሓጋጋዚ ጸሓፊ ድሕነት ህዝቢ ሜክሲኮ - 
ሪካርዶ መጅያ ገሊጹ።
እቲ ከባቢ፡ ኣብ መንጎ ናይ ገበን 

ጉጅለታት ግጭትታት ብብዝሒ ዝረኣየሉ 
ምዃኑ ዝገለጸ እቲ ብዓል-ስልጣን፡ ብ 
‘ቴኪለሮስ’ ዝፍለጥ ገበናዊ ጉጅለ ምስ 

‘ፋሚልያ ሚቾኣካና’ ዝተባህለ ተመሳሳሊ 
ጉጅለ ብቐጻሊ ኣብቲ ዞባ ከምዝንቀሳቐስ 
ሓቢሩ።
ፕረዚደንት መክሲኮ ኣንድሬስ ማኑኤል 

ሎፔዝ ኦብራዶርኣብ፡ ኣብታ ሃገር ኣብ 
መንጎ ጉጅለታት ዝካየድ ዘሎ ተደጋጋሚ 
ግጭት፡ ጸጥታዊ ውሕስነት እታ ሃገር 
ንኸይረጋገጽ ዝዓበየ ብድሆ ኰይኑዎ 
ከምዘሎ እዩ ዝገልጽ።
እዚ ከምዚ’ሉ እንከሎ፡ ኣባላት ገበናዊ 

ጉጅለ ‘ቴኪለሮስ’ ኣብ ማሕበራዊ መራኸቢ 
ኣብ ዝዘርግሑዎ ተንቀሳቓሲ ስእሊ፡ 
ናይቲ ዝተፈጸመ መጥቃዕቲ ሓላፍነት 
እኳ እንተወሰዱ፡ ሓቅነቱ ንምርግጋጽ 
ግን መርመራታት ከምዘድሊ ሰብ-መዚ 
መክሲኮ ሓቢሮም።
መብዛሕትኦም ግዳያት ናይቲ ዝሓለፈ 

ረቡዕ ዝተፈጸመ መጥቃዕቲ፡ ሰበ-ስልጣን 
ናይቲ ከባቢ ከምዝዀኑ እዩ ዝግለጽ።

ዝበሃል ደረጃ ናይቲ መልከፍቲ ከምዝርከቡ፡ 
ቀልጢፎም ኣድላዪ ሕክምናዊ ክንክን 
ምስ ዘይረኽቡ ግን ናብ ሞት ከበጽሑ 
ከምዝኽእሉ ይገልጽ።
እቲ ሊባኖሳዊ ብዓል-ስልጣን ኣብ 

መግለጺኡ፡ ምስ ሰበ-ስልጣን ኣህጉራውያን 
ትካላት ብምርኻብ፡ ኣብታ ሃገር ክኽሰት 
ዝኽእል ለበዳ ናይቲ ሕማም ኣብ 
ምክልኻል ዝሕግዙ ነጥቢታት ኣልዒሉ 
ከምእተዘራረበ ሓቢሩ።
 ጠንቂ ናይቲ ኣብ ሃገሩ ተመዝጊቡ ዘሎ 

ፈላሚ መልከፍቲ ሸሮኽ፡ በቲ ኣብ ጎረቤት 
ሃገሩ ዝዀነት ሶርያ ተኸሲቱ ዘሎ ለበዳ 
ናይቲ ሕማም ክኸውን ከምዝኽእል ድማ 
ወሲኹ ኣሚቱ።
ሚኒስትሪ ጥዕና ሶርያ ኣብ ዝዘርግሖ 

ጸብጻብ፡ ክሳብ ዝሓለፈ ረቡዕ ኣብ ዝነበረ 
እዋን፡ ኣብታ ሃገር ብውሕዱ 594 
ሓድሽ መልከፍቲ ሸሮኽን 39 ሞትን 
ከምእተመዝገበ ገሊጹ።

ቺለ - ባርዕ ጫካ ኣብ ልዕሊ ሓወልቲታት ዕንወት ኣውሪዱ
ኣብ ቺለ፡ ‘ኢስተር ኣይላንድ’ ተባሂላ 

ኣብ እትፍለጥ ደሴት ብዝተኸስተ 
ባርዕ ጫካ፡ ገለ ካብ’ቶም ብ ‘ሞኣይ’ 
ዝፍለጡ ብእምኒ ዝተቐርጹ ሓወልቲታት 
ከምዝዓነዉ ተገሊጹ።
ብተወሳኺ፡ በቲ ባርዕ ኣስታት 

60 ሄክታር ዝግመት ጫካ እውን 
ከምእተሃሞኸ፡ ምክትል ጸሓፊት ባህላዊ 
ቅርስታት እታ ሃገር - ካሮሊና ፔረዝ 
ብሓሙስ ኣብ ትዊተር ኣብ ዝዘርግሓቶ 
ሓበሬታ ኣረዲኣ።
ኣብታ ካብ ምዕራባዊ ገማግም ባሕሪ 

ቺለ ኣስታት 3500 ኪሎ-ሜተር ርሒቓ 
እትርከብ ደሴት ኢስተር፡ በቲ ካብ 
ዝሓለፈ ሰኑይ ኣትሒዙ ዝቕጽል ዘሎ 
ባርዕ ብጠቕላላ 100 ሄክታር ዝግመት 
ዱር ከምእተሃሞኸ፡ እታ በዓልቲ-ስልጣን 
ሓቢራ።
ኣብ መዝገብ ዓለማዊ ዉርሻ ዩኔስኮ 

ዝሰፈረ እሳተ-ጎመራዊ ቦታታት ‘ራኖ 
ራራኩ’ እውን በቲ ባርዕ ዝያዳ ተሃስዩ 
ከምዘሎ ተገሊጹ። 
ከንቲባ ደሴት ኢስተር ፔድሮ 

ኤድሙንድስ ንማዕከናት ዜና እታ ሃገር 

ኣብ ዝሃቦ መግለጺ፡ “እቲ ባርዕ ኣብ ልዕሊ 
ሓድጊታት ዉርሻ ኣስዒቡዎ ዘሎ ዕንወት 
ክፍወስ ኣይክእልን’ዩ” ክብል ሓቢሩ።
እንተኾነ፡ ብዛዕባ እቲ ሓደጋ ኣውሪዱዎ 

ዘሎ ጠቕላላ ዕንወት ኣመልኪቱ ዝወጸ 
ዝርዝራዊ ጸብጻብ የለን።
እቲ ባርዕ፡ እታ ደሴት ብሰንኪ ለበዳ 

ኮቪድ-19 ንኽልተ ዓመታት ተዓጽያ 
ድሕሪ ምጽናሕ፡ ዝሓለፈ 5 ነሓሰ 
ንቱሪዝም ድሕሪ ምኽፋታ ድሕሪ 
ሰለስተ ኣዋርሕ እዩ ዘጋጥም ዘሎ።
ቅድሚ ለበዳ ኮሮና ቫይረስ ምኽሳቱ፡ 

ቀንዲ ምንጪ ቁጠባዊ እቶታ ቱሪዝም 
ከምዝነበረ ዝንገረላ ደሴት ኢስተር፡ 
ኣብ ዓመት ኣስታት 160 ሽሕ በጻሕቲ 
ተአንግድ ምንባራ ይግለጽ።
እታ ደሴት፡ ቅድሚ ኣብ 1888 ምስ 

ቺለ ምሕዋሳ፡ ብ ‘ፖሊነዥያ’ ዝፍለጡ 
ነበርቲ ንነዊሕ እዋን ይቕመጡላ 
ምንባሮም ይፍለጥ።
እቶም ሓድጊ ናይ’ቶም ተቐማጦ 

እቲ ከባቢ ዝነበሩ ደቀ-ባት ምዃኖም 
ዝንገረሎም ሓወልቲታት፡ ካብ 1400 
ክሳብ 1650 ዓ.ም ኣብ ዝነበረ እዋን 
ብተወለድቲ እታ ደሴት ዝተሃንጹ 
ምዃኖም ይግለጽ።

ፈረንሳዊት ደራሲት ተዓዋቲት ሽልማት 
ኖበል ስነ-ጽሑፍ 2022 ኮይና

ንዓመታት ዝኣክል ከም ኣካል ትምህርቲ 
ከምእተኣታተዉ ይግለጽ።
ኣኒ ነቲ ኣህጉራዊ ክብሪ ዘለዎ ሽልማት 

ዝበቕዐት፡ ኣብ ምጽሓፍ ኣብ ውልቃዊ 
ዝኽሪታታ ዝሰረቱ ንጾታዊ ፍልልያትን፡ 
ግትኣታቶምን ምንጪታቶም ዘነጽሩ 
መጻሕፍቲ ብዘርኣየቶ ትብዓት ምዃኑ 
ደያኑ ናይቲ ኣብ ስቶክሆልም ዝመደበሩ 
ኣካዳሚ ሽወደን ሓቢሮም።
ዝሓለፈ ዓመት ታንዛንያዊ-ብሪጣንያዊ 

ጸሓፊ ዓብደልረዛቕ ጉርናህ ተዓዋቲ 
ሽልማት ኖብል ስነ-ጽሑፍ ምንባሩ ይዝከር።

ኣብ ሊባኖስ ድሕሪ 1993 ንፈለማ እዋን 
መልከፍቲ ሕማም ሸሮኽ ከምዝተራእየ፡ 
ሚኒስትሪ ጥዕና እታ ሃገር ኣፍሊጡ።
ሚኒስትሪ ጥዕና ሊባኖስ ነዚ ዘፍለጠ፡ ሶርያ 

ኣብ ዝሓለፈ ወርሒ ናብ መላእ ግዝኣታ 
ንዝተዘርግሐ ለበዳ ናይቲ ማይ-ወለድ 
ሕማም ንምቁጽጻር ኣብ እትቃለሰሉ ዘላ 
እዋን እዩ።
ግዝያዊ ሚኒስተር ጥዕና ሊባኖስ ፊራስ 

ኣብያድ ትማሊ ሓሙስ ኣብ ዝሃቦ 
መግለጺ፡ እቲ መልከፍቲ ብረቡዕ ኣብታ 
ኣብ ገጠራት ሰሜናዊ ሊባኖስ እትርከብ ዞባ 
ኣካር ከምእተመዝገበን፡ እቲ ሶርያዊ ዜጋ 
ዝኾነ ሕሙም ድማ ሕክምናዊ ክንክን 
ይግበረሉ ከምዘሎን ሓቢሩ።
ጸብጻብ ውድብ ጥዕና ዓለም፡ ሕማም 

ሸሮኽ ብ ‘ቫይብሪዮ ኮሌራ’ ዝተባህለ 
ባክተርያ ዝተበከለ መግቢን ማይን 
ብምውሳድ ዝስዕብ ኮይኑ፡ መብዛሕትኦም 
ሕሙማት ኣብቲ ቀሊልን ማእከላይን 

ፈረንሳዊት ደራሲት ኣኒ ኤርኖክስ፡ 
ተዓዋቲት ሽልማት ኖበል ስነ-ጽሑፍ 2022 
ምዃና ተገሊጹ።
82 ዓመት ዝዕድመኣ ኣኒ፡ ኣብ ውልቃዊ 

ተመኵሮን ጉዳይ ጾታን ብምሙርኳስ 
ብእትጽሕፎም ልብ-ወለዳዊ ጽሑፋት 
ዝያዳ ከምእትፍለጥ ይሕበር።
ንሳ፡ ድሕሪ’ቲ ሽልማት ምስ ቴለቪዥን 

ሽወደን ኣብ ዝገበረቶ ቃለ-መሕትት፡ እቲ 
ሽልማት ዓቢ ሓላፍነት ዘሰክም ምዃኑ 
ገሊጻ።
ልዕሊ 20 ካብ መጻሕፍቲ ኣና 

ኤርኖክስ፡ ኣብ ኣብያተ-ትምህርቲ ፈረንሳ 

